
NİZAMİ GƏNCƏVİ SƏNƏTİNDƏ DOĞMA MÜHÜT VƏ TƏBİƏT 

 

Xülasə. Nizami sənəti həmişə müasir məna daşımış, şairin bütün dövrlərdə aktual 

məna kəsb edən yüksək ideyaları əsrlər boyu öz əhəmiyyətini qorumuşdur. Onun oxucu 

qarşısında qoyduğu bir çox bəşəri əhəmiyyətli problemlər bu gün də əsrimizin ən mühüm 

hadisələri ilə səsləşir, qlobal xarakterli və həlli vacib məsələlər olaraq qalır. Tədqiqi belə 

vacib məsələlərdən biri də Nizaminin doğma mühütlə bağlılığının, hər şeydən əvvəl şairin 

vətəni və mənsub olduğu xalqın tarixi taleyi, arzu, istək, sevinc və nisgilini ifadə etmək 

kimi digər səciyyəvi cəhətlərin ortaya qoyulmasıdır. Bu məqsədlə məqalədə Nizaminin 

dünya şöhrətli “Xəmsə”sindən doğma mühit və təbiətlə bağlı hissələr seçilib, onların 

işlənmə məqamları müəyyən olunub və şairin ümumi yaradıcılığı kontekstində təhlil edilib. 

Açar sözlər: yurda məhəbbət, torpağa qayğı, kəndli məişəti, sənətkar zəhməti, 

rəngarəng təbiət təsvirləri 

 

Giriş. Nizami Gəncəvi öz əsərlərində yaşayan və öz şərəfli adı ilə birlikdə doğma 

xalqının gözəl adət-ənənələri, onun nəcib sifətləri və tarixini də yaşadan nadir sənət 

dahisidir. Zəmanəsinin  rəvac elmlərinə yaxından bələd, müxtəlif elmi-fəlsəfi görüşləri 

dərindən mənimsəmiş ensiklopedik məlumatlı şairin söz sənətinin özünə qədərki fikir və 

poetik nailiyyətlərini əhatə edən zəngin irsi onun boya-başa yetirən doğma zəminlə də 

yaxından bağlıdır. Nizami sənətində Azərbaycanın siyasi-iqtisadi və mədəni yüksəlişi 

şairin dünyaya göz açdığı qədim mədəniyyət mərkəzi Gəncənin də əzəmətli keçmişi, 

keşməkeşli tarixi və o zamankı qaynar həyatı öz əksini aydın tapmaqdadır. Nizami doğma 

xalqının maddi və mənəvi qüdrətini ölməz əsərlərində sevə-sevə tərənnüm etmiş, vətənin 

təkrarsız təbiəti, mənəvi zənginliklərindən məhəbbətlə bəhs edərək dünya mədəniyyəti 

xəzinəsinə görkəmli şəxslər bəxş edən bu qədim diyarın şöhrətini daha da ucaltmış, onu 

şairlər vətəni, sənətkarlar yurdu kimi bütün dünyada tanıtmışdır. Bu baxımdan Nizami 

əsərləri həm də böyük şairin ana vətən, doğma xalqı, qurub yaradan zəhmətkeş insanın 

fədakar əməyi, yenilməz hünəri, yüksək düşüncə və işıqlı zəkasına təmiz sevgi və pak 

duyğularının tərənnümünə həsr olunan solmaz sənət abidələridir. 

 

Nizamin poeziyasının Şərq bədii fikir tarixinə gətirdiyi yüksək bəşəri ideallar ilə 

yanaşı, onun özünəməxsus sənət ecazları, poetik nailiyyət və bədii kəşfləri də şairin yurdu 

və onun təbii, mənəvi gözəlliklərindən ayrılmazdır. Şair  “dünya ticarət yollarının 

kəsişdiyi mühüm mədəniyyət mərkəzi olan Gəncədə” (H.Araslı) yazıb başa vurduğu 

əsərlərində hələ uşaqlıq illərindən gördüyü, şahidi olduğu və yaddaşında bilavasitə 

saxladığı tarixi hadisə və əlamətdar məqamları da məharətlə canlandırmış, ayrı-ayrı  

xalqların – türk, ərəb, fars, yunan, hindli, çin, kürd, yəhudi, zənci və başqa 

nümayəndələrinin obrazlarını yaratmış, islam mədəniyyətilə yanaşı, atəşpərəst, nəsrani və 

başqa görüşlərlə də bağlı maraqlı səhnələr təsvir etmiş, deyim və ifadələr işlətmişdir. Bu 

özü Nizami sənətinin şairin mənsub olduğu xalqın humanist təbiəti və onu yetirən 

mühütdən irəli gələn səciyyəvi cizgisidir. 

Nizaminin doğma mühütlə bağlılığı hər şeydən əvvəl şairin vətəni və mənsub 

olduğu xalqın tarixi taleyi, arzu, istək, sevinc və nisgilini ifadə etmək kimi digər səciyyəvi 

cəhətlərdə də aydın görünməkdədir. Nizami ictimai-siyasi və ədəbi-bədii baxımdan 

əlamətdar bir mühütün yetirməsi olaraq daha çox doğma zəmindən çıxış etmiş, Gəncənin o 

zamankı coşqun inkişafı ilə bağlı çoxsaylı real təsvirlərilə fərqlənmişdir. Bu Nizami 

əsərlərində daha çox şairin insanpərvər görüşlərində, xüsusilə Nizami humanizminin əsas 

konsepsiyasını təşkil edən fərd və cəmiyyət, insan və təbiət münasibətlərinin bədii əksində 

daha qabarıq görünməkdədir.  

İnsan zəhməti, yaradıcı əmək və zəhmətkeş insanın qüdrətindən ətraflı bəhs edən 

şairin əsərlərində zəhmət adamları xüsusi rəğbətlə tərənnüm olunmuş, incəsənətin Gəncədə 

çox geniş yayılmış növləri: rəssamlıq, heykəltəraşlıq, memarlıq, nəqqaşlıq, həkkaklıq və s. 

ilə yanaşı müxtəlif peşələr haqqında da danışılmış, dəmirçilik, zərgərlik, dərzilik, 

toxuculuq, dulusçuluqla bağlı maraqlı termin, deyim və məsəllər işlənilmişdir. Nizami şei-

rində şairin əkinçi zəhməti, ümumiyyətlə, kəndli məişəti, bağçılıq, bostançılıq, heyvan-

darlıq əməyindən alaraq şerə gətirdiyi ifadə və xalq deyimləri, yürütdüyü mülahizələr də 

maraqlıdır. 

Nizami demək olar ki, bütün əsərlərində kəndli əməyi, əkinçi zəhmətinin bəşəri 

əhəmiyyətindən ehtiramla söz açmış maddi nemət yaradıcılarının fədakar işini ürəkdən 

alqışlamışdır. Hələ “Xəmsə”nin ilk əsəri olan “Sirlər xəzinəsi”ndə şair özünün əxlaqi-

təlimi görüşlərini təsvir etdiyi qoca əkinçinin ağır zəhməti ilə bağlı təsvir edərək ibrətamiz 

mülahizələrinin təsirli və faydalılığını aydın göstərməyə müvəffəq olmuşdur. 

 

Ədəb toxumu səpmək vəfa əkməkdir ancaq, 

Vəfa haqqısa onun hörmətini saxlamaq. 

Əkinçilər toxumu əziz tutar, bəsləyər. 

Gələcəkdə götürsün deyə ondan bir bəhər [1] 

 

Nizami poemaları bu baxımdan izlənilərsə, onda kəndli zəhməti, əkinçi əməyinə 

ehtiram ifadə edən bir çox maraqlı mülahizələrlə qarşılaşa bilərik. Nizami qeyd edildiyi 

kimi, bütün əsərlərində müxtəlif münasibətlərlə bu problemə toxunmuş, dogma yurdunun, 

əmək həyatı, mahir sənətkar obrazları ilə yanaşı, zəhmətkeş kəndli, əkinçi zəhmətinə də 

dərin rəğbətini bildirmişdir. Bu dediklərimizə dair Nizami əsərlərində çoxlu nümunələr 

gətirmək olar. Belə nümunələrdə az bir qismi üzərində dayanmaq istəyirik. “Xosrov və 

Şirin”də ovdan Şirinin sarayına gələn Xosrovun cah-cəlalla qarşılanmasını təsvir edən 

səhnədə belə haşiyə beytlərilə oxucuya müraciətini görürük. 

 

Çox kəndi zəhmətlə yığar yüz xırmən, 

Bircə arpa almaz bu yüz xirməndən. 

Əkmədən çox məhsul alanlar da var, 

Gör nələr törədir qoca ruzigar? [2] 

 

Şairin zəhmətə ehtiramını aydın ifadə edən belə lakonik mənalı beytlərlə çox yerdə 

rastlaşmaq mümkündür. Bütün bunlar da şairin kəndli məişətinə mənən yaxın olmasını  

təsdiq edir. Nizaminin belə səmimi ricətlərində onun ürək sözləri zəhmət adamları ilə bağlı 

sevinci, kədəri, ümidi və inamı da aydın duyulmaqdadır. Nizaminin kəndlinin çoxcəhətli 

zəhməti ilə bağlı görüşlərində insanlara fayda gətirən şərəfli əkinçi əməyinə yüksək 

münasibəti, biçinçilik, meyvəçilik, bağçılıq, bostançılıq və s. ilə bağlı görüşlərində, həm də 

Nizaminin kəndli məişətinə yaxından bələdliyi, bu sahədə zəngin təcrübə sahibi olduğunu 

da aydınlaşdırmağa kömək edir. Bütün bunları şair doğma mühütə istinadən söylədiyindən 

və daha çox bilavasitə müşahidəçisi olduğu səhnələri qələmə aldığından Nizaminin belə 

mülahizə və təsvirləri son dərəcə təbii və inandırıcı səslənir 

 

Taxıldan bir fayda gəlirsə ələ, 

Əkinçi əkinə başlar həvəslə. 

Taxılın azalsa qədri-qiyməti. 

Əkinçi buraxar işi-zəhməti. [5] 

 

Nizaminin zəhmətkeş insanla belə mənəvi yaxınlığı şairin əsərlərinin poetikasında 

işlətdiyi bədii vasitələrdə də aydın görünməkdədir. Nizami poetikası bu baxımdan 

izlənilərsə, şairin kəndli həyatının bütün incəliklərinə bələdliyi, bu sahədəki zəngin həyat 

təcrübəsi və dəqiq müşahidələrini aşkar etmək olar. Aşağıdakı sətirlərə diqqət edək: 

 

Görürsən torpağam gəl məni bəslə, 

Könlümün tozunu gəl sil həvəslə. 

Bahara dönərəm bəsləsən məni, 

Pis baxsan dərdlərə salaram səni. 

Torpağa mərhəmət xeyirdir inan. 

Lütf etsən gül verər, zülm etsən ziyan. [3]  

 

 “Leyli və Məcnun”dan gətirilmiş Məcnunun diliylə deyilmiş bu sətirlərdə torpağın 

yüksək qiyməti, zəhmət tələb etməsi və çəkilən zəhmət müqabilində əkinçini mükafatsız 

qoymaması kimi əməklə bağlı düşüncələr poetik əksini tapmaqdadır. Qəhrəmanın özünü 

torpağa bənzətməsi əgər ilk baxışda onun təvazokarklığı özünü yüksək tutması kimi 

anlaşılsa da, sonrakı sətirlərdə torpağın özünəməxsus misilsiz dəyəri aydın göstərilir. Yenə 

həmin əsərdə Məcnun özü üçün işlətdiyi bir bənzətmə ilə bostançı əməyini xatırladaraq 

deyir: 

Mən milçək toxunan qovun kimiyəm, 

Kəs məni at gedim saxlama bu dəm. 

Yoxsa bir toz qopsa üstümdən əgər, 

O tozdan bostanı xəstələndirər. [3] 

 

Nizami əsərlərindən gətirilən aşağıdakı misralardakı maraqlı təşbihlər də şairin öz 

həyati müşahidələrini poetik baxımdan necə məharətlə mənlandırması və əsas məzmunla 

ustalıqla əlaqələndirməsini aydınlaşdırır: 

 

Əvvəlcə süd verib sonra dağıdan 

İnəyə oxşama sən ey hökmüran. [2] 

 

Ev uçmuş çıraq da sönmüşdür bu dəm, 

Bağı talan olmuş bağban kimiyəm. [3] 

Bir əkin yeriyəm hər yanı bərbad. 

Bu suyla, torpaqla olacaq abad.[3] 

 

Gətirilən bu misralarda “süd verib sonar dağıdan inək”, “bağı talan olmuş 

bağban”, “hər yanı bərbad əkin yeri” kimi təşbihlər bilavasitə kənd həyatından 

götürülməklə əməksevər şairin insan zəhmətinə olan yüksək münasibətini ifadə edir. Onu 

da qeyd edək ki, Nizami əsərlərində zəhmətkeş əməyi, zəhmətlə bağlı əlvan poetik 

vasitələr istənilən qədərdir. Burada isə ancaq mövzuya uyğun olaraq kəndli həyatı ilə bağlı 

işlənən bənzətməlkərin cüzi bir qismi haqqında danışa bildik. 

Nizami əsrlərində ana torpağa qayğı, təbiətə məhəbbət özünü çox yerdə və poetik 

baxımdan da rəngarəng tərzdə biruzə verməkdədir. Bunu hər şeydən əəvəl şairin bütün 

poemalarında özünü çox qabarıq göstərən təbiət təsvirlərində müşahidə etmək olar. Nizami 

şeirlərində bahar fəslinin gözəlliklərinə həsr edilən yüksək şeiriyyəti ilə seçilən parçalar, 

barlı-bərəkətli payız fəslinin şairanə tərənnümü, qışın özünəməxsus məziyyətlərinin bədii 

əksində ana təbiətin rəngarəng mənzərələri xüsusi bir məhəbbət, heyranlıq hissilə 

oxuculara çatdırılır. Belə təsvirlərdə dahi şairin təbii gözəllikləri duymaq, zövq almaq və 

bütün bunları oxucuya da dərk etdirib sevdirmək məharəti diqqəti cəlb edir. Nizami 

poemalarında tez-tez rastlanan əlvan təbiət lövhələrində dogma diyarın təkrarsız 

gözəllikləri şairin sənətinə xas bir poetik qüdrətlə canlandırılmış, ana yurdun ucsuz-

bucaqsız düzənlikləri, yaşıl taxıl zəmiləri, güllü-çiçəkli çəmənləri heyranlıqla tərənnüm 

olunur. Nizami şeirində aşıb-daşan çay, səfalı bulaq, gur yaşıl meşələr, vüqarla dayanan 

uca dağ, ətri ilə insanı məst edən əlvan çiçəklər bədii məqsədlə ustalıqla əlaqələndirilərək 

mətnə uyğun mənalandırılmış və dahi şairin poetik amalına uyğun bir tərzdə 

canlandırılmışdır. 

Öz rəngarəngliyi və bədii tutumu ilə bir-birindən  gözəl olan belə təsvirlərdə təbiət 

əsərin məzmunu ilə yaxından səsləşir, baş verən əhvalat və qəhrəmanların əhval 

ruhiyyəsinə uyğun bir tərzdə cilvələnir. Təbiət gah öz hüsnü ilə ömrün cavanlıq illərinin 

məhəbbət dolu çağlarını bir daha rövnəqləndirir, gah da cansıxıcı görkəmi ilə həyatını başa 

vurmuş qəhrəmanların, obrazların ümidsiz vəziyyətlərini poetik baxımdan tamamlayır. 

Bütün bu deyilənlərə misal olaraq şairin əsərlərindən istənilən qədər nümunə gətirilə bilər. 

Nizami poemalarında məhəbbəti, sevgililərin görüşü, vüsal anlarının sevinci və başqa şən 

əhvali-ruhiyyəli səhnələrdə bahar fəsli, günəşin aydın işığı, parlaq səma oxucunun 

diqqətini cəlb edirsə, kədərli səhnələrin təqdimində gecənin qaranlığı, bağın bağçanın 

cansıxıcı görkəmi, qurumuş budaqlarda qarğanın uğursuz səsi və s. nəzərə çatır. 

Dediklərimizə misal olaraq İskəndərin ölüm səhnəsinin təsvirini götürək. 

 

Gecə öz təxtini yüklədi filə 

Yer saldı donunu göylərtək nilə, 

Gün tutdu üzünü qüruba sarı, 

Saraldı üfüqdə qızıl saçları. 

Aciz ulduzların əli büküldü, 

Gümüş dırnaqları bir-bir töküldü. 

Şahın ağır-ağır yumuldu gözü, 

Cırmaq-cırmaq oldu qəmərin üzü. 

Bir örpək toxuyub gecə saçından, 

Torpağın başına örtdü asiman. [5] 

Burada şairin sevimli qəhrəmanının ölümü ilə bağlı təbiətin də yasa batdığını, 

matəm saxladığını görürük. Bu isə şairin insanı təbiətlə həmişə mənəvi vəhdətdə 

götürdüyünü onu təbiətin ayrılmaz parçası, əbədi ziynəti kimi mənalandırdığını təsdiq edir. 

Şair insani gözəlliyi, insanın qüvvəti, hünərini də təbiətdən alınmış bənzətmə və 

məcazlarla təqdim edir. Buna görə də Nizami şeirində təbii gözəlliklərin insan əhval-

ruhiyyəsinə təsiri, insan məişətinin təbiətlə bağlı kəsb etdiyi sevinc, rahatlıq, qayğı, kədər 

və s. də öz əhatəli əksini tapmışdır. 

 

Meyvənin xoş ətri basanda bağı 

Kəndlilər unudar evi, otağı. 

Meyvələr çoxalar, bağlar varlanar, 

Belə bir bolluqdan yer vüqarlanar. 

Ləl ilə bəzənmiş bir tac kimi nar, 

Uzaqdan çrraqtək alışıb yanar. 

Göz vurub qızarmış alma edər naz, 

Çəkər gərdənini turunc işvəbaz. 

Tənəklər şərabdan nəşələnərək 

Sarmaşar almaya, nara sərxoştək. 

Qarapapaq üzüm sərxoşluğundan 

Dolar barmağına saçım nihan. 

Daşınan şərabçın dolu səbətlər, 

Səbət daşıyamn üzü-gözü tər. 

Salxımlar sıxılar bağda başabaş, 

Axışar küplərə şirəsi birbaş. 

Südəmər körpələr necə qığıldar, 

Küplər də dolduqca elə uğuldar. [5] 

 

Öz canlılığı ilə seçilən bu növ təsvirlər şairin bilavasitə müşahidəçisi olduğu hadisə 

səhnələri əks etdirdiyindən oxucunun qəlbinə asanlıqla yol tapır, vətənin bol neməti, onu 

yaradanların halal zəhmətinə məhəbbət duyğuları oyadır. 

Başqa bir yerdə isə yuxudan ayılarkən sevgilisini yanında ölmüş görən Şirinin 

vəziyyəti belə bir təbiət səhnəsi ilə oxuculara təqdim olunur. 

 

Günəştək açılmış bir gül görürsən, 

Edir təravətlə dünyanı rövşən, 

Əlində od qılınc bir bulud gələr, 

Onun vəhməsindən solar bitkilər. 

Elə dolu yağar qara buluddan, 

Ki, gül budağında qalmaz bir nişan. 

Kim deyər ki, bağban yanıb ağlamaz, 

Gülün həsrətilə ürək dağlamaz. [2] 

 

Nizami əsərlərində təbiət şairin ictimai-əxlaqi görüşlərilə də ustalıqla 

əlaqələndirilir. Təbii vaqiələri xalq məişəti, insan həyatı və ictimai hadisələrlə məharətlə 

uyuşduran sənətkar özünün fəlsəfi-etik mülahizələrini də təbiətə müraciətlə təsdiq edir, 

təbiətdən alınmış misalların köməyilə oxucunu dediklərinə inandırır. “Xosrov və Şirin” 

əsərində bədrəftar oğlu Şiruyyədən Bozorg Ümmidə şikayət edən Xosrova dünyagörmüş 

bilici təsəlli verərək tövsiyə edir ki: 

Yararmı olasan övlada düşman, 

Ürək ayrılarmı saldığı bağdan,  

Nar öz meyvəsini başında saxlar, 

Odur təpik vurmaz ona hər murdar. 

Tut öz meyvəsini yerlərə tökər 

Onuncün təpikdən əziyyət çəkər. [2] 

 

Yaxud Leyliyə olan məhəbbətinin şiddəti ilə olmazın əziyyətlərə dözən Məcnun 

ona əlac etmək istəyənlərə belə deyir. 

 

Canavar quzunu aparsa əgər, 

Çobanın hay-küyü nə fayda verər? 

Bir əkin yerini vursa quraqlıq, 

Yağışın mənası qalarmı artıq. [3] 

 

Gördüyümüz kimi, dahi şair təbiətə adi seyrçi kimi təkcə gözəlliklərdən zövq 

almaq, təbii mənzərələri şeirə gətirmək xatirinə müraciət etmir. Təbiət Nizami əsərlərində 

şairin fikri-estetik görüşlərinin poetik təsdiqləyicisi, hadisələrin oxucuda yaratdığı əhavali-

ruhiyyənin bir növ tamamlayıcısı kimi iştirak edir. 

Nizami təbiətə rövnəq verən, həyatı daha da gözəlləşdirən insan zəhmətindən 

razılıqla bəhs etdiyi kimi təbiətin əbədi ziynəti olan gül-çiçək, yaşıl otlar, uca ağacları da 

qayğı hissi ilə xatırlayır, canlıları vətən torpağının əvəzsiz neməti kimi mənalandıraraq 

oxucularıda da onlara qarşı mərhəmət məhəbbət duyğuları oyatmağa çalışır: 

 

O meyvəli ağac olsun bəxtiyar,  

Sərin kölgəsində dincəlmək olar 

Həm cana rahatlıq verər kölgəsi,  

Həm bəzər süfrəni dadlı meyvəsi. 

Dolğun bar vermişkən belə bir nihal,  

Daim qalsın cavan tapmasın zaval 

Bar verən belə bir ağacı gerçək, 

Rəvamı baltanın ağzına vermək [5] 

 

Təbiətə qayğı ucsuz-bucaqsız səhrəları canlandırmaqla cəmiyyət və təbii 

zənginliklərin zəruri tamamlayıcısı olan heyvanları qorumaq kimi həmişə aktual olan bir 

problem Nizami əsərlərində də əsas mövzulardan biri olaraq şair tərəfindən bütün 

yaradıcılıq boyu həssaslıqla izlənilməkdədir. Hələ ilk poeması “Sirlər Xəzinəsi”ndə 

“Firudun və ovçu”nun hekayəsində bu məsələyə toxunan Nizami sonrakı poemalarında da 

dönə-dönə bu mövzuya qayıtmış hər yerdə özünəməxsus bir həssaslıq, humanist təbiətinə 

xas bir qayğı ilə canlılara məhəbbət, təbii gözəlliklərə sevgi ruhu tərbiyələndirməyə 

çalışmışdır. Bu baxımdan Nizaminin “Leyli və Məcnun” əsərində Məcnunun ovçu ilə 

söhbəti, ceyran və maralı azad etməsi, “Yeddi gözəl”də aclıq illərində şahın quşaları belə 

doydurmaq tədbiri, “İskəndərnam”dəki şahın qarşılaşdığı ədalətli cəmiyyətdə heyvanların 

yalnız ehtiyac olduğu təqdirdə ovlanması haqqındakı maraqlı qeydlər də diqqətəlayiqdir. 

Bütün bunlar dahi şairin insan və təbiət probleminə duyar münasibətini, bu zəruri məsələni 

və bütün incəliklərinə qədər işıqlandırmaq cəhdlərini göstərir. 

Yamanlıq etməkdən uzaq ol uzaq,  

Pisliyin əvəzi pislikdir ancaq. 

Ağaca quşlara dirilik verən,  

Göyərən nəbatı heç unutma sən. 

Ağacı yıxanlar tez yuxularlar. 

Ovçunun axırı dilənçi olar. [2] 

“Leyli və Məcnun”a baxaq: 

Məcnun tez ovçunun yanına qaçdı, 

Ona neştər kimi dilini açdı. 

Ey zalım ititək yazığı tutan, 

Ac qurduğun toru, zülmündən utan. 

Qoy bu tora düşmüş zavallı əsir, 

Gəzib bir-iki gün yaşasın şad bir. 

Gəl, onu sən salma tor havasına, 

Getsin öz tayı ilə öz yuvasına.[3] 

 

Yaxud: 

 

Yazıq heyvanlara nə qəsdin vardır? 

Onlar həyat üçün yaranmışlardır.[3] 

 

Bu misralarda şairin canlılara məhəbbəti, onları vətən gözəlliklərinin ayrılmaz 

parçası kimi sevməsini aydınlaşdırır. Nizami əsərlərində bu məsələ ilə bağlı nəsihətamiz 

öyüdlər də çoxdur. Şair təbiətdəki müvazinətə ayıq yanaşmağı, təbii qanunauyğunluqlara 

diqqətli olmağı bu işdə hər cür ədalətsizliyin özünün də cəzasıq qalmadığını bildirir: 

 

Yol keçərkən gördüm balaca bir quş, 

Qarışqa ovu üçün pusquda durmuş. 

Ovunu boğazdan keçirməmişkən, 

Ayrı quş övladı özünü bilsən. 

Bəla görəcəksən pislik etdinsə 

Əvəz verəcəkdir dünya hər kəsə. [2] 

 

Nizami əsərində ön planda verilən təbiət və cəmiyyətin qarşılıqlı münasibətlərinin 

belə hərtərəfli həllini şair yaradıcılığının digər bəşəri problemləri o sıradan gəncliyin 

tərbiyəsi məsələsi ilə də məharətlə əlaqələndirmişdir. Gəncliyi yaşlı nəslin qazandığı 

maddı və mənəvi uğurların həqiqi varisi kimi mənalandıran dahi şair bilavasitə oxucuya üz 

tutaraq vətənin bütün sərvətlərini əvəzsiz bir miras kimi qoruyub zənginləşdirməyi və onu 

açıq üzlə gələcək nəslə təhvil verməyi müqəddəs bir vəzifə kimi qarşıya qoyur: 

 

Hər şeyi özünüçün əkmək nə yarar? 

Dünyada hesabsız ruzi yeyən var. 

Keçənlər zəhmətlə əkdiyi yağdan 

Gələnlər meyvəni dərmiş hər zaman. 

Keçənlər bir çox şey qoymuşlar bizə 

Biz də əkməliyik gənc nəslimizə. [5] 

Bütün bu deyilənlər Nizami sənətinin xəlqliliyi, xalq həyatı ilə yaxınlığı ana təbiətlə 

cəmiyyətin ayrılmazlığı haqqındakı təlqini görüşlərinin ifadəsi kimi də çox maraqlıdır. Bu  

yaxınlıq Nizami əsərlərində şairin təsvir etdiyi əhvalat və hadisələrdən çıxardığı bədii 

qənaətləri, həm də şairin təbiət və heyvanlar aləmindən alaraq rəngarəng biçimdə təqdim 

elədiyi hikmətamiz beytləri və mənalı aforizmlərində də aydın görünməkdədir: 

 

Buğda ək ki, sənə dirilik verər, 

Buğda arasında ot özü bitər. [2] 

Budaqda vaxtında gülərsə çiçək 

Ağacın meyvəsi bol olur demək. [5] 

Göylərdə qaralan elə bulud var, 

Kəndlinin bağını nazla qurudar. [2] 

Tənək ağlamasa vaxtında zar-zar 

Yetirməz axırda sevinclərlə bar. [4] 

Dəyməmiş bir meyvə gördüyün zaman 

Ağacı tərpətsən deyərlər kalsan. [5] 

Bənövşələr kimi utancaq olan 

Dünyada boy atmaz heç vaxt, heç zaman. 

Hirslənmiş itlərdə belə adət var, 

Diş qıcamayanı parçalayarlar. [4] 

Belə beytlər Nizami əsərlərində çoxdur.  

 

Nəticə. 

Bütün bunlar şairin iti müşahidəsi, zəngin həyat təcrübəsi təbii hadisələri ictimai 

baxımdan ustalıqla mənalandırıb poetik bir tərzdə mövzu ilə əlaqələndirmək istedadını 

nişan verməkdədir. Hamı tərəfindən gündəlik məişətdə müşahidə edilən bir çox təbii 

hadisələr belə Nizami qələmi ilə düşündürücü məna alır, oxucunu valeh edir, düşündürür. 

Nizami xalq həyatı ilə bağlı və təbiətdən götürülən belə hikmətli beytləri yerində və 

məzmunla məharətlə əlaqələndirdiyindən bunlar şairin şeirində son dərəcə mənalı 

səslənir, Nizami əsərlərinin məna tutumunu artıraraq təsvirlərdəki poetik məntiqi 

gücləndirir. Buna görədir ki, Nizami sənəti oxucunu təbiətə daha dərindən diqqət 

yetirməyə, təbii gözəllikləri duymağa, qorumağa yönəldir. Şairin əsərlərində xatırlanan 

rəngarəng gül-çiçək adları, ağac və bitki növləri, müxtəlif quş və heyvanlar haqqındakı 

məlumat oxucuya təbiətlə daha yaxından tanış olmaq imkanı yaradır, onda təbiətə olan 

maraq və məhəbbət hisslərini və təbiətə rövnəq verən insan zəhmətinə olan ehtiram 

duyğularını da artırır. 

         Нушаба Араслы 

 

РОДНАЯ  СРЕДА И  ПРИРОДА В ТВОРЧЕСТВЕ НИЗАМИ ГЯНДЖЕВИ 

 

Резюме 

 

         Творчество Низами всегда имело современный смысл, а его высокие идеи на 

протяжении веков сохранили свое значение. Многие важные общечеловеческие 

проблемы, которые Низами представил читателю в своих произведениях, созвучны с 

важнейшими событиями нынешнего века и остаются проблемами глобального ха-

рактера, важными для решения. Одним из них является изучение вопросов привязан-

ности Низами  к родной среде, в первую очередь,  его верность Родине, стремление 

выразить желание, мечту, радость, тоску и историческую судьбу народа, которому 

он принадлежит.   

        В статье подобраны и привлечены к изучению те части из всемирно известного 

произведения Низами «Хамса», которые связаны с родной средой и природой, опре-

делены точки их разработки и проанализированы в контексте общего творчества 

поэта.  

Ключевые слова: любовь к родине, забота о земле, крестьянская жизнь, 

труд ремесленника, красочные изображения природы  

 

Nushabe Arasli  

 

THE NATIVE ENVIRONMENT AND THE NATURE IN NIZAMI 

GAHJAVI’S CREATIVITY 

 

Summary 

 

Nizami’s creativity has always had a modern meaning and his prescient ideas have 

preserved its magnitude over the centuries. The humanistic matters which thinker wrote in  

his works about them, are still actual and global problems. One of the most important 

issues to study is poet’s loyalty to motherland, and his concern to express the wish, longing 

and historical fortune of the people he belongs to. For this purpose, in the article, passages 

related the native environment and the nature were selected from Nizami’s world-famous  

 “Khamsa”, and analyzed comparatively with the general creativity of the poet by 

determining how they were developed. 

Key words: love to motherland, care to land, peasant’s life, artist’s labor, colorful 

pictures of the nature. 

QULAM MƏMMƏDLİ İRSİNİN NƏŞRİ TARİXİNƏ BİR NƏZƏR 

(Qulam Məmmədli – 125) 

 

Xülasə. Məqalədə ədəbiyyat, mətbuat və teatr tarixi araşdırıcısı, salnaməçi, mətn-

şünas, təzkirəçi kimi çoxşaxəli fəaliyyət göstərən Qulam Məmmədlinin həyat və fəaliyyəti 

araşdırılır. Həmçinin milli-mədəni irsimizin tədqiqi, toplanılması, nəşri və təbliği sahəsin-

də müstəsna xidmətləri olan Q.Məmmədlinin sağlığında və vəfatından sonra nəşr olunan 

irsindən bəhs edilir. 

Açar sözlər: salnamələr, mətnşünas, xatirələr, arxiv materialları. 

 

 Giriş. Dövrünün mürəkkəb ictimai-siyasi hadisələrinin canlı şahidi, milli-mədəni 

irsimizin tədqiqi, toplanılması, nəşri və təbliği sahəsində müstəsna xidmətləri olan 

ədəbiyyat, mətbuat və teatr tarixi araşdırıcısı, salnaməçi, mətnşünas, təzkirəçi, biblioqraf, 

nasir, publisist kimi çoxşaxəli fəaliyyət göstərən Qulam Məmmədli (1897-1994) Tanrının 

seçilmişlərinə qismət etdiyi qeyri-adi fitri istedadı, zəhmətsevərliyi, fədakarlığı sayəsində, 

sözün tam mənasında dövrünün sanballı, seçilən ziyalısı, vicdanlı vətəndaşı olmağı 

bacarmışdır. 

Elmi dərəcəsi, ali, hətta tam orta təhsili olmayan Q.Məmmədlinin bu dəyərləri onu 

müasirlərinin və bugünkü nəslin kimsəyə bənzəməyən və kimsə ilə müqayisəsi mümkün 

olmayan ustadı – “Qulam müəllimi” etmişdir. Həmişə “mən gözləməyi və vaxt itirməyi 

xoşlamıram” deyən Qulam müəllim yaşadığı ömrün nəinki hər ilindən, hər ayından, hətta 

hər günündən belə bir qənimət – ömrün son günü kimi yararlanmağa tələsmişdir. 

Əsas hissə. 1914-cü ildən Aşqabadda nəşriyyat və mətbuat aləminə adi köməkçi kimi 

daxil olan Q.Məmmədli sonralar mürəttib olmuş, 16-17 yaşlarından Bakıda Cəfər 

Bünyadzadənin redaktorluğu ilə nəşr olunan “Tuti” satirik məcmuəsində və Aşqabaddakı 

“Mavərayi-bəhri Xəzər” qəzetində ilk yazılarını dərc etdirmişdir. İllər keçdikcə 

mürəttiblikdən, kiçik müxbirlikdən başlanan bu yol onu “Kəndçi qəzeti”, “Yeni yol”, 

“Kommunist”, “Vətən yolunda”, “Azərbaycan kolxozçusu”, “Kirpi” və sair mətbuat 

orqanlarında peşəkar jurnalist kimi redaktorluğa qədər ucaltmışdır. 

Q.Məmmədli nəşrə hazırladığı təzkirə, biblioqrafik göstərici, salnamələrin 

materiallarının toplanılması prosesində ədəbiyyat, teatr, mətbuat tarixi ilə bağlı əldə etdiyi 

hər yeni tapıntını, naməlum faktı elmi ictimaiyyətə ilk olaraq “Axtarışlar, tapıntılar”, 

“Açılmamış səhifələr” və sair rubrikalar altında mətbuat vasitəsilə çatdırırdı. 1941-1946-cı 

illərdə Tiflisdə və Təbrizdə “ordu qəzetlərində” işləyən Q.Məmmədli həm də “ədəbiyyat 

tədqiqatı ilə  məşğul olmuş” və qısa müddətdə əldə etdiyi zəngin materiallar onu 

mətnşünas kimi fəaliyyət göstərməyə yönəltmişdir. Bu sahədə ona əsas işi ticarət olsa da,  

ömrü boyu öz vəsaiti hesabına fars, ərəb və türk (Azərbaycan) dillərində ümumi sayı 3692 

nadir əlyazma və çap kitabları toplayan Hacı Məhəmməd ağa Naxçıvani (1, s. 434) ardımçı 

olmuşdur.  

Heyran xanım” (1951), “Mirzə Əli Möcüz. Seçilmiş əsərləri” (1954), Fədainin 

“Bəxtiyarnamə”si (1945, 1957) bu illərin ilk mətnşünaslıq işləridir. Sonralar da bu işin  

davamı olaraq “İran  Azərbaycanının  müasir şairləri”, “Səttar xan” şeirlər toplusu, “Xi-

yabani”, “Cənubi Azərbaycan şairləri antologiyası”, Qılman İlkinlə birgə tərtib etdiyi 

“Qızıl səhifələr” sənədlər toplusu, “Atmacalar”, “Əliağa Vahid. Seçilmış əsərləri”, “Qapı 

oğrusu”, “Məhəmmədəli Mənafzadə Sabit. İbrət güzgüsü: Şeirlər, hekayələr və məqalələr” 

kitabları nəşr olunmuşdur. Q.Məmmədlinin Əlyazmalar İnstitutunda qorunan şəxsi 

arxivində 1979-cu ildə – hələ vəfatından 15 il əvvəl yazdığı tərcümeyi-halında deyilirdi: 

“40-dan çox əsərim çap edilmişdir ki, bunların da dəqiq siyahısı Moskvada Lenin adına 

kitabxanada vardır… 800-dək məqaləmin siyahısı özümdə vardır” (2). 

Q.Məmmədlinin müəllifi olduğu əsərlərinin çox böyük hissəsi – “Molla Nəsrəddin. 

Cəlil Məmmədquluzadənin həyat və fəaliyyətinin salnaməsi (1866-1932)” (1966), 

“Hüseyn Ərəblinski. Aktyorun həyat və fəaliyyətinə dair sənədlər məcmuəsi” (1967), 

“Cahangir Zeynalov. Həyat və yaradıcılığı haqqında sənədlər” (1968), “Üzeyir Hacıbəyov 

(albom kitab)” (1975, müştərək), “İmzalar” (1977), iki cildlik “Azərbaycan teatrının 

salnaməsi (1850-1920)” I cildi (1975), “Azərbaycan teatrının salnaməsi (1920-1930)” II 

cildi (1983), “Cavid – ömrü boyu. Həyat və yaradıcılıq salnaməsi (1882-1941)” (1982), 

“Üzeyir Hacıbəyov (1885-1948). Həyat və yaradıcılığının salnaməsi” (1984), “Abbas 

Mirzə Şərifzadə” (1985), “Nəriman Nərimanov (1870-1925). Həyat və yaradıcılığının 

salnaməsi” (1987), “Sizə kim lazımdır? (biblioqrafik məlumat kitabı)” (1990) kimi salna-

mə və biblioqrafik göstəriciləri onun saglığında nəşr olunmuşdur. “Bilik” cəmiyyəti xətti 

ilə nəşr olunan “Klassik Azərbaycan ədəbiyyatında ateizm motivləri” (1958), “Ateistin cib 

lüğəti” (1962) və “Tüfeyli ocaqları” (1963) da müəllifin sağlığında nəşr etdirdiyi kitablar 

sırasındadır. Bu kitablardan “Molla Nəsrəddin. Cəlil Məmmədquluzadənin həyat və 

fəaliyyətinin salnaməsi (1866-1932)” (1984) və “Üzeyir Hacıbəyov (albom kitab)” (1985, 

müştərək) Qulam müəllimin sağlığında təkrar nəşr olunmuşdur. 

Göründüyü kimi, Q.Məmmədlinin elmi yaradıcılığının çox böyük hissəsini onun 

salnaməçilik fəaliyyəti təşkil edir. Görkəmli ədəbiyyatşünas, AMEA-nın müxbir üzvü Əziz 

Mirəhmədov böyük qədirşünaslıqla  bu salnamələri “Azərbaycan ədəbiyyatı, ictimai fikri, 

teatr və mətbuatı tarixinə dair tədqiqatlarda daxili keyfiyyət dəyişiklikləri yaradan” (3, s. 

4), professor Solmaz Rüstəmova-Tohidi isə “istər adı çəkilən salnamələri, istərsə də digər 

kitabları xalqımızın yalnız ədəbi-mədəni irsinin deyil, tarixinin öyrənilməsi üçün də qiy-

mətli bir mənbə” (4, s. 5) kimi dəyərləndirmişlər. 

Q.Məmmədlinin hələ sağlığında muzeyə bir eksponat kimi verib (5), qorunub 

saxlanılmasını xahiş etdiyi “Azərbaycan teatr salnaməsi” kitabının şəxsi nüsxəsinin 

üzərində Süleyman Rüstəm, Rəsul Rza, Nigar Rəfibəyli, Abbas Zamanov, Əziz Şərif, Nəbi 

Xəzri, Bəxtiyar Vahabzadə, Niyazi, Fikrət Əmirov, Cavad Heyət, Əli Yavuz Akpinar, 

Konsantin Yesenin və başqaları tərəfindən edilən qeydlərdə Q.Məmmədli əməyi yüksək 

qiymətləndirilmişdir. 

Cəmi dörd sinif təhsil almış Q.Məmmədli bu uğurlara necə nail ola bilmişdir? İlk növ-

bədə yaşadığı mühiti, əhatəsində olan vətənsevər ziyalı müasirləri, onlarla ünsiyyət yarada 

bilmək bacarığı, çox erkən yaşlarından müəyyənləşdirdiyi məqsədi, inadkarlığı, özünə 

inamı, zəhmətsevərliyi və bütün bunların sayəsində qazandığı etimadı ilə. Bu etimad 

hesabına mətbəədə mürəttiblikdən başlanan həyat yolu AMEA-nın Tarix İnstitutunda, daha  

sonralar Ədəbiyyat və İncəsənət Dövlət Arxivində davam etmiş, bu isə ona məqsədinə 

çatmaq üçün xatirələrində özünün dediyi kimi “əl-qol açmağa” imkan yaratmışdır. 

Bu gün Qulam müəllimin vəfatından 28 il ötür. Bu zaman ərzində onun həyat və 

faəliyyəti haqqında yazılmış çoxsaylı məqalələrlə yanaşı, iri həcmli işlər də görülmüşdür. 

Q.Məmmədli kitablarının gələcəkdə təkmilləşdirilərək nəşr edilməsinin vacibliyini 

xatirələrində təvazökarcasına belə izah etmişdir: “Bir çox oxucularıma elə gəlir ki, mənim  

1966-cı ildə çap elətdirdiyim “Molla  Nəsrəddin” kitabım  Mirzə Cəlilin həyat və 

fəaliyyətinə aid mükəmməl bir əsərdir. Yox, belə deyildir! Kitab çap olunandan sonra 

tədqiqatı davam etdirəndə mənə aydın oldu ki, Mirzə Cəlilin fəaliyyətinə aid o kitabda bir 

sıra məsələlərin izahında natamamlıq, yanlışlıq, ya da heç açılmamış cəhətlər vardır. 

Ərəblinski də bu ayaqdan, Cahangir Zeynalov da və başqaları da. “İmzalar” kitabındakı 

naməlum, örtülü, gizli imzaların da miqdarının az qala iki min əlavəyə ehtiyacı var...” (6, s. 

154). Qulam müəllimin vəfatından sonra təkrar nəşr olunan ilk kitab  akademik İsa 

Həbibbəylinin tərtibi və yazdığı ön söz ilə 2009-cu ildə nəşr olunan “Molla Nəsrəddin: sal-

namə”sidir. Bu sayca həmin salnamənin 3-cü nəşridir. “Mirzəcəlilşünaslığın və molla-

nəsrəddinşünaslığın təməl kitabı” (7, s. 9) sayılan bu nəşrin əvvəlkilərdən fərqi zamanın 

tələbindən irəli gələn sovet ideologiyasından “təmizlənərək” həm də təkmilləşdirilməsidir. 

Bu işin davamı olaraq Qulam müəllimin özünün xüsusi qeyd etdiyi kimi “az qala iki 

min əlavəyə ehtiyacı” olan “İmzalar” kitabı Milli Mətbuatın 140 illiyi münasibətilə 2015-ci 

ildə tərəfimdən təkmilləşdirilərək yenidən nəşr (8) edilmişdir. İki hissədən ibarət kitabın I 

hissəsinə daxil olunan Q.Məmmədlinin “İmzalar” kitabı kirildən latın əlifbasına 

transliterasiya edilmiş, düzülüşü Azərbaycan əlifbasına uyğun şəkildə verilmiş, mətndəki 

mətbuat orqanlarının adlarında olan müxtəliflik və natamamlıq aradan qaldırılmış, imza 

müəlliflərinin ad və soyadları üzərində də imkan daxilində dəqiqləşmələr aparılmışdır. 

Q.Məmmədlinin kitaba verdiyi elmi-məlumatlandırma aparatı – “Bir neçə söz” və 

“Əlavələr” bölməsi olduğu kimi yeni nəşrin bu hissəsində özünə yer almışdır. Kitabın II 

hissəsində isə tədqiqatçıların biblioqrafiyadan istifadəsini asanlaşdırmaq məqsədilə əvvəlcə 

müəlliflərin ad və soyadları, daha sonra isə hər bir müəllifə aid edilən imzalar əlifba ar-

dıcıllığı ilə verilmişdir. Bu hissədə “İmzalar” kitabının ilk nəşrindən günümüzə qədər olan 

tədqiqatlar, ensiklopediyalar nəzərdən keçirilmiş, elmi-biblioqrafik sənədli mənbələrdən, 

yeni nəşrlər, onlara verilən izah, şərh və qeydlərdən əldə olunan 800-ə yaxın yeni müəllif 

və gizli imzalar mətnə ulduz işarəsi ilə əlavə olunmuşdur. Təbii ki, zaman keçdikcə, 

tədqiqatlar aparıldıqca bu nəşrin də gələcəkdə təkmilləşdidrilməsinə ehtiyac olacaqdır. 

Əslində 2010-cu ildə M.F.Axundov adına Azərbaycan Milli Kitabxanası “İmzalar” 

kitabını elmi dövriyyədə saxlamaq məqsədilə onu yalnız latın əlifbasına çevirməklə 

kifayətlənərək “Bərpa nəşr” kimi təkrar çap etmişdir. Hətta kitabın latın əlifbasında olan bu 

nəşrində imzaların əlifba düzülüşü əvvəlki kiril əlifbasına uyğun ardıcıllıqla saxlanılmışdır. 

“İmzalar” kitabının 1977-ci il müəllif nəşrində olan – “Dəqyanuszadə”, “Əbdülsəlimzadə”, 

“Əfsurdə”, “Ə.Q.N.”, “Ə.Yusif”, “Ə.M.N. ”, “F.Köçərli”, “F.Seyid”, “Xülyaçı”, “Qə-

zetçi”, “Qoca Əmu”, “Quqquliqu”, “M.K.”, “M.Mehdiyev”, “Müəllim H.Məsud”, 

“Müləvvəs” kimi imzalar “Bərpa nəşr”dən kənarda qalmışdır. 

Əlyazmalar İnstitutunda qorunan Q.Məmmədlinin özünün topladığı, lakin sağlığında 

nəşrinə müvəffəq olmadığı iri həcmli təzkirəsi həmkarımız filologiya üzrə fəlsəfə doktoru 

Aybəniz xanım Rəhimova tərəfindən ərəb əlifbasından transfoneliterasiya edilərək əhatəli 

ön sözlə 2012-ci ildə “Qulam Məmmədli təzkirəsi” (9) adı ilə nəşr olunmuşdur. Bu kitab 

alimin anadan olmasının 115 illik yubileyinə təsadüf edirdi. 

2016-cı ildə Qulam Məmmədlinin S.Mümtaz adına Ədəbiyyat və İncəsənət Dövlət 

Arxivində saxlanılan kiril və ərəb əlifbalarında yazılmış xatirələri əsasında tarix elmləri 

doktoru Solmaz Rüstəmova-Tohidinin nəşrə hazırladığı “Qulam Məmmədli. Ömür 

dəftərindən səhifələr (1897-1977). Xatirələr. Görüşlər. Müşahidələr” (6) kitabı müasir 

oxucuya təqdim edilmişdir. Kitab tərtibçinin dediyi kimi, Azərbaycan xalqına təmənnasız 

xidmətləri ilə öz adını hər hansı mükafatların fövqündə duran və “Ömür dəftərində” böyük  

ehtiramla xatırlanan klassiklərin cərgəsinə yazmağı bacaran Qulam Məmmədli həyatının 

ən maraqlı məqamlarını əks etdirir. 

Bu sahədə görülən işlərdən sonuncusu – 2017-ci ildə Q.Məmmədlinin anadan 

olmasının 120 illik yubileyi münasibətilə onun Əlyazmalar İnstitutunda qorunan şəxsi 

arxiv materialları əsasında tərəfimizdən “Qulam Məmmədli arxivinin təsviri” (10) kitabı 

geniş ön sözlə nəşr edilmişdir. 38 saxlama vahidindən ibarət şəxsi arxivdə ümumilikdə 141 

material vardır. Materiallar kitabda “Tərcümeyi-hallar”, “Salnamələr”, “Biblioqrafiyalar”, 

“Topladığı əsərlər”, “Məktublar”, “Qulam Məmmədliyə aid sənədlər” və “Fotoşəkillər” 

kimi bölmələrdə öz əksini tapmışdır. Həmçinin Fransa, İngiltərə və Finlandiyadan 

Q.Məmmədliyə ünvanlanmış rəsmi məktublar ilk dəfə bu sətirlərin müəllifi tərəfindən 

Azərbaycan dilinə çevrilərək 2017-ci ildə çap olunmuşdur (11). Həmin məktublar milli-

mədəni irsimizin tədqiqi və təbliği işində Qulam Məmmədlinin müstəsna xidmətlərini üzə 

çıxaran etibarlı mənbə kimi qiymətlidir. 

Nəticə. Göründüyü kimi, bir insan ömrünə sığmayan zəngin və çoxşaxəli yaradıcılıq 

yolu keçən Q.Məmmədli bu gün də elmi ictimaiyyətin yaddaşında sözün tam mənasında 

“Qulam müəllim” kimi yaşamaqdadır. 

области сбора, исследования,  публикации и популяризации нашего национального и 

культурного наследия, изданного при жизни и после его смерти. 

CƏFƏR BÜNYADZADƏ YARADICILIĞINA BİR NƏZƏR 

 
AMEA Məhəmməd Füzuli adına Əlyazmalar İnstitutunda Cəfər Bünyadzadəyə aid 

əski əlifbada çap olunmuş bir neçə adda kitabça mühafizə edilir. Bu kitabçalarda 

C.Bünyadzadənin müəllifi olduğu əsələr ilə yanaşı, digər görkəmli şairlərin şeirlərindən 

seçmələr də verilmişdir. Məqalədə həmin kitabçalarda yer almış əsərlər tədqiq edilir. 

 
Açar sözlər: Cəfər Bünyadzadə, Azərbaycan ədəbiyyat tarixi, mətbuat, satira 

 

Giriş.XX əsr Azərbaycan ədəbiyyatı və mətbuatı tarixində özünəməxsus yer 

tutmağı bacaran qələm sahiblərindən biri Cəfər Bünyadzadədir. O, yaradıcılıq fəaliyyəti 

dövründə “Səda”, “Sədayi-həqq”, “Sədayi-vətən”, “Zənbur”, “Məktəb” və s. mətbuat 

orqanlarında çalışmışdır. C.Bünyadzadənin müxtəlif qəzet və jurnal səhifələrində 

“Vicdan”, “Dursunəli”, “Əldai”, “Sərsəm Mirzə”, “Kəşf edən”, “Molla aşıq”, “Müəllim 

Cəfər Bünyadzadə” və digər imzaları ilə yazıları dərc olunmuşdur. 1914-cü ildən həftəlik 

“Tuti” satirik məcmuəsi Cəfər Bünyadzadənin redaktorluğu ilə “Molla Nəsrəddin” jurnalı 

ənənəsində nəşr olunmağa başlamışdır. Bu dövrdə satirik üslub bir çox yazarların qələmi 

ilə rövnəqlənmişdir. “Məlumdur ki, o illərdə mənzum satira donmuş şüurları oyatmaq üçün 

daha kəsərli silah idi. Buna görə “Molla Nəsrəddin” jurnalı öz səhifələrində satirik şeirə 

geniş yer verir, satirik şairlərin yaradıcılığının inkişafına xüsusi qayğı göstərirdi”[1, 5]. 

“Tuti” məcmuəsi “Molla Nəsrəddin” yolunun davamçısı olsa da, onu təkrar etmək 

məramında olmamışdır. 

Cəfər Bünyadzadənin irsinin tədqiqi onun müasiri olduğu dövr haqqında 

oxucuda müəyyən təsəvvür yaradır. AMEA Məhəmməd Füzuli adına Əlyazmalar 

İnstitutunda Cəfər Bünyadzadəyə aid “Dağarcıq”, “Kəşküli-nəğəm”, “Kəşkül və yaxud 

nəğmələr məcmuəsi”,  “İgid oğul və yaxud vətən məhəbbəti” adlı əski əlifbada çap 

olunmuş kitabçalar mühafizə edilir. Belə ki, C.Bünyadzadə bu kitabçaların müəllifi və 

yaxud naşiri, tərtibçisidir. 

  

Əsas mətn. C.Bünyadzadənin tərtibi ilə çap olunmuş “Dağarcıq” kitabçasında satirik 

məzmunlu şeirlər toplanmışdır. İnstitutda kitabçanın 1916-cı ildə çap olunan birinci təbi ilə 

yanaşı, 1917-ci ilə aid ikinci təbi də mövcuddur. Kitabçanın birinci təbinin ilk səhifəsində 

“Kəşkül”də dərc olunmuş yumoristik şeirlərdən seçmələrin toplandığı qeyd edilir. Kitab-

çanın ikinci nəşrinin titul səhifəsində isə yazılıb: “Milli nəğmələr məcmuəsi “Kəşkül”ün 

müqabilində, “Tuti” məcmuəsində getmiş məzhəkəli nəğmələrlə xalq ədəbiyyatından bir 

çox şikəstələri havi bir kitabçadır. “Kəşkül”də bir para səbəblərə görə dərci mümkün olma-

yan şikəstələr dəxi bunda çap olunmuşdur”[2, 1]. Göründüyü kimi, ikinci nəşr bir qədər 

təkmilləşdirilmiş və ona əlavələr edilmişdir. 

 “Dağarcıq”da yer alan şeirlərin bəziləri gizli imza, bir qrupu isə müəlliflərinin adı 

qeyd edilməklə dərc olunmuşdur. Ayrı-ayrı şairlərin qələmə aldığı “Müsəlman nəğməsi”,  

“Millət nəğməsi”, “İntelligent nəğməsi”, “Kababçı nəğməsi”, “Bazar əhlinin nəğməsi” və 

s. satirik şeirlərdə maarif və mədəniyyətə qarşı olan cahillər tənqid edilir. Cəmiyyətin 

ictima-siyasi həyatında olan qüsurlar göstərilir. “Zurançı” imzası ilə qələmə alınmış şeirin 

elə ilk sətirlərindən dövrün “müsəlman”larının tipik xüsusiyyətləri ümumiləşdirilir: 

 

                                             Cələl xaliq, cələl xaliq! 

                      Gör necə dövran yaradıb? 

                      Bir belə dövran içində 

                      Çoxlu müsəlman yaradıb, 

                      Çoxlu müsəlman yaradıb! 

                      Biri çərçi, biri hamal, 

                      Biri çayçı, biri baqqal, 

                      Biri dərzi, biri dəllal 

                      Üç yüz milyon can yaradıb 

                      Çoxlu müsəlman yaradıb![2, 5] 

 

Müəllif  “Pul nəğməsi” şeirində isə zəhmetkeş xalqın kədər və qüssəsinin təsvirini 

verərək onların haqqını mənimsəyən, acınacaqlı hala salan, din-imanını pula satan mürtəce 

qüvvələri satiranın gücü ilə tənqid edir: 

 

                              Sarı rəngi alıb canım, 

       Puldur mənim dil, imanım! 

                               Bənə lazım deyil xanım, 

                               Puldan bənə bir maç-maç![2, 11] 

 

“Dağarcıq” kitabında Mirzə Balaqardaş Muradzadə, Mir Həsən Münsif kimi 

günümüzdə  geniş ictimaiyyət tərəfindən az tanınan şairlərin şeirlərinə geniş yer veril-

mişdir. Bu maraqlı şeirlərin məzmunu dövrün satirik poeziya ənənələri üzərində qurul-

muşdur. Şeirlərdə satira hədəfləri rəngarəngdir. Adıçəkilən kitabçada əsas yer Mirzə 

Balaqardaş Muradzadənin satirik şeirlərinə ayrılmışdır ki, onlardan “Qəzet nəğməsi”, 

“Mollaxana nəğməsi”, “Arvad nəğməsi”, “Kişi nəğməsi” və s. diqqəti cəlb edir. “Balaqar-

daş Səttar oğlu Muradzadə XIX  əsrin axırı, XX əsrin əvvəllərində yaşamış, “Azər Əyyar”, 

“Təəssübkeş”, “Vermə əlindən”, “Rəncur”, “Mürşid” imzaları ilə “Babayi-əmir”, “Molla 

Nəsrəddin”, “Zənbur”, “Şeypur” jurnallarında satirik şeirlər çap etdirmişdir”[3, 236]. O, 

“Qəzet nəğməsi” satirasında ictimai-siyasi oyanışı stimullaşdıran, maarif, mədəniyyət car-

çısı olan mətbuata cahillərin münasibətini açıqlayır: 

 

Bu ğəzutdir, bu mazutdur nədir, kişi, bu? Bəsdir ay balam, bu bəsdir! 

Bən baxıram, bən baxıram hər tərəfə gur səsdir, ay balam, gur səsdir! 

Bəsdir, bəsdir! Bəsdir bu ğəzutdir, mənnəm bu mazutdur![2, 19] 

 

Mirzə Balaqardaş Muradzadə şeirdə Mirzə Ələkbər Sabir üslubunu izləyərək tipi öz 

dili ilə tənqid edir: 

 

Oxumaram, oxumaram ğəzut, jurnal almaram, ay balam, almaram, 

Demə bənə, demə bənə gəl, gəl almaram, ay balam, almaram. 

Bəsdir, bəsdir! Bəsdir bu ğəzutdir, mənnəm bu mazutdur![2, 19] 

M.B.Muradzadənin bir sıra satirik şeirləri ənənəvi olaraq mövhümatın, saxtakar 

ruhanilərin, fanatizmin ifşasına həsr olunmuşdur. Şairin “Mollaxana nəğməsi” şeiri bu  

qəbildəndir. Müəllif dövrün maarif ocağı sayılan bəzi mollaxanalarda verilən yarıtmaz 

təhsili, mollaların riyakarlığını, acgözlülüyünü belə ifşa edir: 

 

          De görüm, bu molla hara mollasıdır? 

                                           Bəlkə bu molla qara mollasıdır? 

                                           Uşaqlar əyləşib yerə, 

                                           Cındır həsir dolu birə 

                                           Belə molla yerə girə, 

                                           De görüm, bu molla hara mollasıdır? 

                                           Bəlkə bu molla qara mollasıdır?[2, 24] 

 

M.B.Muradzadə sözügüdən kitabçada yer alan şeirlərinin birində öz vəzifələrini 

layiqincə yerinə yetirməyən peşə sahiblərinin qüsurlarını ayrı-ayrılıqda tənqid edir: 

 

                                              Dülgər! Etsin səni minşar dünim, 

                                              Nə gərək bizlərə sən kibi ləim. 

                                   ...Görüm, aşpaz, ocaq içrə yanasan, 

                                  Həqqi məhşər güni (savsem) danasan. 

                                  Ay göyərtini satan, odlanasan, 

                                  Olmusan sən də qarındaş olara. 

                                  Zərgər, etdin qızılın yarısını mis, 

                                  Günün olsun gün-gündən dəxi pis[2, 32]. 

 

Yaşadığı dövrün sosial-siyasi, mədəni geriliyini islah etmək məqsədilə satiraya 

müraciət edən şairlərdən biri Mir Həsən Münsifdir. “Özünün yazdığına görə, əvvəllər 

toylarda meyxana deməklə məşğul olmuş, sonra qonşuluqda yaşayan Mirzə Balaqardaşın 

təklifi ilə klassik şeiri, o cümlədən Füzulini, Sədini, Hafizi öyrənmiş və 1910-cu ildə ilk 

qəzəlini yazmışdır”[4, 3].   

Mir Həsən Münsifin satirik əsərlərinin mövzu xüsusiyyətləri Mirzə Ələkbər Sabir 

şeirlərinin davamı kimi səslənir. “Xalq şairinin dini mövhumat, cəhalət, səbir, təhəmmül, 

zülm və istibdad əleyhinə yazdığı və habelə, beynəlxalq hadisələrə həsr etdiyi kəskin 

satiraları müasirlərinin fikri-bədii inkişafında mühüm rol oynamış, onlarca əsərin yaranma-

sı üçün mövzu və material vermişdir. Sabir satiraları şairin müasirləri üçün parlaq sənət 

nümunəsi, əsl ilham mənbəyi olmuşdur”[5, 41]. 

“Dağarcıq”da Mir Həsən Münsifə aid “Kababçı nəğməsi”, “Həmşəri növhəsi”, 

“Bulvar nəğməsi”, “İntelligent nəğməsi” və s. şeirlər verilmişdir. O, satirik üslublu şeirlə-

rində mövhümat, cəhalət və müftəxorluğu tənqid edir, məsul şəxslərin millətin dərdinə 

biganə yanaşmalarından şikayətlənir: 

 

... Elə bənə qalmayıb, çəkmək millət qəmi! 

             Millətinin fikrini, bala, qoy çəkə Münsif əmi![2, 24] 

 

Müəllifin “Milyonerlər nəğməsi” satirasında millət dərdi ürək yanğısı ilə qınaq 

xaraterli sətirlərdə ifadə edilir. Şeir xalqın mədəni, iqtisadi həyatının acınacaqlı 

vəziyyətinin real əksini və bu gerçəkliyə biganə münasibəti dolğun şəkildə ifadə edir: 

                      Təzə-təzə olmuşam Mariya ilə aşna, 

 Oynasa, verrəm şabaş, bala, yüzlik onun başına! 

                  ... Elə bənə qalmayıb, çəkmək millət qəmi! 

    Millətinin fikrini, bala, qoy çəkə Münsif əmi![2, 25] 

 

Cəfər Bünyadzadənin müxtəlif müəlliflərin əsərlərinin toplusundan ibarət olan 

digər kitabı “Kəşkül və yaxud nəğmələr məcmuəsi” adlanır. Adıçəkilən kitabla “Kəşküli-

nəğəm” arasında cüzi fərqlər vardır. “Kəşkül və yaxud nəğmələr məcmuəsi”ndə toplanmış 

şeirlərin əsas qayəsini məktəblilərə maarif və mədəniyyəti aşılamaq, vətənpərvərlik hissini 

təbliğ etmək təşkil edir. Kitabın titul səhifəsində yazılmışdır: “Milli” sözlərin intişarı 

qəsdilə təbinə cəsarət etdiyim həmin kitabçanın bir neçə təbi tez zamanda satılmaqla 

bərabər müəllim arqadaşlarımın hüsnü-təvəccöhlərin qazandığı üçün ikinci dəfə olaraq bir 

çox möhtərəm ədib və şairlərimizin yeni inşad etmiş olduqları nəğmələri də (icazə hasil 

etdikdən sonra) əlavə edərək təbinə mübadirət etdim”[6, 2]. Kitaba Namiq Kamal, Tofiq 

Fikrət, Hüseyn Cavid, Əhməd Kamal, Səməd Mənsur, Həsən bəy Zərdabi, Mirzə 

Balaqardaş Muradzadə, Rəşid bəy Əfəndizadə və digər bir neçə müəllifin şeirləri 

toplanmışdır. Bu şeirlər əxlaqi-didaktik mövzudadır, vətənə, millətə məhəbbəti tərənnüm 

edirlər.  

Gənc nəslin təlim-tərbiyəsi məsələsi Cəfər Bünyadzadə yaradıcılığında mühüm yer 

tutur. Müəllif müxtəlif janrlarda qələmə aldığı əsərlərində mədəniyyəti, elm və maarifi 

təbliğ edir, cəhalətə, nadanlığa qarşı çıxaraq səbəb olduqları fəlakətləri əks etdirir. “Çünki 

o, 1909-cu ildə “Nəşri-maarif” cəmiyyətinin “Darülmüəllimin seminariyasını bitirmiş və 

həmin cəmiyyətin məktəblərində “İbtidai məktəb müəllimi” dərəcəsi ilə dərs demişdir. 

Həmin illərin mətbuat səhifələrində onun “Məktəb çocuqları üçün” başlığı altında silsilə 

yazılarına rast gəlirik”[7].  

Cəfər Bünyadzadənin bir sıra əsərləri yeni tipli məktəblərin uşaqların 

maariflənməsindəki önəmini əks etdirir. “1910-cu ildə nəşrə başlayan “Səda” mətbəəsi elə 

həmin il “Səda” məktəbinin müəllimi Cəfər Bünyadzadənin sadə dillə qələmə aldığı, 

uşaqlar üçün nəzərdə tutulan “Mən məktəb istəyirəm” kitabını çapdan buraxdı”[8, 109]. 

Onun “Mən məktəb istəyirəm” kitabında yer alan eyniadlı əxlaqi-didaktik əsəri bu 

qəbildəndir. Əsərdə kəndli ailəsinə mənsub olan bir uşağın təhsilə olan marağı, qarşılaşdığı 

çətinliklər, problemlər öz əksini tapır. Əsərin qəhrəmanlarından olan Şaban kişi kəndin 

mal-qarasını otarmaqla məşğuldur. Onun oğlu Əhməd də bu işdə atasına kömək edir. Bir 

gün atası ilə birlikdə otlaq sahəsindən qayıdan Əhməd məktəb uşaqları ilə qarşılaşır, bu 

görüş onun təhsil haqqında fikirlərini alt-üst edir. O, məktəbli uşaqlara deyir: “Səhərdən 

axşama kimi hər nə özüm bilirəm, istəyirəm, onu eləyirəm. Nə müəllimdən qorxuram, nə 

də özgəsindən. Amma siz səhərdən axşamacan məktəbə gedirsiz. Sizi müəllim döyür!”[9, 

4]. Müəllif bu sətirlərlə köhnə məktəblərdə olan təhsil-tərbiyə prosesinin yarıtmazlığını 

göstərir. O, yeni üsulla idarə olunan məktəbləri isə uşaqların dili ilə belə təsvir edir: 

“Uşaqlar isə ona cavabında: “Əhməd, məgər bizi məktəbdə döyürlər, vururlar? 

Müəllimimiz bizi nə döyür, nə də vurur! Bizə yaxşı-yaxşı dərs verir, yazı yazırıq. 

Cürəbəcürə nağıllar bizim üçün danışır, axırda da bizi buraxır! Evimizə gəlirik. Yeyib-içib 

dərsimizi öyrənməyə məşğul oluruq, sabahı yenə belə. Yuxudan duran kimi əl-üzümüzü 

yuyandan sonra məktəb paltarımızı geyib məktəbə gedirik”[9, 4]. 

 Əhməd də yoldaşları kimi məktəbə getmək istəyir, lakin atası ona maddi 

vəziyyətlərinin buna imkan vermədiyini söyləyir. Əhmədin israrlı təkidindən sonra Şaban 

kişi kəndin varlı şəxslərinə müraciət edir, kömək istəyir. Varlılardan müsbət cavab ala 

bilməyən  ata  çarəsiz  qalır. Əhməd gündüzlər  oxuyub,  axşamlar  isə  dolanışıqları  üçün  

işləyərək pul qazanmaq qərarına gəlir. O, bu minvalla məktəbə başlayır, dərslərində uğur 

qazanır. Cəfər Bünyadzadə əsərdə varlı təbəqənin elm, maarif və mədəniyyətə biganə 

münasibətini, onların vətən təəssübündən uzaq olduqlarını göstərir. Eyni zamanda, tam 

olaraq ümidini kəsmir, gələcəyə nikbin nəzərlərlə baxır. Xalqın ziyalıları vətən övladının 

təhsili, səadəti üçün xeyirxah təşəbbüs irəli sürürlər, Əhmədin müəllimləri birləşərək onun 

oxumasına maddi dəstək olur. 

Təhsilini başa vuran Əhməd həkimlik peşəsinə yiyələnir: “Əhməd atasını çağıtdırıb 

dedi ki, ata, yadındadırmı? Bir vaxt var idi ki, mən məktəb adını çəkəndə sən məni döydün. 

Axırda razı oldunsa da, kömək edən olmadı...  Amma indi gəl, anamı da gətir! Nə qədər ki, 

canım sağdı sizə xidmət etməyə hazıram. Çünki mənim zəhmətimi çox çəkmisiniz! Və bu 

iki ev-eşik də sizin yatacaq yeriniz, rahatca yeyib, yatın”[9, 10]. “Mən məktəb istəyirəm”ə 

daxil olan “Özünə rəva görmədiyin zülmü qeyrisinə də rəva görmə”, “Keçi və ayna”, 

“Aşiyanə” adlı kiçik didaktik hekayələr azyaşlıları məktəbə, təhsilə yönəltmək, əxlaqi 

cəhətdən tərbiyə etmək, savadsızlığı qarşı mübarizə aparmaq məqsədilə qələmə alınmışdır. 

Сəfər Bünyadzadənin yaradıcılığında müxtəlif mövzularda yazılmış əsərlərə rast 

gəlinir. Satirik şeirlərində cəmiyyətin qüsurlarını göstərən Cəfər Bünyadzadə “İgid oğul və 

yaxud vətən məhəbbəti”ində isə vətənin mərd oğullarının obrazını yaradır. Bu kitabça 

1912-ci ildə Haşım bəy Vəzirovun “Səda” mətbəəsində çap olunmuşdur. 

“İgid oğul və yaxud vətən məhəbbəti” kitabçasının əvvəlində müəllif əsəri qələmə 

almasının səbəbini belə izah edir: “Cümə günü idi. Odamda əyləşib məktəbdə çocuqlara 

yazdırdığım yazıların təshihinə məşğul idim. Bu halda gözüm divardan asılan xəritələrə 

sataşdı. Xəritələrin o tərəf, bu tərəfinə baxmağa başladım. Xəyalımda bu mənzərə təşkil 

olundu. Xəyalımda mütəşəkkil mənzərəni xəyali bir səyahət ilə yazdım. Belə bir “xəyali 

səyahət” ümumən xüsusa məktəb çocuqlarına fayda verə biləcəyini nəzərə alıb təb 

etdirdim. Ümid edirəm ki, mənim kimi bir acizin qələmindən buraxılan nəqsdən ətfi-nəzər 

etsinlər”[10, 2]. Təsadüfi deyil ki, müəllif əsərin giriş hissəsində verdiyi təbiət təsviri ilə 

vətənin taleyi arasında oxşarlıq, bağlılıq yaradır: “Könül açıcı bir mənzərə yox idi ki, 

ürəyim bir az sakit ola. Gah əyləşirdim, gah da dururdum. Başımın üstündə qara buludları 

gördükdə gözümü örtürdüm, yenə ürəyim darıxaraq gözlərimi açırdım”[10, 3]. Ürəyi vətən 

dərdi ilə dağlanmış qəhrəman ata-anasının təkidinə baxmayaraq doğma yurdun xilası 

naminə bir çarə tapmaq üçün yola düşür. O, səfər boyu müxtəlif hadisələrlə qarşılaşır. 

Cəfər Bünyadzadə əsərdə maraqlı bir yol izləmişdir. O, qəhrəmanını müxtəlif 

situasiyalara salaraq vətən dərdlərini izhar edir. Müəllif mənsub olduğu xalqın digər 

xalqlardan geri qalma səbəblərini qəhrəmanının yuxusu ilə oxucuya təqdim edir. 

Qarşılaşdığı çətinliklərdən yorularaq yuxuya gedən qəhrəman yuxuda digər millətlərin 

əlində olan “insaniyyət məclisin məramnaməsini” oxuyur və başa düşür ki, bu 

“məramnamə” neçə əsr bundan əvvəl onun mənsub olduğu xalqın əlinə düşübdür”. Lakin 

ədnaların ucbatından “məramnamənin” əsl mahiyyəti başqa istiqamətlərə yolzulmuş, 

ondan yalnız öz mənafelərinə görə istifadə etmişlər. Əlbəttə ki, bir millətin var olma və 

varlığını sürdürmək üçün ən vacib amillərdən olan elm və maarifi yox etmək bu 

qaragüruhçuların ümdə vəzifəsi olmuşdur. Qəhrəman bunu ürək yanğısı ilə dilə gətirir: “Bu 

məclisi təşkil edənlər bizlər olmalıyıq, nə etməli ədnalar sədd çəkiblər. Dad! Dad! Olsun 

onların əlindən! Onlar isə mənə uca avaz ilə “məktəb açın, elm oxuyun!” deyə cavab 

verdilər. Mən məktəblərin adını eşitcək gözlərimdən bir-iki damla yaş düşdü. Ah! Dad! 

Yenə dad olsun onların əlindən! Qoymayırlar”[10, 9]. 

Cəfər Bünyadzadə əsərdə vətənə məhəbbəti bir tərəfdən elm və maarifin yayılması, 

digər tərəfdən doğma torpağı naminə öz canlarından keçən igidlərin sədaqəti ilə izhar edir. 

Oğlunun məzarı üstündə göz yaşı tökən qoca ananın fəryadı insan qəlbini dağlamaqla  

yanaşı ona qürur hissi verir: “İgid oğlum! Qeyrətli oğlum! Namuslu oğlum! Südüm sənə 

halaldır. Kaş bir neçə də sən qeyrətdə, sən namusda oğlum ola idi. Doğrudur, səni Allah 

yaratmışdı, vətənində də böyümüsən, sənə pərvəriş verən vətənindir. Vətən neməti ilə 

həddi-kamala yetişdin, xələf oğlum, mərd-mərdanə vətən yolunda şəhid oldun. ... Razı 

olmadın ki, bu müqəddəs əcdadımızın mədfəni əğyar əlinə düşsün. Canını vətən və millət 

yolunda top-tüfənglərə verdin! Top-tüfəng ağzından hasil olan parça-parça kəmiklərini 

əcdadının kəmiklərinə qatdıq! İgid oğlum! Xələf oğlum! Rahat ol! Sənin kimi oğuldan bir 

mən deyil, vətənin hər bir daş-kəsəyi də razıdır”[10, 11]. 

Əsər müsbət sonluqla, torpağını canı bahasına qoruyan vətən övladlarının qələbəsi 

ilə bitir. Cəfər Bünyadzadə maraqlı bənzətmə yaradır, uca dağ zirvəsi ilə qəhrəman 

əsgərlərin rəşadət və hünərini bərabərləşdirir: “Yox! Yox! Mən düşmənin təcavüzünə 

davam edə bilmərəm! Niyə sağ qalmışam? Bu uca dağı mən çox-çoxdan tanıyıram. Bizim 

ata-babalarımızdan qalıb. Razı olmaram ki, əcnəbilər (malik olduq) deyə şadyanalıq havası 

çalıb rahat dursunlar! Bu halda uca bayraqlar gördüm. Fikir verərək bayraqları igid 

əsgərlərimizin əlində gördüm. Şadlığımdan bihuş olub yerə dəydim, huşdan ayılıb dağı 

görə bilmədim. Bu uca olan dağ əsgərlər ilə əhatə olunmuş. Sağ olun, öz vəzifənizi bu gün 

layiqincə ifa etdiniz! Düşmənin qabağında hərəniz bir şir kimi dayandınız, vətəni bəladan 

mühafizə etdiniz! Vətən sizdən artıqlarca razıdır”[10, 21].  

 

Nəticə.Doğma yurdunun taleyini düşünən Cəfər Bünyadzadə əsərdə qara qüvvələrin 

xəyanəti, şəxsi mənafeləri naminə cəhalət və nadanlığı yaymaları müqabilində xalqın 

qəhrəman övladlarının mübarizəsini göstərir. Əsərin sujet xəttindən göründüyü kimi, 

müəllif vətənin, millətin dərdini ürək ağrısı ilə qələmə alır, lakin qəhrəman xalqının 

mübarizə əzminə, xoşbəxt gələcəyinə böyük ümidi bəsləyir.  

          Айтен Kулиева 

 

          ВЗГЛЯД НА ТВОРЧЕСТВО ДЖАФАРА БУНЬЯДЗАДЕ 

 

Резюме 

 

 Джафар Буньядзаде – один из писателей, занявших особое место в истории 

азербайджанской литературы и печати ХХ века. В Институте рукописей имени 

Мухаммеда Физули НАНА хранятся буклеты, напечатанные на старом алфавите, ав-

тором которых является Дж.Буньядзаде. В буклетах есть также отрывки из стихов 

других выдающихся поэтов. В статье рассматриваются произведения, вошедшие в 

эти буклеты.           

Ключевые слова: Джафар Буньядзаде, история литературы, печать, 

сатира 

 

                                                                                                              Aytan  Guliyeva  

 

A LOOK AT JAFAR BUNYADZADEH CREATIVITY 

 

Summary 

 

Jafar Bunyadzadeh is one of the writers who occupied a special place in the history 

of the Azerbaijani literature and press of the 20 th century. In the Institute of Manuscripts 

named after Mahammad Fuzuli of ANAS are preserved leaflets printed in the old alphabet 

which belonged to J.Bunyadzadeh. These leaflets contain both works written by Jafar 

Bunyadzadeh and selected poems of other prominent poets. The article researches the 

works included in the leaflets. 

Key words: Jafar Bunyadzadeh, history of the Azerbaijani literature, the press, 

satire 

DAĞLAR OĞLU DƏDƏ ŞƏMŞİR  
 

         Açar sözlər: aşıq ədəbiyyatı, poeziya, Kəlbəcər ədəbi mühiti, Aşıq Şəmşir. 

 

    Azərbaycan aşıq ədəbiyyatının görkəmli nümayəndəsi, dövrünün tanınmış 

sənətkarlarından olan Aşıq Şəmşir rəngarəng mövzulu yaddaqalan ədəbi nümunələr 

yaratmışdır. XX əsr Azərbaycan poeziyasında öz yeri, öz nəfəsi olan, “Dədə Şəmşir” deyə 

müraciət olunan şair müasirləri arasında təkcə sənətkar kimi deyil, həm də bir ağsaqqal 

kimi hörmət qazanmışdır. Kəlbəcər ədəbi mühitinin yetirməsi olan Aşıq Şəmşirin hələ 

sağlığında şeir topluları işıq üzü görmüşdür. Onun ilk şeirlər kitabı da Xalq şairi Səməd 

Vurğunun təşəbbüsü ilə çap olunmuşdur. Səməd Vurğunla Dədə Şəmşirin dillər əzbəri olan 

deyişməsi iki böyük sənətkarın dostluğunu göstərir. Səməd Vurğunun  

 

Aşıq Şəmşir, Dəlidağdan keçəndə,  

Kəklikli dağlardan xəbər al məni.  

 

misraları ilə başlayan müraciəti “məni” rədifi ilə davam edir və Aşıq Şəmşir də ona “səni” 

rədifi ilə cavab verir. Hər iki sənətkarın bir-birinə hörməti, hüsn-rəğbəti diqqəti çəkir. 

Sonda şairin  

Demə Səməd Vurğun gəldi-gedərdi,  

Unutmaz bu oba, bu mahal məni. 

 

sözünə cavab olaraq Aşıq Şəmşir şeirdə mayak sandığı, qabil sənətkar, söz ustadı hesab 

etdiyi şairin qarşısında təvazökarlıq edərək deyir: 

 

Şəmşirlə görüşün qaldı yadigar, 

Unutmaz nə qədər canında can var. 

Səndən dərs almağa diyarbədiyar 

Gəzirəm əlimdə şam – çıraq, səni. 

 

  Aşıq Şəmşir “Vurğunun” rədifli qoşmasında da Səməd Vurğun sənətkarlığını obrazlı 

ifadələrlə tərənnüm etmiş, onun söz sənətinə böyük dəyər vermişdir. Onu Səməd Vurğunla 

bağlayan saz və sözdür. Şair Səməd Vurğun yeri gələndə saz çalıb söz qoşduğu kimi, Aşıq 

Şəmşir də əlinə qələm alıb gözəl şeir nümunələri yaratmışdır.  

  XX əsrdə Azərbaycanın böyük aşıqlar ordusu olmuş, amma aşıqların çoxu sadəcə aşıq 

kimi fəaliyyət göstərmişdir. Çox az aşıq şair səviyyəsində söz söyləyə bilmişdir ki, bu 

sırada Aşıq Şəmşir birincilərdəndir.  

       Müasir poeziyamızın görkəmli nümayəndələrindən olan Adil Cəmil Aşıq Şəmşirə ithaf 

olunmuş “Ünvanımız Dədə Şəmşir” adlı şeirlər toplusuna yazdığı “Saz və söz sənətinin 

Aşıq Şəmşir zirvəsi” adlı ön sözdə tariximizlə, ədəbiyyatımızla, folklorumuzla bağlı əyərli 

fikirlərini oxucularla bölüşür, Aşiq Şəmşir yaradıcılığının “xalq deyimindən, xalq duyu-

mundan süzülüb gələn” poetikasından söz açır və yazır: “Dədə Şəmşir aşıq şeirinin müx-  

təlif poetik formalarında qələmə aldığı nümunələrlə - qoşma, gəraylı, təcnis, divani, bayatı, 

rübai, qəzəl və müxəmməsləri ilə Kəlbəcər ədəbi mühitini, eləcə də yazılı və şifahi poezi-

yamızın ən önəmli cəhətlərini ustalıqla mənimsəyən və buna öz vəhyini, fitrətini əlavə 

edən qüdrətli söz sənətkarı kimi fərdi məktəbini yaratmışdır. Kəlbəcər ellərində qırxdan ar-

tıq şəyirdinin aşıq sənətinə yiyələnməsində ustad sənətkarın xidmətləri danılmazdır” (s.11-

12). 

Qocaman Şəmşirəm, sinədəftərəm, 

Əzəldən saz ilə olmuşam hərəm. 

Etibarda bir qulami-kəmtərəm, 

Səcdəliyəm doğru söz qabağında. 

 

deyən şairin möhkəm xarakteri şeirlərinə çökmüşdür. Aşıq Şəmşirin şeirlərindən onun 

həyat tərzini, bu pak insanın xarakterik xüsusiyyətlərini öyrənmək olar. Onun 

yaradıcılığında “Bir mərdin yolunda ölmək lazımdı”, “Yaradandan nə pul istə, nə də mal, 

Qoy təki ağıllı övladın olsun”, “Şəmşir, halal sənət qanadın olsun”, “Dədə Şəmşir dərdə, 

hicrə dözəndi, Çəksələr dilindən dara, inciməz”, “Şəmşirin var pünhan sözü bəlkə də, 

İstəyir sözünü insana desin”, “Uçmaz məhəbbətin barısı məndə”, “Yolu bir həqiqi  yoldu 

Şəmşirin” kimi yüzlərlə misra tapmaq olar. Şair özündə olan müsbət keyfiyyətlərin soy-

kökdən gəldiyini vurğulayaraq yazır:  

 

Miskin nəvəsiyəm bir ocaqzada, 

Halal, təmiz ad qazandın dünyada. 

Tale duamızı eləsin əta, 

Kəskin nəfəslərin diləyi kimi. 

 

Şəmşirəm, yetmişi ötübdür yaşım, 

Doğru sədaqətə qurbandır başım. 

Çatıb öz yaşıma həyat yoldaşım, 

Bilirəm göylərin mələyi kimi.  

 

    Hüseyn Arif Aşıq Şəmşirin şeirlər toplusunun “Dədə Şəmşir – dağ çeşməsi” adlı ön 

sözündə şairin “Milli şeir zəmini üzərində aşıq poeziyasını yeni-yeni boyalarla, cizgilərlə 

zənginləşdirdiyini” xüsusi vurğulayır, Şəmşir yaradıcılığını klassik aşıq poeziyası ilə 

müasir aşıq poeziyası arasında qüvvətli bir keçid, körpü hesab edir və folklorçuları bu 

cəhətə diqqət etməyə çağırır. Müəllif yazır: “Bu dağlar oğlu, ellər aşığı dağlara arxalandığı 

üçün bir əsrə yaxın ömrün enişli-yoxuşlu yollarında büdrəmədən irəliləmiş, xalqı üçün 

gözəl gəraylılar, qoşmalar, müxəmməslər, təcnislər, bağlamalar yaratmışdır” (s.4-5). 

    Aşıq Şəmşir sözün əsl mənasında dağlar oğludur. Onun poeziyasında dağ obrazı ən 

çox işlənən obrazlardandır. “Dağlara” adlı şeirdə “Dürlü sədəf kəsim zərli şeirdən, Rəssam 

olum qoy mən düzüm dağlara”, “Şeirdən düşübdü izim dağlara”, “Uşaqkən öyrənib üzüm 

dağlara”, “Həsrət qalır yenə gözüm dağlara”, “Atam Dəlidağdı, İstisu anam, Nəvə olub 

oğlum, qızım dağlara”, “O qədər yazmışan dolub varaqlar, Əfsundu söhbətim, sözüm 

dağlara” kimi misralar maraq doğurur. Dağlar haqqında şeirlər çoxdur. Uşaqlığı dağlarda 

keçən hər bir şairin  yaradıcılığında  dağ məhəbbətini, dağ həsrətini hiss etmək olur. Amma 

özünü dağlar oğlu adlandıran şairlər çox olubsa da, övladlarını dağların nəvəsi adlandıran 

Dədə Şəmşir fikrində bir qədər də yüksəkliyə qalxmış və əməlində olduğu kimi, şeirində 

də özünün həqiqətən dağlar oğlu olduğunu sübuta yetirmişdir. Məhərrəm Qasımlı “Azər- 

baycan aşıq ədəbiyyatı” adlı kitabında “Dədə Şəmşir yaradıcılığına da geniş yer ayırmışdır. 

Müəllif “Aşıqlığın Dədə Şəmşir ucalığı” adlı əhatəli tədqiqatında yazır: “Aşıq Şəmşir 

dağlar oğlu idi. Yurdumuzun dilbər guşələri, axar-baxarlı yaylaqları, durnagözlü bulaqları, 

könül oxşayan əsrarəngiz təbiəti onun qürur yeri və tükənməz ilham qaynağı idi. O öz şair-

aşıq qürurunun poetik ünvanını saz sinəsindən böyük şövqlə dalğalandırırdı” (s.134-135).   

   Aşıq Şəmşirin “Baxıram” adlı şeirində “Daha qocalmışam, yerimir ayaq, İntizarla bu 

dağlara baxıram”, “Görmürəm Kəpəzi gör neçə ildi, Nə Murova, nə Qoşqara baxıram”, 

“Dağları” adlı qoşmasında “Oyat yuxusundan yatar dağları”, “Köçəndə kaş mənə deyəydi 

fələk, Götür özün ilə apar dağları”, “Qolları çox uzun qoldu Şəmşirin, Qucub ana kimi 

öpər dağları”, “Ağlar” rədifli şeirində “Tapılmaz o gündə şeirimi yazan, Dağlar nalə çəkər 

Şəmsirsiz, ağlar”, “Göründü” adlı şeirdə “Gileyli gedirdim, açıldı dumaq, Dağların başının 

qarı göründü”, “Bilmirəm” adlı şeirində “Dağ obası edir arana güzar, Mən dağlar oğluyam, 

gedə bilmirəm”, “Dağlsar kimi gözəl cənnət harda var” deyən şairin oğlu Qənbər 

Şəmşiroğlu atasına ünvanladığı “Dədə” şeirində yazır:  

 

Səsim qulağına çatsın, ay dədə, 

Bəlkə bu günləri görüb qalmısan. 

Dedin : “Dağ oğluyam, ayrı düşmərəm”, 

Dağlarla baş-başa verib, qalmısan... 

 

   Aşıq Şəmşir “Dağlar” şeirində “Yaz köksündən daşqın sellər axmasa, Yanar 

Qarabağın torpağı, dağlar”, “Şəmşir ayrı düşüb gör nə zamandır, amandır, siz verin sorağı, 

dağlar”, “Gəl” adlı qoşmasında “Qarabağ gözəli, bizim dağlara Zimistanın gözü 

yumşalanda gəl”, “Beş ay cənnət olur dağların halı”, “Şəmşiri görəndə” adlı şeirində 

“Dağdan küsüb köç edirsən arana, qayıdıb dağlara gələrsənmi, hə?”, digər “Dağlar” 

şeirində “Mən sənə övladam, tanışam, dağlar”, “Sizin zirvənizə qonmuşam, dağlar”, 

“Söylə görüm” adlı şeirində “Söylə görüm, çoxlu buzluq, Dağlar həmən yerindəmi?” kimi 

misralar da şairin dağ sevgisini, dağ həsrətini, dağlara nə qədər bağlı olduğunu açıqlayır.  

Aşıq Şəmşir yaradıcılığını müxtəlif aspektdən işıqlandıran Sədnik Paşa Pirsultanlı “Aşıq 

Şəmşirin poetik aləminə səyahət” adlı kitabında yazır: “Aşıq Şəmşir şeiriyyətinin çox 

hissəsi dağların payına düşür. Dağlar onun poeziyasının əzəli mövzusudur. Bütün ömrü 

boyu öz sevincini də, kədərini də heç kəsə yox, dağlara deyib. Özünün dediyi kimi dağlar 

həmişə ata kimi, ana kimi onun nazını çəkib, onunla həmsöhbət olub. Şəmşir də 

ürəkaçıqlığı ilə dərdini dağlara, bulaqlara, dumana, çənə deyib, çiçəklərdən, güllərdən 

əlvan rənglər alıb şeirlərinə gətirib. Azərbaycanın bu füsunkar təbiəti həmişə onu 

ilhamlandırıb, xəyalını, düşüncəsini zənginləşdirib. Bulaqlar göz-göz axıb, nəhrlənib 

çaylara dönüb, çaylar göllər yaradıb, elə göllər ki, onu əhatə edən dağlara güzgü tutub. 

Tərtər kimi çaylar dənizlərin ana qoynuna tələsir, Tərtər də Xəzərə qovuşmağa çalışır. Aşıq 

Şəmşir iftixarla deyir: “O Kürün, arazın Tərtəriyəm mən” (s.48-49). 

Mikayıl Azaflı “Aşıq Şəmşirin 80 illik yubileyinə həsr etdiyi “Gəlsin” şeirində yazır: 

 

Aşıq Şəmşir, dağlar oğlu, 

Köklə sazın zilə gəlsin. 

Söz qoşunun alay-alay, 

Qatar-qatar ilə gəlsin. 

Duyğular da zülal kimi, 

Min mənalı sual kimi. 

Qıy vuranda qartal kimi, 

Dağlar, daşlar dilə gəlsin. 

      Aşıq Şəmşir yaradıcılığında ümumi vətənə, torpağa həsr olunmuş şeirlər çoxdur. 

“Azərbaycanın”, “Oğluyam”, “Vətənin”, “Qarabağda”, “Torpaq”, “Yaylaqlar” və s. bu 

kimi şeirlərində şairin vətənpərvərlik duyğuları misralanır, vətəndaşlıq qayəsi dinir: “Doy-

maram dolansam yüz il başına, Bu uzun illəri Azərbaycanın”, ”Cəvahirdir Azərbaycan”, 

“Daş atanın daşı özünə dəysin, Toxunmasın dırnağına vətənin”, “Yadıma düşübdür buzluq 

dərəsi, Gəl indi dərdimi say Qarabağda”, “Şəmşir aşiq olub sənə, Anam kimi görün mənə. 

Əl uzat qədir bilənə, Yaşat, yetir sona, torpaq”, “Sən daim qalırğı, mən köçərgiyəm, Şeirim 

səndə bəlkə qala, yaylaqlar”...  

    Dədə Şəmşirin Kəlbəcəri tərənnüm edən şeirləri daha hərarətlidir. Onun 

“Kəlbəcərdi”, “Kəlbəcərin”, “Ana yurd”, “Ağdabandan”, “Baş arasında”, “Məhərrəm”,  

adlı şeirlərində “Bir xoş guşə varsa əgər, o da bizim Kəlbəcərdi. Duyan könlüm, sevən-

qəlbim, gülər üzüm Kəlbəcərdi”, “Sanki şərbət piyləsi Bulaqları Kəlbəcərin”, “Anam sən-

də çox telini daranı, Sənsən mənə şirin ana, ana yurd”, “Ölsən də ayrılma, gəl, Ağdaban-

dan”, “Kəndim Ağdabandı, yaylağım Murov, Sözümdə məharət, qılıncımda sov...”, “Elim 

Kəlbəcərdi, kəndim Ağdaban” kimi ürən qanıyla çağlayıb, içdən gələn səmimi misralar 

çoxdur.   

Məmməd Aslan Aşıq Şəmşirin “O Kürün, Arazın Tərtəriyəm mən” adlı kitabına yazdığı 

”Redaktordan” adlı yazısını belə bitirir: “Kəlbəcər hər bir kəlbəcərlinin bir fiziki ömür 

müddətində vətəndir. Dədə Şəmşir isə bütün ömürlər müddətində Kəlbəcərin sahibidir. 

Aşıq Şəmşir Dəlidağın və cümlə kəlbəcərlilərin əlində-ovcunda qalan mənəvi dəyəri-

mizdir! Başqa sözlə, canlı Kəlbəcərimizdir Dədə Şəmşir!!!” (s.7).  

Aşıq Şəmşirin müasiri olan, dövrünün tanınmış siması Aşıq Pənah “Çal, oxu” şeirində 

yazır:  

Qoca Şəmşir, al sazını döşünə, 

Kəlbəcərdən səsin gəlsin – çal, oxu. 

Səmtini sal bbulaqların başına, 

Gəncliyini bir yadına sal, oxu. 

 

Aşıq Şəmşir yaradıcılığında bütövlükdə Azərbaycan təbiətini görmək olar. Onun bədii 

təsvir və ifadə vasitələri ilə misralanmış təbiət obrazları diqqəti çəkir. İstər zaman kəsiyi – 

illər, fəsillər, istər məkan məsafəsi – dağlar, yaylaqlar, çəmənlər, çöllər, istərsə də bu mə-

kanları bəzəyən ağaclar, güllər, çiçəklər Şəmşir qələmi ilə misralanıb şeirləşib və bu günə 

kimi yol gəlib. Gülxani Pənah “Saz-söz ustadları – Dədə Şəmşir” adlı kitabındakı  “Aşıq 

ədəbiyyatının ustad sənətkarı Dədə Şəmşir” adlı tədqiqat işində yazır: “Onun şeirlərində 

Kəlbəcərin bəlkə də bütün gölləri, dağları, düzləri,yaylaqları, gülləri, çiçəyi vəsf olunur. 

Adını çəkdiyi hər el-oba haqqında şair məhəbbət dolu ürəklə danışır. Bir yanında lalə, bir 

yanında qar gördüyü yurdunun coğrafi xəritəsini Aşıq Şəmşir sözlə yaradır. Bəlkə də yega-

nə aşıqdır ki, onun yaradıcılığında ana yurd bu qədər bütün adlarıyla şeirlərə salınmışdır” 

(s.476).  

Vətən torpağını, ana yurdu, doğma kəndini dəfələrlə şeirə salan Dədə Şəmşir bu gün onu 

görməyən kəlbəcərlilərin qələmində də mədh olunmuşdur. Nakan şairimiz Orxan Adiloğlu 

“Haq vergisi, Tanrı payı” adlı şeirində yazır: 

 

Elimizin ağsaqqalı 

Sənsən bizim, Dədə Şəmşir. 

Başı qarlı dağlarında 

Qaldı izin, Dədə Şəmşir. 

    Uzun illər işğal altında qalan yurd yerlərimizdən biri də Kəlbəcər olmuşdur. Qarabağ 

sevdasına düşən mənfur düşmən işğal etdiyi bütün yurd yerləri kimi Kəlbəcəri də xaraba 

qoydu. Hətta Dədə Şəmşirin evini belə dağıtdı. Bəli, binalar dağıldı, bağlar-bağçalar məhv 

edildi, hətta məzarlar belə təhqir olundu. Amma bütün bunlar Dədə Şəmşirlərin izini Kəl-

bəcərdən silə bilmədi. Bu izlər o qədər dərindir ki, illər deyil, qərinələr, əsrlər belə bu izləri 

silib itirə bilməz.    

    Kəlbəcərin ağır günlərini bir çox şairlər şeirlərində təsvir etmiş, onlardan bəziləri 

Kəlbəcər həsrətilə dünyadan köçsələr də ümidləri bu gün doğrulmuş, nəhayət, Kəlbəcər 

azad olunmuşdur. Kəlbəcərin gözəl günlərini tərənnüm edən Aşıq Şəmşir isə Kəlbəcərin 

ağrılı-acılı günlərini görmədən dünyasını dəyişmişdir. Çox güman ki, işğal illərində Dədə 

Şəmşirin narahat ruhu tez-tez Kəlbəcəri ziyarət etmişdir.  

         Xaqani Həbiboğlunun Aşıq Şəmşirə həsr olunmuş çox maraqlı, diqqəti çəkən bir şeiri 

vardır. Şair “Şəmşirin” adlı bu şeirində atası Qurbanın, babası Miskinin Şəmşir çırağına 

yağ tökdüyünü vurğulayır, sonra Şəmşir yurdunun işğal olunduğunu xatırladır və Kəlbəcə-

rin Şəmşir sorağına qayıdacağını vurğulayaraq şeiri böyük ümidlə bitirir: 

 

Xaqani, susdu tar, sındı saz demə, 

Dağlarsız gələcək bahar, yaz, demə. 

“Bir də o Kəlbəcər qayıtmaz” demə, 

Qayıdacaq sorağına Şəmşirin. 

 

    Dədə Şəmşirə həsr olunmuş şeirlər çoxdur. Aşıq Şəmşir yaradıcılığna həsr olunmuş 

məqalələr, hətta kitablar vardır. Ümid edirik ki, onun yaradıcılığı hələ bundan sonra da 

tədqiq olunacaq, sadə, səmimi şeirlərdən boylanan böyük şair ürəyinin çırpıntıları, vətən 

məhəbbəti tədqiqat obyekti kimi bir çox tədqiqatçıların diqqətini cəlb edəcəkdir. Xalq şairi 

Səməd Vurğuna və Aşıq Şəmşirə həsr olunmuş konfrans Aşıq Şəmşir yaradıcılığını yeni-

dən gündəmə gətirəcəkdir.     

ДЕДЕ ШЕМШИР - СЫН ГОР  

Резюме 

 

Ашуг Шемшир, один из видных представителей Азербайджанской ашугской 

поэзии, был одним из самых известных и любимых ашугов своего времени. Разно-

образие  тем в  его поэзии  удивительно. Одна  из самых  ярких  тем  в  его  творчест- 

ве  – воспевание Родины, родной земли,  патриотизма. а также  природы. В данной 

статье обсуждается эта тема. 

Ключевые слова: ашугская литература, поэзия, Кельбаджарская литературная 

среда, Ашуг Шемшир. 

                                   DADA SHAMSHIR, SON OF MOUNTAINS  

 

Summary 

 

         Ashig Shamshir, one of the prominent representatives of Azerbaijani ashiq poetry, 

was one of the well-known and loved artists of his time. The variety of themes in his 

poetry is remarkable. One of the most prominent themes in his work is the glorification of 

the motherland, patriotism and nature. This article discusses this topic. 

       Key words: literature of ashigs, poetics, literary environment of Kalbajar, Ashig 

Shamshir 

TARİX 

                                                                 

UOT: 94(479.24)                                                                                     Tahirə Həsənzadə,          

tarix üzrə elmlər doktoru 

AMEA-nın Məhəmməd Füzuli adına Əlyazmalar İnstitutu, 

Bakı ş., İstiqlaliyyət küç. 26 

 

 

QARABAĞ MÖVZUSU QACARLAR TARİXİNDƏ 

“Şuşanı geri alıb, orada musiqi ocağı qurmaq istəyirəm.” 

 

 Açar sözlər: Qarabağ, Şuşa, Abbas Mirzə Qacar, Fətəli şah, musiqi ocağı 

 

Bu sözlər, bu arzu Azərbaycan sərkərdəsinə, son nəfəsində “Azərbaycan, Azərbay-

can” söyləyən Abbas Mirzə Naibüssəltənə Qacara məxsusdur. Azərbaycan sevgisi Fətəli 

şahın oğlu Abbas Mirzəni heç vaxt tərk etməmişdir. Tarixdən məlumdur ki, Azərbaycan 

hökmdarı Ağa Məhəmməd şah Qacarın varisi olmadığı üçün, o, vaxtilə qardaşı Hüseynqu-

lu xan Cahansuzun oğlu Baba xanı (Fətəli şah) özünün vəliəhdi təyin etmişdir.  

Abbas Mirzə 1804-cü ilin yayında Fətəli şahla birlikdə Qarabağa gəlmiş, bu yerlə-

rin sakitliyini çox dəyərləndirmişdi. O, gecələr əsgər postlarına baş çəkir, sonra fürsət tapa-

raq Fətəli şahla orduda islahatlar aparmaq barədə söhbət edərək, onun fikrini öyrənməyə 

çalışırdı. Tehranda bu fürsət əlinə düşmürdü. Daha doğrusu, Şahın ətrafında dolaşan qatı 

dindarlar, ona rəqib olan qardaşları buna imkan vermirdilər. Onlar bütün Azərbaycanı az 

qala ölkəni öz nüfuz və təsiri altına almış Abbas Mirzənin şəxsiyyətini hər vasitə ilə nüfuz-

dan salmağa çalışırdılar. 

Abbas Mirzənin Qarabağda keçirdiyi günlərini, daim yanında olan oğlu, onun bütün 

döyüş yolunu əks etdirən “Tarixe-nou” (Yeni tarix) kitabının müəllifi Cahangir Mirzə ət-

raflı təsvir etmiş, onun bu torpağa olan məhəbbətini bu sözlərdə qələmə almışdır. Cahangir 

Mirzə yazır: “... hansısa bir nəğməyə, bir kənd evindən və ya bir tarladan gələn şərqilərə 

xüsusi bir zövqlə qulaq asırdı. Bir gün yanında olanlara demişdi: “Şuşanı geri alıb, orada 

yerləşdikdən sonra bir musiqi ocağı qurmaq istəyirəm”. Bu vaxt Şuşa, Qarabağ Rusiyanın 

işğalı altında idi. 

Abbas Mirzə ömrünün çox illərini, 1831-ci ilədək Azərbaycan hakimi oldu. 1831-ci 

ildə bu diyardan ayrıldıqdan, Xorasan valisi təyin edildikdən (düşmənlərinin təkidi, Fətəli 

şahın fərmanı ilə) sonra çox keçmədən, 2 ildən sonra, 1833-cü ildə “Azərbaycan, Azərbay-

can” deyərək gözlərini yummuş, həyatla vidalaşmışdır. 

Qacarlar dövrünün görkəmli tarixçi-coğrafiyaşünas alimi Ağa Məhəmməd şah 

Qacarın Mustafaqulu xan adlı qardaşının nəvəsi marağalı Məhəmmədhəsən xan Etimadüs-

səltənə də özünün dördcildlik “Miratül-buldani-Nasiri” əsərində Azərbaycanın Qarabağ 

bölgəsinin şəhərləri haqqında qədim, orta əsr mənbələrində öz əksini tapmış məlumatları 

diqqətə çatdırır. Onun Ptolomey (87-165), İbn Xordadbeh (820-912), Həmzə ibn Kəlanisi 

(XII əsr) və başqa müəlliflərin verdikləri məlumata istinad edərək, Qarabağ şəhərlərindən 

Bərdə, Bərdic, Beyləqan və Şuşa barədə verdiyi məlumat bu qəbildəndir.  

Etimadüssəltənə Qərbin və İranın burjua tarixçilərindən fərqli olaraq e.ə. 328, 

eramızın 30-cu illərində mövcud olmuş Atropatena dövlətinin müstəqil şahlıq olduğunu 

göstərmişdir. Bu fikirlər onun “Dürər-üt-tican fi tarixi-bəni-əl-əşkan” (Əşkanilər tarixində 

dürrlər toplusu) əsərində öz əksini tapmışdır. 

Məhəmmədhəsən xan yazır: 

Bərdic Azərbaycan torpağının hüdudunda, Bərdədən on dörd fərsəx aralı yerləşən 

şəhərdir. Böyüklükdə Dəclə çayı kimi olan Kür çayı bu şəhəri əhatə edir. 

O cümlədən, Bərzənc Arranda şəhərdir. Bərdədən on səkkiz fərsəx aralı olub, Bab 

əl-Əbvaba gedən yolun üstündədir. Bərzəncdə Kür çayının bir körpüsü vardır ki, oradan 

keçib, Şamaxıya gedirlər. XIV əsrdə Həmdullah Qəzvini Bərzəncin kiçik bir kənd kimi 

qaldığını yazırdı. Ərəb coğrafiyaşünas-səyyahı Əbülqasım Beydullah ibn Abdullah ibn 

Xordadbeh “Kitab əl-məsalik vəl-məmalik” əsərində Bərdic şəhərinin adını çəkir və göstə-

rir ki, şəhər Bərdədən on səkkiz fərsəx aralıdır. V.F.Minorskinin fikrincə, əl-İstəxri ibn 

Hövqəl və əl-Müqəddəsin işlətdikləri Bərzənc əvəzinə Bərdic işlədilməlidir.  

Bəlkə də “Miratül-buldani-Nasiri” əsərində göstərildiyi kimi, Bərzənc ilə Bərdic 

Bərdədən müxtəlif məsafədə (Minorski bu iki məntəqənin arasındakı məsafəni bir-birindən 

18 fərsəx deyil, 4-6 fərsəx qəbul edir.) olduğundan başqa-başqa şəhərlərdir və Minorskinin 

dediyi kimi eyni şəhər olmamışdır. Məhəmmədhəsən xan Etimadüssəltənə yazır: 

“Beyləqan Şirvana yaxın şəhərdir. Əhalisi Arran tayfalarından hesab olunur. Şəhərin əsası-

nı Qubad Sasaninin qoyduğunu söyləyirlər. Bəziləri isə şəhəri Beyləqan bin Urmi bin Lənti 

bin Yunanın adı ilə bağlayırlar.  

Əhməd bin Yəhya bin Cabir yazır: Üçüncü xəlifənin (Osman ibn Affan – T.H.) 

dövründə Salman ibn Rəbiə Bahilinin ordusu Arrana gəlmiş və Beyləqan əhalisi onun 

sülhlə təslim olmaq təklifinə təmkinlə razı olmuşdular və Salman onlara aman verib, əhali-

ni xərac verməyə razı salmışdı. Oradan Bərdəni istila etmək üçün yola düşmüşdü. Amma 

Əhməd bu hadisənin neçənci ildə baş verdiyini yazmır. 619-cu ildə (1222-ci il) moğol qo-

şunları Beyləqana gəlib şəhəri zəbt etdilər, əhalini qırıb şəhəri qarət etdikdən sonra od 

vurub yandırdılar. Əhalinin çoxu bu bədbəxtçilikdən qurtulmaq üçün ətraf yerlərə qaçdı. 

Moğol qoşunları getdikdən sonra əhali yenidən oraya cəm oldu və indi həmin şəhər əvvəlki 

vəziyyətindədir, abaddır və əhalisi çoxdur.  

Həmdullah Mustofi yazır: Beyləqan 5-ci iqlimdəndir. İndi dağılmışdır, əksər ima-

rətləri bişmiş kərpicdəndir, havası istidir, məhsulu arpa, buğda, pambıq, çəltik və başqa 

yaxşı dənli bitkilərdir.” 

 Müəllif (Məhəmmədhəsən xan – T.H.) daha sonra yazır: “Həkim Xaqaninin şagirdi, 

məşhur şairlərdən olan Mücir Beyləqani bu şəhərdəndir”.  

 Qeyd etmək lazımdır ki, Bərdənin cənubunda, onun dörd fərsəxliyində yerləşmiş bu 

qədim Beyləqan şəhəri əvvəllər Paytakaran adlanmış və Azərbaycanın qədim xəritəsində 

bu adla görünür. Ələkbər Dehxuda “Lüğətnamə”də yazır ki, Arazdan 7 fərsəx şimalda olan 

bu şəhər Cənubi Azərbaycan şəhəri Bərzənd yolunun üstündədir və IX əsrdə mühüm şəhər 

hesab olunurdu. 

 Moğollar Beyləqanı Məhəmmədhəsən xanın göstərdiyi  kimi, h.q. 619-cu (1222-ci) 

ildə deyil, 617-ci il (1221-ci) ildə işğal etmişlər. 

Biləsuvar. Məhəmmədhəsən xan Etimadüssəltənə Arran şəhəri olan Biləsuvar haq-

qında yazır: Biləsuvar Arran torpağında şəhərdir. Ali Buveyh əmirlərindən olan Biləsuvar 

adlı bir şəxs bu şəhərin əsasını qoymuşdur və indi bir kənd kimi qalıb. Suyu Macərvan ça-

yındandır. Məhsulu arpa-buğdadır. (Biləsuvarın mənası – süvari-bozorq – yəni, böyük atlı 

deməkdir.) 

Bərdə indiki dövrün istilahına görə Şuşa qalası kimi Qarabağın bir qəzasıdır. Əbu 

Səhl nəql edir ki, Bərdə Azərbaycan torpağının hüdudunda yerləşən şəhərdir. Həmzə ibn 

əl-Kəlanisi (XII əsr) deyir: Bərdə ərəblərdə bərdedar deməkdir. Yəni, fars dilində bu sözün 

mənası kölə, qul saxlanan yer deməkdir. Hilal ibn Məhsun deyir ki, Bərdə Azərbaycanda 

hökumət iqamətgahıdır. İbn əl-Fəqih deyir: Bərdə Arran şəhəridir və Azərbaycanın hüdu- 

dunda yerləşir. Şəhəri ilk abad edən Qubad olmuşdur (488–531) və bu şəhər düzənlikdə 

yerləşmişdir. Onun imarətləri bişmiş kərpic və əhənglə (gips) tikilmişdir. İbn Fəqih Bərdə-

ni Arran şəhəri hesab etməkdə yanılmışdır.  

“Məlhəmə” kitabının müəllifi deyir: Bərdə 79 dərəcə və 30 qəqiqə uzunluq dairə-

sində, 45 dərəcə en dairəsində və altıncı iqlimdəndir. (Kitabın müəllifi Ptolomey (87–165) 

“Məlhəmə” (Coğrafi təlimnamə) adlı əsərinin V kitabının 11-ci fəslində Qafqaz Albaniya-

sının coğrafi mövqeyi, çayları, yaşayış məntəqələri və s. Haqqında məlumatlar verir.) İbn 

Əvin öz təqvimində yazır ki, Bərdə beşinci iqlimdəndir və 74 dərəcə uzunluq dairəsində, 

43 dərəcə en dairəsindədir.  

Şuşa Qafqazın İrəvan, Naxçıvan, Gəncə və başqa şəhərlərindən daha abaddır, daha 

yaxşıdır. Adları çəkilən şəhərlərin evləri kiçik və bir-birinə bənzəməyən, küçələri dar və 

sıxdır. Şuşa şəhərində isə binalar hündür və səfalıdır, əksər evlər daşdan tikilmişdir, küçə-

ləri enli daşla döşənmişdir. Evlərin damları taxtadandır. Şuşada yaşayan tatarların və mü-

səlmanların evləri Avropasayağıdır. 

Qarabağın bazarlarında hər cür mətah tapılar, çox yaxşı hamamları vardır. Şəhərdə 

çoxlu mədrəsələr bina edilmişdir. Tatar (azərbaycanlı – T.H.) uşaqlarının mədrəsələri məs-

cidlərin yaxınlığındadır. Şuşada olan qədim imarətlərdən biri, Gəncəyə gedən yolda şəhər 

qapısının yaxınlığında olan uçulmuş bina Şuşanın sabiq valisi Mehdiqulu xanın qızlarından 

birinə məxsus olmuşdur. 

Qarabağın yaxşı atları dünyada məşhurdur. Bu əla atların cinsi Nadir şahın ilxısın-

dandır. Belə ki, Nadir şah qətlə yetirildikdən sonra Pənah xan Cavanşir Nadir şahın ilxısını 

ələ keçirmişdir. 

 Xaçmaz adı ilə məşhur olan qırmızı rəngli ipək parçalar Qarabağda toxunur.  

Pənah xan Nadir şahın müasiri idi və ona xərac verirdi. Şişə, yaxud Şuşa qalası 

Pənah xanın binalarındandır. Onun vəfatından sonra oğlu İbrahim xan atasının yerinə haki-

miyyətə gəldi. 1794-cü il, hicri 1209-cu ildə İbrahim xan saraya (Ağa Məhəmməd şah 

Qacara – T.H.) xərac göndərməkdən boyun qaçırdı. Böyük hökmdar onu cəzalandırmaq 

üçün  Qarabağa qoşun çəkib, uzun müddət mühasirədə saxladı. Lakin qarşısına Tiflisi al-

maq məqsədi qoyduğundan qoşunları Şuşa ətrafından geri çağıraraq Tiflisə getdi və şəhəri 

aldı. 

Şah 1796-cı məsihi, 1211-ci hicri ilində yenidən Şuşa qalasına girməyi qərara aldı. 

İbrahim xan o şahın hücumundan qorxaraq dağlara qaçdı və Şişə qalası İran padşahının 

əsgərləri tərəfindən tutuldu. Tarixdən yazılmış bu hadisədən sonra İrana bədbəxtlik üz 

verdi. Padşah şəhid oldu. O vaxt hakimiyyətdən uzaqlaşmış İbrahim xan yenidən öz iqa-

mətgahına qayıtdı. Lakin dostlara etibar olmadığından Rus dövlətinə yaxınlaşdı. Bir qədər 

keçdikdən sonra peşiman oldu, islami qeyrət hissi baş qaldırdığından mərhum Xaqanın 

(Fətəli şahın – T.H.) sarayına hədiyyələr göndərdi və bağışlanmasını xahiş etdi. Onun xahi-

şi qəbul olundu və əfv edildi. 

Əmir Teymur Gürgan Qarabağın havasına və təbiətinə mail olmuşdu.  

Qarabağ bütün türk fatehlərinin yay istirahət məkanı olmuşdur. 

Тахира Гасанзаде  

 

КАРАБАХСКАЯ ТЕМА В ИСТОРИИ ГАДЖАРОВ 

 

Резюме 

 

В статье говорится о большой любви Аббаса Мирзы Найбуссалтана к Азер-

байджану. Выясняется, что он хотел создать в Шуше музыкальный центр. В произве-

дении видного историка Гаджарского периода XIX века Этимадус-Салтане «Мира-

тул-булдани-Насири» содержатся сведения об очаровательных уголках Карабаха, та-

ких как Барда, Бейлаган, Шуша. 

Ключевые слова: Карабах, Шуша, Аббас Мирза Каджар, Фатали шах, 

музыкальный центр 

 

Takhira Qasanzadeh  

 

THE KARABAKH THEME IN THE HISTORY OF THE GAJARS 

 

Summary 

 

The article talks about Abbas Mirza Naibussaltane’s great love for Azerbaijan. It is 

displayed he wanted to create a music center in Shusha. Etimadussaltane's work, a 

prominent historian of the 19th century Ghajar period, "Miratul-buldani-Nasiri" contains 

information about the charming corners of Karabakh, such as Barda, Beylagan, Shusha. 

FƏRHAD MİRZƏ QACARIN “SƏFƏRNAMƏ” ƏSƏRİNİN TƏHLİLİ 

 

Xülasə. Məqalədə Qacarlar sülaləsinin ziyalı şahzadəsi Fərhad Mirzə Qacarın 

1875-1876-cı illərdə Məkkəyə səfərindən bəhs edilir. Fərhad Mirzə Qacar bir çox 

Azərbaycan ərazisindən keçərkən gördüyü və eşitdiyi hadisələri qələmə almışdır. 

Rusiyadan başlayaraq, Osmanlı İmperiyasından və Misirdən keçən Məkkəyə səyahət adi 

bir səyyahın səyahəti deyil, imtiyazlı bir şəxsi qarşılama mərasimi idi. Məqalədə Fərhad 

Mirzə Qacarın görkəmli nümayəndələrlə siyasi görüşləri ilə tanış oluruq. Bu məlumatları 

təhlil edərək onun hər yerdə çox hörmətli bir şəxsiyyət olduğunu müəyyən edirik.  

Açar sözlər: Qacarlar sülaləsi, Fərhad Mirzə Qacar, Məkkə səfəri, Səfərnamə  

 

Giriş. Qacarlar Azərbaycan və indiki İran ərazisində XVIII-XX əsrlərdə hakimiy-

yətdə olmuşlar. Abbasqulu Ağa Bakıxanov yazır ki, qacarlar Azərbaycan tayfalarından 

olub, Gəncə ətrafında, Şamxor çayının sol sahilində yaşayırdılar. Qacarlar nəcib türk 

tayfalarındandır [3, s.78].  

Qacarlar tayfası qədimdən Qərbi Azərbaycanda məskunlaşmışlar. I Şah Abbas on-

ları oradan köçürərək Astrabadda xeyli qacar yerləşdirmişdir [2, s.207]. 

İran alimi Səid Nəfisi qacarların Qafqazdan, Azərbaycandan İrana köçürülməsinə 

iki mühüm səbəb göstərmişdir:  

1. Şah Abbasın 1607-1608-ci illərdə Osmanlı Dövləti ilə bir sıra müharibələr apardıq-

dan sonra Türkiyə sərhədlərində yaşayan əhalinin əksərini İranın başqa vilayətlərinə köçür-

məsi və osmanlılarla yaxınlıq və saziş etmək ehtimalına qarşı qacarları Azərbaycandan 

uzaqlaşdırması; 

2. Səfəvi hakimiyyətinin əvvəllərində Şərqlə Qərb arasında Qafqaz və Azərbaycan 

əlverişli ticarət yolu hesab edilirdi. Bu zaman I Şah Abbas qacarları Gurgan və Xorasana 

köçürdü [3, s.79]. 

             Qacarlar Səfəvilər dövründə Qarabağda və Araz kənarlarında yaşayırdılar. “Onlar 

Azərbaycanın əsasən şimal hissəsində, Qarabağ, Gəncə və İrəvanda sakin idilər. 

Azərbaycan tarixçilərinin son dövr tədqiqatları sübut etmişdir ki, Qacarların Azərbaycan 

ərazisində yerləşməsi barədə ilkin məlumat V əsrin ortalarına aiddir (əsasən, Xalxalda)”, 

[3, s.80].  

XIX əsrin I yarısında Qacarlar dövlətinin istəmədən cəlb olunduğu I və II Rusiya-

İran müharibələri baş vermişdir. Ordu əsasən, azərbaycanlılardan ibarət idi və Abbas 

Mirzənin Azərbaycan əhalisi arasında qazandığı nüfuz nəticəsində onun ordusuna gələn-

lərin on minlərlə olduğunu göstərən İran və Avropa mənbələri mövcud olmuşdur [1, s.11].  

Azərbaycan ordusu 1804-1813 və 1826-1828-ci illərdə baş vermiş müharibələrdə 

şahzadə Abbas Mirzənin apardığı islahatlar nəticəsində bir çox uğurlar qazanmışdır. Abbas 

Mirzə Azərbaycan hərb tarixində şərəfli yeri olan Qacar şahzadələrinin ən ləyaqətlisi, öz  

zamanının və mühitinin mövcud vəziyyətindən bir neçə addım qabaqda getmiş 

nümayəndəsidir. 

              Abbas Mirzə Qacar 1789-cu il avqustun 28-də Mazandaranın Nəvai qəsəbəsində 



35 
 

Quliyeva Səbinə. Fərhad Mirzə Qacarın “Səfərnamə” əsərinin təhlili 

//Elmi əsərlər,2022, 2(15),iyul-dekabr,s.34-42. 

 

anadan olmuşdur. O, öz ağlı, zəkası, xasiyyəti, cəsurluğu və bəlağətli nitqi ilə Fətəli şahın  

digər övladlarından fərqlənirdi. Onun və atası Fətəli şah haqqında çoxlu xalq əfsanələri 

yaranmışdır [3, s.178]. Abbas Mirzə həm də Ağa Məhəmməd şah Qacarın vəsiyyəti ilə 

təyin edilmiş vəliəhd idi. O, 1799-cu ildə vəliəhd və vali kimi Azərbaycana gəlmişdir. 

Abbas Mirzə Rusiya-İran müharibələri zamanı Azərbaycan ordusunun cəsur sərkərdəsi 

kimi ləyaqətlə vuruşmuş, ordunun yenidən qurulması üçün çox zəhmətlər çəkmişdir.  

Abbas Mirzə 1833-cü ildə vəfat etmiş, imam Rza (ə) məqbərəsində dəfn 

olunmuşdur. 32 il Azərbaycanda yaşamış Abbas Mirzə bu diyara çox bağlanmışdı, onun 

vahid, bütöv olması üçün mübarizə aparır, işğalı ilə barışmırdı. O, itirilmiş Azərbaycan 

torpaqlarını qaytaracağı ümidi ilə yaşadığından bunun üçün daim ordunun təkmilləş-di-

rilməsi ilə məşğul idi. Abbas Mirzə Azərbaycana sevgisini bildirərək məktublarının birində 

yazırdı: “Azərbaycan məmləkəti mənim evim, əhalisi isə öz övladımdır. Ömür vəfa edərsə 

öz evim Azərbaycana dönəcəyəm”. Azərbaycana sonsuz sevgisi olan Abbas Mirzəni ömrü-

nə iki il qalmış atası Fətəli şah Xorasana göndərərkən o atasına üz tutaraq onu Azərbay-

candan ayırmamasını xahiş edir. Cahangir Mirzə “Tarixi-nou” əsərində yazmışdır ki, 

Azərbaycandan cəmi iki il ayrı yaşamış Abbas Mirzə son nəfəsində 2 dəfə Azərbaycan 

demişdir [1, s.196].    

Hacı Fərhad Mirzə Qacar Azərbaycan hakimi Abbas Mirzə Naibüssəltənənin on 

beşinci oğlu, Fətəli şahın nəvəsi olub. O, öz dövrünün çox ziyalı və fazil şəxsiyyətlərindən 

olmuşdur. Fərhad Mirzə də atası Abbas Mirzə kimi Azərbaycansevər olub. Fərhad Mirzədə 

Azərbaycana olan bu maraq və diqqət atası Abbas Mirzənin böyük Azərbaycan sevgi-

sindən qaynaqlanmışdı [4, s.12,16]. 

Fərhad Mirzə elmi yaradıcılıqla da məşğul idi və çap olunmuş bir sıra əsərlərin 

müəllifidir. O cümlədən «Münşəat», «Zənbil», «Cami-cəm», iki min sözdən ibarət «Kitabi-

nisabi-ingilisi», nəhayət Şeyx Bəhainin «Xülasətül-hesab» əsərinə fars dilində yazılmış 

şərh onun təxəyyülünün məhsuludur. 

İlk vaxtlar Təbrizdə yaşayan Fərhad Mirzə bir sıra əyalətlərin, o cümlədən Həmə-

danın hakimi olub. 1873-cü ildə Avropaya ilk səfəri zamanı Nəsrəddin şah əmisi Fərhad 

Mirzəni çağırıb bütün ölkəni, paytaxtı ona tapşırır. Şah qayıdarkən müəmmalı şəkildə 

Fərhad Mirzəni və sədr-əzəm Hüseyn xanı vəzifəsindən uzaqlaşdırır. Bu işdə şübhəsiz ki, 

xarici qüvvələrin də əli vardı. Fərhad Mirzə 2 il evdə xanənişin (ev dustağı) olur. İki ildən 

sonra şaha müraciət edir ki, ona Məkkə səfərinə getmək icazəsi versin. İcazə verilir. O, baş 

nazirin yanına gedir və deyir ki, “mən sizin vəzifənizdən uzaqlaşdırılmağınızda günahkar 

sayılıram və öz günahsızlığımı sübut etmək üçün Məkkə səfərinə gedirəm”. Ondan 

şübhələnsələr də, əslində, belə deyildi. Sadəcə, o vaxtlar ingilislər həm sədr-əzəmi, həm də 

Fərhad Mirzəni sevmirdilər. O, ingilis Röyterlə bağlanan müqavilənin əleyhinə idi. Fərhad 

Mirzə o müqavilənin İranın mənafeyinə zidd olduğunu görüb və buna ilk növbədə etiraz 

edib. Onun düşmənləri də bundan istifadə ediblər. Ancaq çox çəkmir ki bu müqavilə ciddi 

müqavimət nəticəsində ləğv edilir (1873) və Məkkə səfəri baş tutur. 

Röyterlə bağlanan müqavilənin əleyhinə olmaqla və müqavilənin ləğv edilməsinə 

çalışması ilə Fərhad Mirzə rusların və ingilislərin nəzərində Röyterə qarşı mübarizənin əsl 

qəhrəmanına çevrilir. Onun Məkkə səfərini Rusiyadan başlaması, Osmanlı, Misir, oradan 

Məkkəyə hərəkəti adi müsafirin səfəri deyildi, imtiyazlı, seçilən bir şəxsiyyətin qarşılan-

ması təntənəli idi, ona hər yerdə hörmət, ehtiram göstərirdilər [4, s.3,13]. 

             Səfər xronoloji baxımdan 1875-ci ilin sentyabrından başlayır. Fərhad Mirzə səfərin 

başlanması tarixini xüsusi olaraq şərh edərək yazır ki, “hicri 1292-ci il rəcəb ayının 

çəharşənbə  günündə  Qurandan  istixarə  etdim ki, şaban  ayının 7-si çəharşənbə günü yola  

çıxım. Günorta namazından 3 saat 16 dəqiqə keçəndə evdən çıxdım”. Bu tarix şəhrivər 

ayının 22-nə, yəni 1875-ci ilin 8 sentyabrına təsadüf edir. Fərhad Mirzə 1875-ci il sentya-

brın 8-də yola düşür və 1876-cı il martın 29-da qayıdır. Gəmiylə Bakıya, oradan faytonla 

Azərbaycan şəhərlərinə, dəmiryolla Tiflisə, ordan da gəmiylə Poti, İstanbul, Məkkə, 

Mədinə, Ciddə şəhərlərinə gedir [4, s.4]. 

Hər bir səyahətdə olduğu kimi burada da “Səfərnamə”nin yol xəritəsi ciddi maraq 

yaradır. Bununla belə, səfərin müəyyən siyasi məqsədlər daşıdığını da qəbul etmək lazım-

dır. Güman edilir ki, səfərin yol xəritəsi elə müəyyən edilmişdi ki, o, vaxt etibarı ilə uzun 

çəksin, nisbətən geniş olsun, keçdiyi yerlərin hakimlərinin iqamətgahını əhatə etsin ki, bu 

da siyasi görüşlərin keçirilməsi üçün əhəmiyyətli idi. Fərhad Mirzənin yol xəritəsini də-

qiqliklə qeyd etməsi onun dövlət adamı kimi böyük təcrübəyə malik olduğunun göstəricisi 

də ola bilər. Bütün məntəqələri burada təkrar edilmədən ölkələr üzrə ifadə etsək, səfərin 

gedişinin təxminən bir ayı Şimali Azərbaycanda, 20 günədək olan müddəti Gürcüstanda, 

üç aydan çoxu Osmanlı ərazisində keçmişdir. Dövrün siyasi coğrafiyası əsas götürülsə, 

Fərhad Mirzə İranla birlikdə,  Rusiya və Osmanlı dövlətlərinin ərazisindən keçmişdir. Bu 

baxımdan Rusiya (Şimali Azərbaycan, Gürcüstan) və Osmanlı imperiyalarının (Türkiyə, 

Misir və Hicaz (sonralar Səudiyyə Ərəbistanı) yol xəritəsinin əhatə etdiyi yerləri haqqında 

sosial-coğrafi və siyasi qeydlər İran üçün strateji əhəmiyyətə də malik idi. 

Səfərin Şimali Azərbaycana aid hissəsi Fərhad Mirzə və heyətinin Bakıya gəmi ilə 

daxil olması ilə başlanır və 1875-ci il 16-19 oktyabrda davam edir. Bu müddət ərzində 

Bakı şəhəri ilə tanış olan Fərhad Mirzə  Bakının həmin dövrü haqqında mühüm məlumatlar 

verir. Şahzadə şəhəri belə təsvir edir: “Sübh gəmi lövbər salandan sonra mən göyərtəyə 

çıxaraq Badkubəyə tamaşa etdim. Badkubə şəhəri bir dağın ətəyində yerləşir. Evlər də da-

ğın ətəyindədir. Əhalisi 25 min nəfər olar. Bunlardan 5 min nəfəri rus və ermənidir və 20 

min nəfəri isə şiə müsəlmandır. İndi hamı şəhərə Bakı deyir [4, s.5]. 

Badkubənin cənubunda şəhərdən bir fərsəx aralı Bibi-Heybət imamzadəsi vardır ki, 

deyirlər Həzrəti-İmam Rza Əleyhissalamın bacısınındır. Əhali bu yerə böyük etiqad 

bəsləyir və bura onların ziyarətgahıdır [4, s.38].   

Bakıda Fərhad Mirzəni cənab qubernator Staroselski hörmətlə qarşılayır və üzr-

haxlıq edərək onun gəlişindən gecə xəbər tutduğunu bildirir. O, adamlarını təqdim etdi və 

gedərkən xahiş etdi ki, bir saat gəmidə dayanaq və gözləyək. Hakim getdikdən sonra xəbər 

göndərərək bildirir ki, şahzadə üçün mehmanxanada deyil, müsəlman evində qalmağı təklif 

edir. Bir qədər gözlədikdən sonra şahzadə qubernatorla birlikdə yola çıxıb mənzilə gəlirlər. 

Bu mənzil Kazım bəyin bacısı oğlu, Hacı Həsən bəyin oğlu Cəfərqulu bəyin evi idi. Onlar 

təzim edib şahzadəni salamlayıblar. Musiqi səslənir və ardından qubernatorun özü onunla 

mənzilə qalxır və bir qədər oturandan sonra gedir [4, s.39].   

Düşənbə günü şahzadə Atəşgaha gedib tamaşa etmək qərarına gəlir. Fərhad Mirzə 

və onu müşayiət edənlər əvvəlcə Balaxanı kəndinə yola düşürlər. Burada onlar neft mədən-

lərinə tamaşa edirlər. Şahzadə qeyd edir ki, hər gün şəhərə 8 min pud neft daşınan bu tor-

paqda hər yer neftlə örtülüb. Neft iri çarxlı arabalara yüklənir, ata bağlanaraq, Balaxanı 

kəndindən şəhərə gətirilir. Şəhərin yaxınlığında başqa zavodlar da tikilmişdir, burada neft-

dən ağ neft alınır və məişətdə yandırıb işıqlandırmaq üçün istifadə olunur. Bu növ neft 

gəmilərlə Rusiya və İranın vilayətlərinə daşınır.  

Orada bir qədər dayandıqdan sonra onlar Atəşgaha yola düşürlər. Balaxanı kən-

dindən Atəşgaha faytonla bir saatlıq yoldur. Bura bir başqa aləmdir. Burada zavodlarda ağ 

neft istehsal olunandan sonra torpağın təbii sərvəti ilə çoxlu gəlir əldə edilir. Zavodun 

sahibi  Rusiyanın  mötəbər  tacirlərindən  olan  Mirzəyevdir.  Mirzəyev  çox  mötəbər  bir  

şəxsiyyətdir. Zavodlarından ayda 20 min manat fəhlələrin əmək haqqına xərcləyir, özü 

xoşsifət və qaraqaş, qaragöz cavandır. İran əhlinə çox oxşayır. 

Şahzadə Atəşgaha gələrək, bir otaqda yaşayan Moltanı əhlindən olan hindlini görür. 

O, qalxıb atəşlə üzbəüz, ayaq üstə dayanaraq, hind dilində dua oxumağa başlayır və dua 

edərkən əlində tutduğu bir zəngi aramsız olaraq səsləndirir. Onun sağ və sol tərəfində 

yerdən qalxan iki alov şölələnirdi. Maraqlı fakt budur ki, şahzadə 7-8 ay sonra yenidən 

Bakıya qayıtdıqda Atəşgahda həmin moltanının eyni vəziyyətdə ibadət etdiyini heyrətlə 

yazıb. Fərhad Mirzə Atəşgahın divarlarından birində qədim mixi yazısı ilə nə isə yazıldığı-

nı və bu yazının heç kəsə məlum olmadığını qeyd edir. 

“Xeyli tamaşa etdikdən sonra axşamdan üç saat on beş dəqiqə keçmiş oradan yola 

düşdük və faytonları sürətlə sürərək, axşamdan beş saat keçmiş Badkubəyə yetişdik. Cənab 

qubernator məni mənzilimə çatdırıb xudahafizləşdi və öz evinə getdi” [4, s.41].   

Bakıdan sonra Fərhad Mirzə başqa Azərbaycan şəhərlərini də dolaşır. Şamaxı, 

Ağsu, Göyçayı görür. Şamaxıya çatarkən mütləq Xaqani Şirvanini xatırlayır, ona şeirlə üz 

tutur. Şeirdə qeyd edir ki, Şirvana Şərvan, yəni şər ocağı deyirlər. Amma bura xeyrəvandır. 

Şamaxıdan keçdikdən sonra Ağsuya gəlir. Burada şahzadə qədim Came məscidinə gedir. 

Məscidin hündür, daşdan tikilmiş günbəzi vardır. Sünni əhali orada cümə namazı qılır, zəl-

zələlər məscidə heç ziyan yetirməmişdir. Ağsu həm şiəməzhəb, həm də sünniməzhəb 

əhaliyə malikdir. Onun ağsaqqallarından biri Ağa bəydir. Ağa bəy mötəbər şəxs olub, 

Teymur bəy adlı yaxşı bir oğlu vardır. O, cavan oğlunu mərhum vəliəhdə (Abbas Mirzə 

Naibüssəltənə) ehtiram əlaməti olaraq bir neçə atlı ilə göndərdi ki, bizi Kəluliyə qədər mü-

şayiət etsinlər. Atası mərhum vəliəhdin tüfəngdarı olmuşdur. 

Daha sonra şahzadə Kəluli poçt məntəqəsindən Göyçaya, oradan da Bərgüşad əra-

zisinə daxil olur. Bərgüşad rayonlardan ən məhsuldar olanı, məşhur ərazidir. Bu ərazi Kür 

çayının kənarınadək uzanıb gedir. Kənddə yeddi yüz ailə yaşayır və bir hamamı yoxdur. 

Bütün Bərgüşad ərazisində bir hamam yoxdur.  

Şahzadə Göyçaydan keçərək mənzilə yetişdi və burada əlahəzrət imperatorun 

Göyçay kəndini şəhər etmək fikrində olduğunu eşitdi. Artıq burada xeyli yaxşı evlər  tikil-

miş, bazar da mövcuddur.  

Göyçaydan çıxarkən naçalnik şahzadəyə bildirir ki, o buradan keçən ilk şəxsiy-

yətdir və yeni abadlaşdırılmış küçəni şahzadənin şərəfinə “Prins Fərhad küçəsi” adlandır-

maq niyyətindədir. Şahzadə məmnuniyyət hissi ilə buna razılıq verir [4, s.42-47].   

Bir çox ərazilərdən keçdikdən sonra şahzadə Fərhad Mirzə Gəncəyə daxil olur. 

Gəncəni, oranın məscidlərini geniş təsvir edir. Amma şahzadə bura gəlib də böyük 

Nizaminin məqbərəsini görməyə bilməzdi. Amma görməyinə peşman olur. Yazır ki, 

Nizaminin qəbri Gəncə şəhərindən 7 verst aralıdır. Şahzadə yerə düşüb onun qəbrinin üstü-

nə gedir. Yaxınlıqda gözətçi məntəqəsi yerləşir. Rus əsgərləri – keşikçilər öz atları üçün 

buraya o qədər saman, ot-ələf tökmüşdülər ki, günbəzin yanına getmək mümkün olmadı [4, 

s.52-56].   

          Gəncədən sonra şahzadə Ağstafa – Alget istiqamətində yolu davam etdirir. Buradan 

Şıxlı kəndini ziyarət edir və Sınıq körpüdən keçən Xram çayına çatır. Qeyd etdiyi məluma-

ta əsasən, burada Xramçaydan böyük çay yoxdur. Ətrafı isə meşəlikdir. Sınıq körpüdən 

keçdikdən sonra şahzadə Qazax qəzasının rəisi ilə xudahafizləşir və şimal istiqamətində 

hərəkəti davam etdirir. Buradan Tiflisə gəlir, rəsmi dairələrlə, eyni zamanda, Mirzə Fətəli 

Axundovla da görüşür, onun yeni əlifbası ilə tanış olur [4, s.6,63].  

          “Səfərnamə” də şahzadə Mirzə Fətəli Axundzadə ilə görüşündən daha çox bəhs edir. 

Gedərkən də,  qayıdarkən də  onunla  ünsiyyətdə olur. Axundov  onun bütün görüşlərində 

tərcüməçilik edir. O vaxt Mirzə Fətəli Axundzadə Qafqaz canişininin tərcüməçisi idi.Fər-

had Mirzə yazır ki, “rusların Axundov deyə müraciət etdikləri polkovnik – bütün Qafqazın 

canişininin mütərcimi Mirzə Fətəli Axundzadə özünün ixtira etdiyi əlifbanı gətirmişdi”.  

             Şahzadə bu 3 qisim layihədən ikisini bəyənir. Bildirir ki, layihənin birində hərflər 

ayrı-ayrı, həm də soldan-sağa yazılır. Şəkillərinə görə latın əlifbasının hərfləridir. Avropa 

yazısına oxşadığı üçün islam dini bunu qəbul etməyəcək. Fərhad Mirzə o biri 2 növ 

əlifbaya da nəzər salır və qeyd edir ki, bu əlifbalar mümkün olsa yaxşıdır. Şahzadə təəssüf 

edir ki, Mirzə Fətəli bu yolda çox əziyyət çəkib, amma buna nail olmayacaq və bu, elə belə 

də olur. Axundov həm Osmanlıda, həm İranda olan nüfuzlu şəxsiyyətlərə çox müraciətlər 

edir, amma yeni əlifba layihəsinə dəstək verən olmur. Amma şahzadə bu əlifbaya çox ciddi 

yanaşmış və əsərdə bu əlifbadan bir nümunə də vermişdir. [4, s.75].    

 “Səfərnamə”də əksini tapan maraqlı faktlardan biri də budur ki, şahzadə Tiflisdə 

olarkən Qafqaz canişini Mixaylovun otağında bir xəritə görür. Ona izah edirlər ki, xəritədə 

göstərilən dağın arxası Çeçen vilayətidir. Onlar bizimlə xeyli vuruşmuşlar. Fərhad Mirzə 

çəkinmədən əlavə edir ki, Şeyx Şamil Dağıstanın sünniməzhəb, görkəmli şəxsiyyətlərindən 

idi. Dağıstanın istiqlalı uğrunda terrora qarşı mübarizə aparmış, Rusiyaya böyük təzyiqlər 

göstərmişdir. Şamil illərlə mübarizə apardı, lakin İran və Türkiyə ona yardım etmədi [4, 

s.360].   

Noyabrın 6-da Tiflisdən Poti limanına yola düşən şahzadə Batum, Trabzon  və s. 

limanlardan keçərək, ayın 12-də İstanbula daxil olur. Fərhad Mirzə İstanbulun etimologi-

yasına da toxunur və onu İslambul, yəni İslamın bol olduğu yer kimi təqdim edir, İstanbul 

haqqında maraqlı sosial-coğrafi məlumatlar verir [4, s.6]. İstanbulda olarkən ən mühüm 

hadisə həmin dövrdə Osmanlı sultanı olan Əbdüləzizlə (1861,15 iyun-1876,4 iyun) görüş 

olur. Sultan iki dəfə - Məkkəyə gedəndə və qayıdanda onu qəbul edib. Özü də yazır ki, 

Sultan heç bir qonağa bu qədər çox diqqət göstərməyib. Lakin ona çox vaxt ayırdı. Onların 

maraqlı söhbətləri olub. Görüş haqqında məlumat verən Fərhad Mirzə bir xüsusa diqqət 

çəkir: “Ərz elədim ki, indi yer üzündə iki islam dövləti vardır: Türkiyə və Qacarlar; Onlar 

mənəvi cəhətdən bir olsalar, əlbəttə ki, islam dininin daha da qüvvətlənməsinə səbəb olar 

və xaricilərin nəzərində böyük şərəfə və ehtirama layiq olarlar. O, bu sözlərdən sonra gü-

lümsədi və dedi: “Bəyan etdiyiniz kimidir” [4, s.107, 325-338].      

Şahzadə İstanbulda mövcud olan abidələr, məscidlər, Ayasofya, Sultan Əhməd ca-

mesi haqqında məlumat verir. Ayasofya məbədinə tamaşa etdikdə bildirir ki, bu məbəd 

həqiqətən möhkəm və qalın divarları olan binadır. Əvvəllər kilsə olmuş abidədə məscidə 

çevrildiyi vaxtdan namaz qılmaq üçün mehrab sonra tikilmişdir. Qiblə mehrabının yana 

əyilməsi ona görədir ki, əvvəl kilsə olmuşdur, II mehrabı sonra namaz qılmaq üçün dü-

zəltmişlər. 

Oradan I Sultan Süleyman camesinə gəlir. Həqiqətən bu came Ayasofyadan sonra 

ali binadır və dünyanın ən yaxşı məscidlərindən biridir. Ola bilər ki, oxşarı yoxdur. 

           Daha sonra İşkal (həndəsi fiqurlar) Nikiçəri muzeyinə daxil olaraq maraqlı faktları 

qeyd edir. Bildirir ki, burada qəribə libaslar və mumdan qorxunc sifətlər düzəldilmişdi və 

nümayiş etdirilirdi. Şahzadə buna istinadən yazır ki, əksər belə qorxunc fiqurların çoxunu 

düşünərək, bilə-bilə və qəsdən düzəltmişlər ki, insanlar onlara istehza ilə baxsınlar, baxıb 

hündürlüyü Ararata  çatan  sədr əzəmin ağ  əmmaməsinin, papağının  lap bu yaxınlarda da,  

yaxın keçmişdə istifadə edildiyini görsünlər və yaxud şeyxül-islamın həmçinin, fərq onun 

əmmaməsinin dairəvi olmasıdır. Həmçinin, şahzadə qeyd edir ki, onun zamanında uzun  

papaqlar qoymaq adət idi. Indi isə papaq qısaldılmışdır. Ona görə də şahzadə şəkillərdə və 

rəsmlərdə o papaqları gördükdə təəccüb edir. O qəribə libaslar və bir adamın döyüşdə 

istifadə üçün aparması mümkün olmayan bir neçə cürə əcaib silahlar onun üçündür ki, 

insanlar bir daha o zamanın fikrinə düşməsinlər və o libas və silahlara nifrət etsinlər [4, 

s.107-111].Fərhad Mirzə İstanbuldan İzmirə, oradan İsgəndəriyyəyə və sonra Qahirəyə lir 

[4, s.112]. O, yazır ki, “indi Misir (Misir 1517-ci ildən 1805-ci ilədək bilavasitə osmanlılar 

tərəfindən idarə olunmuşdu, Məhəmməd Əlinin dövründən (1805-1848) hakimiyyət 

nominal xarakter daşımış, 1914-cü ildən sonra isə burada osmanlıların nominal hakimiy-

yəti də başa çatmışdır) əhalisinin sayı yerli və xaricilərlə birlikdə, 500 min nəfər olar və 

Misirin qədim küçələri çox dar və çox hündürdür” [4, s.132].   

Fərhad Mirzənin Misirdə olduğu dövrdə Misirin xədivi (hakimi) İsmayıl paşa 

(1863-1879) idi. İsmayıl paşa xəstəhal olmasına baxmayaraq, Fərhad Mirzəni qəbul edir və 

onun yazdığına görə söhbət zamanı Misirin abadlığı, yolları və dəniz problemləri müzakirə 

olundu [4, s.151].   

Səyahət Süveyş kanalı vasitəsilə Qırmızı dənizdə davam etdirilir, əvvəlcə Yənbəə 

limanına, sonra isə Ciddəyə çatır. Hərəkət buradan quruda dəvələrlə davam etdirilir, 

Fərhad Mirzə dekabrın 16-da Mədinə şəhərinə çatır. Mədinə şəhəri və buradakı görüşlər 

haqqında da ətraflı məlumat verilir [4, s.168,190].   

Şahzadə Mədinədə Hərəmi-Mübarəki (Kəbə) ziyarət edərkən burada Qum və 

Mazandaran zəvvarları İranın Şamdakı konsulu Abbasqulu xandan xeyli şikayət edirlər. 

Belə ki, konsul etdiyi tələblərin müqabilində onlara heç bir məvacib ödəmir, hətta ölən 

zəvvarların da əmlakını mənimsəyir. Zəvvarlar şahzadəyə and verdilər ki, o, bu barədə 

təcili olaraq xarici işlər vəzirinə yazacaq və bu ərzi Əlahəzrətə çatdıracaq.  

Şahzadə oradan ayrılaraq Həzrəti-Həmzə (ə) məzarlarını ziyarət edir. Daha sonra 

Məhəmməd bin Abdulla əl-Həsən bin əl-Həsən Əleyhissəlamı ziyarət etməyə gedir. Orada 

Quranda verilən ayədə (Müzəmmil surəsi, 17-ci ayə)  olan səhv barədə savadsız bir şeyxlə 

mübahisəsi olur. Mübahisə bitdikdən sonra şahzadə mübarək yeri öpərək oradan ayrılır [4, 

s.216].   

Zilqədəülhəram ayının 27-si, Mədinədə olarkən Fərhad Mirzənin ayın görünməsi 

barədə Mədinə qazisi İsa Əfəndi ilə söhbəti də olur. Qazi ayın Qəmər olduğunu dedikdə 

şahzadə İstanbul təqvimindən xəbərdar olmadığı üçün təəccüblənir və ayın bir qədər zəif 

olduğunu bildirir. Mədinə qazisi izahat verərək bildirir ki, orada ay tutulması gecə baş verir 

və təzə ay gecə görünmürsə, deməli, həmin gün ayın iyirmi yeddisidir. Burada adətə uyğun 

olaraq iyirmi səkkizinci gecədə ay görünmür [4, s.223].   

Günortadan bir saat keçmiş şahzadə oradan yola düşərək Abbas quyusuna tərəf 

yetişir. Lakin bura gələndə o, Sultani yolundan deyil, Boğazi-Cədidə yolundan hərəkət 

edir. Bunun səbəbi Sultani yolunda ərəblərin yolçulardan çox böyük yol haqqı tələb etməsi 

idi. Abbas quyusunu keçdikdən sonra onlar Məsturə quyusuna çatırlar. Axşam saat yeddi 

idi və doğurdan da göy üzündə ay görünmürdü. Buna diqqət yetirən şahzadə Mədinə qazi-

sinə məktub yazır. Qazi burada da zəvvarların ayı görmədiyini təsdiq edir.   

Nəhayət, 1876-cı il yanvarın əvvəllərində Fərhad Mirzə Məkkəyə gəlir. Burada 

şahzadə Məkkənin əmiri Şərif Abdulla tərəfindən qarşılanır. Burada şahzadə atlı və nizam-

la Kəbəyə yol alır və orada ayini yerinə yetirir. İbrahim məkanında namaz qıldıqdan sonra 

Səfa qapısından çıxır [4, s.232].   

Daha sonra o, Məkkədə Zəmzəm quyusuna tamaşa edir. Quyunun suyu kirlənməsin 

deyə ətrafını mərmərlə hörərək qaldırmışlar. Orada şahzadə Xaqaninin bir şeirini xatırlayır. 

Bu şeirdə deyilir ki, şair Zəmzəm quyusunu görərkən mərmər yox idi.  

Zəmzəm quyusundan geri qayıtdıqdan sonra şahzadə mənzilə qayıdır və bir neçə 

gündən sonra o, öz adamları ilə Ərəfat dağına tərəf yol alır. Orada ibadətlə məşğul olur. 

Ayinlərin icrası daha sonra Məkkeyi-müəzzəmədə, Mina dağında baş tutur. Bu ərəfədə 

eyni zamanda Qurban bayramı da qeyd olunurdu. Şahzadə Hicaz valisi cənab Təqiəddin 

paşa ilə görüşür və ona bayram təbriki bildirir. Bundan sonra Mina dağında bayram 

münasibətilə atəşfəşanlıq baş verir. Burada Məkkə şərifinin qardaşı Ovn paşa rəsmi libasda 

şahzadə ilə bayram görüşünə gəlir [4, s.235].   

Məkkədə bir çox müqəddəs yerləri ziyarət etdikdən sonra Fərhad Mirzə geri yola 

düşür. Geri qayıdarkən o, Ciddədə İran, İngiltərə və Fransa konsulları ilə görüşür. Görüş-

dən sonra onlar Oturay adlı paroxoda əyləşərək Ciddədən yola düşürlər. Buradan Vəch 

limanına çatdılar və karantin səbəbindən dayandılar. Bir müddətdən sonra oradan ayrılır və 

Süveyş istiqamətində hərəkət edilir. Şahzadə Misirə çatdıqda Misir xədivi İsmayıl paşa ilə 

Süveyş kanalı və onun inşası barədə söhbəti olur. Bundan sonra Fərhad Mirzə Port-Səid 

istiqamətində yola düşür. Nəhayət, o, Rodos limanına daxil olur. Rodos yunan dilindən 

tərcümədə behişt mənasını verir. Bu ad adanın çox təmiz suyu və havası olduğu üçün ona 

verilmişdir.  

Rodos adasından hərəkəti davam etdirən heyət gəmi vasitəsilə İzmir körfəzinə daxil 

olur. Şahzadə İzmirdə olarkən Misirin xədivi İsmayıl paşanın qardaşı Mustafa paşanın və-

fatı xəbərini eşidir. Bundan başqa gəmi İzmir körfəzində dayanarkən burada çox təhlükəli 

bir hadisə baş verir. Belə ki, qazanxanadan çıxan buxar küləyin gücündən ətrafa yayılaraq 

gəminin alt hissəsində yanğına səbəb olmuşdur. Bu hadisədən sonra insanları xilas etmək 

məqsədilə başqa paroxodlar köməyə çatdılar [4, s.295].   

İzmirdən Piladi paroxoduyla çıxdıqdan sonra gəmi Meytilin limanından keçərək 

Baxçaadasına, oradan da Çanaqqalaya daxil olur. Burada şahzadə cənab Vəziri-Muxtara 

teleqrafla bildirir ki, salamat qalsalar, sabah İstanbula çatacaqlar.   

Gəmi 1876-cı il, fevralın on altısında Mərmərə dənizi ilə hərəkət edərək İstanbula 

çatır. Burada sədr-əzəm və hərbi nazirlə görüşlər keçirilir. Bundan sonra şahzadə ikinci 

dəfə Sultan Əbdüləzizlə görüşür.  Görüş zamanı Fərhad Mirzə sultana Mədinə və Məkkədə 

gördükləri nöqsanlardan bəhs edir və bu barədə sultana yazılı məlumat verəcəyini bildirir 

və yazır: “Sultan məni əmin etdi ki, yazdığıma baxacaq və əlbəttə, yazılanların hamısı 

səhihdir” [4, s.336].   

İstanbulda görüşlər başa çatdırıldıqdan sonra, Fərhad Mirzə 1876-cı il mart ayının 

əvvəllərində Qara dəniz vasitəsilə  Potiyə yola düşür. 

Potidən Tiflisədək dəmir yolu ilə hərəkət edən Fərhad Mirzə mart ayının 5-də 

yenidən Tiflisə dönür. Tiflisdə olarkən şahzadə Mirzə Fətəli Axundovla yenidən görüşür 

və ondan Bakı qubernatorunun halını xəbər alır. Həmçinin öyrənir ki, qubernatorun vəzifə-

si yüksəlmiş və o, artıq parlament direktoru təyin edilmişdir. 

Martın yeddisində nahardan əvvəl Bakı qubernatoru Starolselski rəsmi libasda şah-

zadə ilə görüşür və üzrhaxlıq edir. Fərhad Mirzə qubernatordan Badkubəyə yola düşən pa-

roxodun vaxtını öyrənməsini xahiş edir. Bakı qubernatoru getdikdən sonra cənab Meriyski 

gəlir və şahzadə onunla Məkkə, Mədinə, Misir və İstanbul haqqında xeyli söhbət edir. 

Onların söhbətini Mirzə Fətəli Axundzadə tərcümə edirdi. 

           Fərhad  Mirzənin  knyaz Meriyski  ilə  görüşündən  sonra  Fərhad Mirzəninqardaşı, 

Bəhmən Mirzənin oğlu Xanbaba xan gəldi. Mirzə Fətəlinin qızı Bəhmən Mirzənin oğlu-

nun, Xanbaba xanın həyat yoldaşı idi. O, oğlu Mənsur Mirzəni də gətirmişdi. Mənsur 

Mirzə Fətəli Axundovun qız nəvəsidir. Yeddi yaşı vardır. Yaxşı, diribaş oğlandır. Onda 

Axundovun zəkasının təsiri görünür [4, s.357].   

       Gürcüstan ərazisində bəzi yaşayış məskənlərindən keçən Fərhad Mirzə Azərbaycana 

dönərkən yeni marşrutla hərəkət edir, martın 16-da Zaqatalaya gəlir və səhərisi günü Şəki- 

yə yola düşür.Şəkidə Xan sarayı ilə tanışlıq əsnasında Rusiya hakimiyyət nümayəndəsin-

dən eşitdiyi maraqlı bir fikir diqqətini cəlb edir. Binanı seyr edən vaxt naçalnik və başqa 

sahibmənsəb bizimlə idilər. Naçalnik bu şəhərdə olan bütün binaların tarixi, qədim abidələr 

olduğunu və orda soba olmadığına görə şahzadəyə yer ayıra bilmədiyini təəssüflə bildirir.             

Fərhad Mirzə Şəkidən sonra Göyçay-Ağdaş-Şamaxı yolu ilə (19-25 mart) Bakıya qayıdır. 

Şahzadənin nəzərindən heç nə yayınmırdı. Şamaxıda olarkən malakanlar haqqında da  

məlumat toplayır və onların məzhəbindən bəhs edir. Fərhad Mirzə qeyd edir ki, Mərəzə 

əhalisinin məzhəbi malakandır. Bu tayfa rus keşişi tərəfindən rədd edilmişdir və onlar məz-

həbdən xaric hesab olunurlar. Rus camaatı adətə görə cümə və şənbə günləri süd içmirlər. 

“Maluke” rusca süd deməkdir. Bu tayfa isə rusun qadağan hesab etdiyi bu adəti pozaraq 

süd içir. Ona görə də onları malağan adlandırırlar. Bu tayfada keşiş yoxdur. Malakanlar on 

iki peyğəmbərə etiqad bəsləyirlər [4, s.379].   

Fərhad Mirzə səfərdən qayıdanda yenidən Bakı ilə tanışlığını (25-28 mart) davam 

etdirir. Bakıda olarkən Fərhad Mirzə “Əkinçi” qəzetinin naşiri və yazarı Zərdabi ilə görü-

şür və Həsən bəyə qəzetin sadə xalq təbəqəsi üçün nəzərdə tutulduğunu söyləyir, bunu təq-

dirə layiq bilir. Bildirir ki, onun bir tərəfi fars dilində olsaydı, İranda da xeyli oxucusu tapı-

lardı. Həsən bəy də burada farsdilli əhalinin az olduğunu söyləyir. Həmçinin, şahzadə deyir 

ki, Zərdabi ifadəsi və Zərdabın harada yerləşdiyi heç məlum deyil. Deyir ki, “Şirvani təxəl-

lüsü ilə yazsaydın, bu məlum, məşhur şəhərdir. Şah da bilir ki, Şirvanda sünni əhali yaşa-

yır”. Həsən bəy bildirir ki, “bu vaxtadək belə tanınmışam və Şirvani olmaq xanzadələrin 

haqqıdır. Əgər dəyişdirməli olsaq, gərək dövlətdən izin alaq və çətin ki, izin verələr”. Bu 

söhbətdən sonra Fərhad Mirzə əlavə edir ki, Zərdab Şamaxıda bir kənddir və Həsən bəyin 

əsli ordandır [4, s.384].   

Martın 28-də şahzadə Bakıdan yola düşür Gəmi əvvəlcə Salyan, sonra Lənkəran li-

manından keçir. Nəhayət, gəmi Ənzəliyə doğru yola düşür. Beləliklə, Fərhad Mirzə İrana 

daxil olur [4, s.388-390].   

Nəticə. Fərhad Mirzənin “Səfərnamə”sinin təhlili göstərir ki, o, həm səyahət ədə-

biyyatı olmaqla, həm də dövrə dair əhəmiyyətli sosial-coğrafi və siyasi  məlumatları ilə 

mühüm əhəmiyyətə malikdir. Fərhad Mirzənin səfəri zamanı keçdiyi dövlətlərdə yüksək 

səviyyədə qarşılanması, müəyyən danışıqlar aparılması “Səfərnamə”nin informasiya baza-

sının genişləndirilməsinə imkan vermişdir ki, bu da onun əhəmiyyətini xeyli dərəcədə artır-

mışdır. Əsər göstərilən bir sıra ictimai-siyasi əhəmiyyəti ilə bərabər, cəmiyyətşünaslıq, irq-

şünaslıq məsələlərində, habelə botanika, geologiya, ədəb, rüsum, heyət və nücum, dilşü-

naslıq elmlərinin, xarici dövlətlərin ərazilərinin, onların pul vahidlərinin öyrənilməsində və 

s. mühüm rol oynamışdır. Bununla yanaşı, “Səfərnamə” Rusiya, Osmanlı, Misir ölkələrin-

də baş verən inqilabi-demokratik dəyişikliklərin dəyərləndirilməsi nöqteyi-nəzərindən 

qiymətli mənbədir. 

Сабина Кулиева 

 

ИССЛЕДОВАНИЕ ПРОИЗВЕДЕНИЯ ФАРХАДА МИРЗЫ КАДЖАРА 

«САФАРНАМЕ» 

 

Резюме 

 

В статье рассказывается о путешествии интеллектуального принца из динас-

тии Каджаров Фархада Мирзы Каджара в Мекку в 1875-1876 гг. Проезжая по мно-

гим территориям Азербайджана Фархад Мирза Каджар писал о событиях, которые 

он видел и слышал. Путешествие в Мекку, начавшееся из России и проходившее че-

рез Османскую империю и Египет, не было путешествием обычного путешествен-

ника, это была церемония встречи привилегированного человека. В статье мы знако-

мимся с политическими встречами Фархада Мирзы Каджара с видными представите-

лями. Анализируя эту информацию, мы определяем, что он везде был очень уважае-

мой личностью. 

            Ключевые слова: Династия Каджаров, Фархад Мирза Каджар, Сафарнаме, 

путешествие в Мекку 

 

Sabina Kuliyeva 

 

RESEARCH OF FARHAD MİRZA QAJAR'S "SAFARNAME" WORK 

 

Summary 

 

The article talks about an intelligent prince of the Qajar dynasty Farhad Mirza 

Qajar’s journey  to  Mecca in 1875-1876 years. Farhad Mirza Qajar wrote about  the  

events that he saw and heard, while passing through many Azerbaijani territories. The 

journey to Mecca, which started from Russia and passed through the Ottoman Empire and 

Egypt, was not the journey of an ordinary traveler, it was a ceremony of welcoming a 

privileged person. In the article we get acquainted with the political meetings of Farhad 

Mirza Qajar with distinguished representatives. Analysing this information we determine 

that he is a very respectable personality everywhere.  

Key words: Qajars dynasty, Farhad Mirza Qajar, Mecca journey, Safarname 

MÜASİR CƏMİYYƏTDƏ KİTABXANA - İNFORMASİYA 

FƏALİYYƏTİNİN MENECMENTİ 

 

Məqalədə müasir cəmiyyətdə   kitabxana-informasiya  sisteminin  fəaliyyətinin elmi 

cəhətdən əsaslandırılmasında və dünya standartlarına uyğun təşkilində menecmentin ro-

lundan bəhs edilir.  Burada dünyanın bütün iqtisadi  sferalarında informasiya texnologiya-

larının tətbiqi, kütləvi elektron bazaların müxtəlif tələblərə uyğun təkliflər proqramları 

vasitəsi ilə inkişafı məsələsinə  də diqqət yetirilir. Həmçinin müasir dövrdə həyata keçiri-

lən kitabxanaçılıq fəaliyyətində menecmentə olan tələbat, onun  internet onlayn kitabxana 

işinə tətbiqi, elektron məlumat bazalaının  təhlükəsizliyi  kimi  məsələlərə də toxunulmuş, 

müəyyən ümumiləşdirmələr aparılmışdır. 

 

Açar sözlər: kitabxana, informasiya, menecment, cəmiyyət, texnologiya, elmi-

texniki tərəqqi, təhlükəsizlik, internet. 

 

Bəşəriyyət tarixinə nəzər salarkən hər bir əsrin özünəməxsus inkişaf prosesi böyük 

elmi və mədəni əhəmiyyətə malik hadisələrlə xarakterizə olunur.  Məsələn, XX əsr tarixə 

elmi-texniki tərəqqi, atom əsri kimi daxil oldusa, XXI əsr isə "informasiya əsri” hesab 

olunur. Bunun da əsas səbəbi informasiyanın cəmiyyətinin əsas aparıcı qüvvələrdən birinə 

çevrilməsi, sənaye cəmiyyətindən informasiya cəmiyyətinə sürətlə keçid ilə əlaqədardır. 

Alimlər belə bir fikri formalaşdırarkən cəmiyyətdə gedən proseslərin dərin tədqiqinə və 

onun qanunauyğunluqlarına əsaslanmışlar. İnformasiya cəmiyyəti bəşəriyyətin inkişafında 

yeni dövrün - informasiya əsrinin başlanğıcı, müasir dövr sivilizasiyanın yeni inkişaf 

mərhələsinin əsas əlamətlərindən biridir[1, s.227]. 

İnformasiya kommunikasiyalarının sürətli inkişafı, həmçinin müasir tələblərə cavab 

verən – online kitabxana sistemlərinin təşkilində tətbiqi son dövrünn ən aktual 

mövzularından biridir, desək yanılmarıq.  

           Hazırda ölkəmizdə hər bir informasiyayönlü müəssisələr öz sosial xidmətlərini 

müasir dövrün tələblərinə uyğun yenidən yaratdığı kimi, AMEA-nın  Məhəmməd Füzuli 

adına Əlyazmalar İnstitutunun kitabxanasında tətbiq edilən innovativ, funksioanal elektron 

xidmətlər  də yalnız akademiya əməkdaşlarına deyil, bütün cəmiyyətin üçün  istifadəsinin 

təşkilini təmin edir.  Bunun üçün ilk növbədə institutun kitabxanası beynəlxalq elektron 

kitabxana təcrübələrinə nəzər salır və işlərində bu yenilikləri tətbiq edirlər. Belə ki, 

beynəxalq “elektron kitabxana”lar  öz təcrübi fəaliyyətlərində onu  əhəmiyyətli bir sahə ki-

mi təsdiq ediblər. Buna görə də son onilliklərdə onlar öz sferalarında daha da populyar-

laşaraq reytinqli statuslara yüksəlmişlər. Kitabxanaların əsas funksiyası, və vəzifələrindən 

biri iş proseslərini müasir tələblərə uyğun yerinə yetirən, avtomatlaşdırılmış proqram 

təminatının təşkili və onları idarə edə biləcək işçi – kadr heyətinin formalaşdırmasıdır. Bu 

mənada müasir dövrdə  cəmiyyətdə baş verən bütün sosial proseslər elmi qanunlar əsasında 

idarə olunmalıdır. Əks təqdirdə bütün sahələrdə heç bir irəliləiş, tərəqqi mümkün 

deyildir[4, s.5].  

 “Kitabxana menecementi”  kitabxana işinin təşkili və idarə olunmasının müasir və 

mütərəqqi təzahürü kimi meydana çıxır. Kitabxana menecmentinin ən başlıca məqsəd və 

vəzifəsi kitabxanalarda mühafizə edilən informasiya daşıyıcılarından, kitabxanaların im-

kanlarına əsaslanmaqla bəşəriyyətin informasiya potensialından səmərəli istifadə olunma-

sını təmin etməkdən ibarətdir. [2, s.8]. 

Menecement həm də  idarəçilik fəaliyyəti sistemidir. Həmin fəaliyyət sistemi özün-

də idarəetmə prosesini, fəaliyyətin təşkilini, icraçılar arasında funksiyaların və məsuliy-

yətin bölüşdürülməsini, resursların səmərəli seçimi və istifadəsini, çoxvariantlı qərarların 

qəbul edilməsini, iş üslublarının müəyyən edilməsini və bütün bunlar üçün xüsusi 

idarəetmə orqanlarının mövcudluğunu nəzərdə tutur [3, s.5]. 

Kitabxanaların əsasını təşkil edən informasıya funksiyası isə informasiya me-

necmentinin fəaliyyət sahələrindən biridir. Onun əsas hədəfləri cəmiyyəti aktual informa-

siya ilə maarifləndirmək, elm-bilik sahəsindəki inkişaf proseslərini  daimi olaraq nəzarətdə 

saxlamaq, mühüm sayılan istiqamətləri müəyyənləşdirməkdir. Həmçinin bəşəriyyətə 

təqdim edilmiş son texnoloji yenilikləri öyrənmək, münasib proseslərdə onlardan 

istifadəsini təşkil edərək insanların təlabatına uyğun informasiya ilə təmin etmək, novator 

prinsipli tədqiqatları davamlı şəkildə ön plana çəkə bilmək informasiya idarəçiliyindəki 

əsas prinsiplərdəndir. 

İnformasiya menecmentinin cəmiyyətdəki inkişafı üçün bir çox layihələr mərhələli 

şəkildə həyata keçirilir.Onların tarixi və hazırkı fəaliyyəti, məsələn, elmi-praktik tərəfdən 

təhlillər aparılaraq öyrənilir. Bu isə elektron informasiya bazalarını tələb və təkliflər üzə-

rindən təmin edilməsi üçün virtual aləmin geniş oxucu kütlələrində maraq oyada bilməsi 

nəticəsində aparılır. Son illərə dair nəzəri tədqiqatların və təcrübi fəaliyyətin təhlili göstərir 

ki, kitabxanaların öz aralarında qarşılıqlı şəkildə fəaliyyətləri daha çox mənbə və mövzula-

rın artırılmasında böyük uğur qazana bilmişdir. Həmçinin cəmiyyətin fərqli ixtisas sahələ-

rində olan istər fərdi, istərsədə təşkilatlara bağlı kitabxana siyasətinin elektron xidmət tək-

lifləri, məlumat bazalarının istifadəçi kütlələrinə çıxışı maddi-texniki bazaların da inkişa-

fına xeyli təkan verir. Artıq dünyanın demək olar ki, bütün sferalarında informasiya texno-

logiyalarının tətbiqi kütləvi elektron bazarların müxtəlif tələblərə uyğun təklif proqramları 

vasitəsi ilə inkişafını təmin edir.  

Hazırda dünyanın ən qabaqcıl elektron kitabxanaları sayılan – 

 Universal Digital Library 

 Project Gutenberg 

 Bartleby 

 Ibiblio 

 Google Books 

 Internet Archive: The largest digital library for downloading e-books and audio-

books for free 

 Open Library: More than one million e-books  özlərinin inkişaf  tendensiyaları ilə 

liderdir. 

Görkəmli kitabxanaşünas alim, professor Abuzər Xələfovun və dünya alimlərinin 

də vurğuladığı kimi XXI əsrin “informasiya əsri” kimi qeyd edilməsi zamanla öz təsdiqini 

tapmaqdadır. Lakin “informasıya əsri” deyilən çağda mühüm “tərəqqi” etdirilmiş təhlükəli 

məqamlar da meydana çıxmışdır. İnformasiya riski-iqtisadiyyat subyektinin hüquqi və 

fiziki şəxsin aktivlərinin itirilməsi nəticəsində informasiyanın itkisi, xarab olması, təhrifi 

və açıqlanması təhlükəsinin mümkünlüyüdür[4]. 

            İnformasiya cəmiyyətinin inkşafı, onların müxtəlif təhlükəli təsirlərdən qorunaraq  

idarə olunması və elektron məlumat bazalarının təhlükəsizliyinin təmini də bu faktorlar-

dandır.  

           Belə ki, dünya təcrübəsində dəfələrlə böyük müəssisələrin və təşkilatların kiber hü-

cumlara məruz qalması, onilliklərin baza məlumatların məhv etməsi problemləri ilə üz-üzə 

qoymuşdur. Bu zaman informasiya cinayətkarlığına qarşı ekspertlərin nəzarəti vacibdir. 

Kiber cinayətkarlıqdan qorunma yollarından əsası daim hesablamaların düzgün aparılması, 

daxili serverlerin  xarici serverlərlə əlaqəli sərhədlərinin düzgün tədbirli olması  gərəkli-

yidir. Ən vacibi isə istənilən müəssisə və təşkilatda hər bir yenilənən proseslərdə infor-

masiya təminatı zamanı nəzarəti, məhz informasiya texnologiya təhlükəsizliyi üzrə eks-

pertlərin məsləhəti ilə həyata keçirilməsidir. 

İnternet xidmətlərinin  kitabxana işinə tətbiqi.  

İnformasiyalaşdırılmış cəmiyyət şəraitində bəşəriyyətin fantastik əsəri olan inter-

netin kitabxana işinə tətbiqi, kitabxanaların internet şəbəkəsinə qoşulması, onların həyatın-

da yeni eranın başlanğıcı oldu. Belə ki, internet vasitəsilə bütün coğrafi sərhədlər yox olur, 

ölkələrin qanunları qismən aradan qalxır, geosiyasi sərhədlər müəyyən qədər əhəmiyyətini 

itirir. Bütün cəmiyyət üzvlərinə, insanlara xidmət edən vahid informasiya platforması 

meydana çıxır. Bu məkan hamı üçün açıqdır və ondan istifadə etməkdə hamı bərabərdir.  

Texnologiya və insan faktorunun vəhdəti, informasiyanın daha dərindən öyrə-

nilərək təhlil və tədqiqi, texnologiyalardan yararlanaraq informasiyanın  cəmiyyətdə istifa-

dəsinin təşkili və ənənəvi prosesləri əvəz edən innovativ tətbiq sahələrinin də meydana gəl-

məsi bütün sahələrdə mühüm irəliləyişlərə səbəb oldu.  İnformasiyanın, yaxud elmin inter-

net üzərindən cəmiyyətə ötürülməsi, bir çox müəssisələrin müntəzəm olaraq kitabxanalarla 

qarşılıqlı əməkdaşlığı, müxtəlif tipli bazaların yaradılması və onların mühafizəsi yollarının 

müəyyənləşdirilməsi də tarixin meydana gətirdiyi və öz əhəmiyyətini təsdiq etdiyi faktor-

lardandır. Bu isə tədqiqat instutlarına, istənilən hər hansısa bir peşə sahəsində olan 

mütəxəssislərə mərhələli şəkildə inkişaf proqramında həvəsləndirici maraq, stimul və təkan 

verici müsbət təsirini göstərir. Cəmiyyətdə həm elmi, həm də digər sahələrin informa-

siyalaşdırılması – informasiyalaşdırılmış cəmiyyət fikrini ortaya qoyur. 

“İnformasiyalaşdırılmış cəmiyyət - yeni tipli cəmiyyətdir. Bu cəmiyyət özündən 

əvvəlki cəmiyyətlərdən öz texnologiyalarına (xüsusilə informasiya texnologiyalarına) görə 

fərqlənir. Bu cəmiyyət yeni qlobal-sosial inqilabın nəticəsi olub, informasiya partlayış-

ından doğan, informasiya və kommunikasiya texnologiyalarının birləşməsi nəticəsində 

formalaşan yeni tipli cəmiyyətdir. Ölkəmizdə informasiya-kommunikasiya texnolo-

giyalarının (İKT) inkişafı yeni mərhələyə qədəm qoyub[5].  Bu cəmiyyətin yeniliyi əsasən 

informasiya texnologiyası, elektron texniki vasitələrlə informasiyanın toplanması, saxlan-

ması, ötürülməsi və yeni informasiya istehsalı ilə şərtlənir. Azad cəmiyyətlərə məxsus 

demokratikləşmə prinsipləri, vətəndaşların informasiya almaq hüquqlarının təminatı, hər 

bir insan, hər bir təşkilat üçün informasiyanın ümumaçıqlığı mühüm əhəmiyyət kəsb edir. 

İnformasiyanın ümumaçıqlığının təmin edilməsi öz növbəsində informasiya texnologiya-

sının əsaslı inkişafını və onun sürətlə informasiya xidməti prosesinə tətbiq edilməsini tələb 

edir. İnformasiya cəmiyyətində informasiyanın ümumaçıqlığının təmin edilməsi, informa-

siyanın «hamı üçün» olması, informasiyanın, xüsusilə onun keyfiyyət sahəsi olan biliyin 

istehsalı, mühafizəsi, emalı və reallaşması üçün işçi qüvvəsinin əksər hissəsinin ciddi iş 

aparmasını tələb edir” [1, s.231]. 

            İnformasiyalaşdırılmış cəmiyyət - bilik cəmiyyətidir. Bu cəmiyyət hər bir insa-

nın, hər bir cəmiyyətin bilik almasını təmin edir, onlara informasiya mənbələrindən mane-

əsiz istifadə etmək və təcrübə qazanmaq üçün şərait yaradır. 

            Bu cəmiyyət müasir dünyada baş verən yenilənmə və dəyişikliklərin baza kompo-

nentlərindən biri olduğundan cəmiyyətdə biliyin daha da sistemləşdirilməsinə, biliyin bütün 

sahələrdə yayılmasına xidmət etməlidir.Alimlər iqtisadi inkişaf nöqteyi nəzərindən müasir 

cəmiyyəti üç mərhələyə ayırırlar sənaye cəmiyyəti, post sənaye cəmiyyəti, informasiya cəmiy-

yəti[1, s.231]. 

Son dövrlərin mühüm tədqiqatlardan biri də cəmiyyətdə yaranan müxtəlif yönlü 

yeni tətbiqlərin bir-birinə inteqrasiyası və meydana gələn yeni lahiyələrin insanlar tərəfin-

dən  səmərəli  istifadəsinin təşkili məsələləridir.  

Qlobal inkişaf  artıq  cəmiyyətin müasir elektron informasiya idarəçiliyindən səmə-

rəli yararlana bilməsi, keyfiyyət menecmentinin müasir kitabxanalarda vacib tutulan ilkin 

mərhələsindən biridir. Yəni, yeni vizual elektron proqramların təmini, təhlili və tədqiqat-

larda menecerlərin vasitəçiliyi ilə müxtəlif yönlü lahiyələrdə tətbiqi, keyfiyyətli nəticələrin 

əldə olunmasıdır. 

XXI əsr informasiya cəmiyyətinin formalaşması qlobal inkişafa keçid mərhələsi ilə 

başlamışdır. Qlobal inkişafın hər bir keçid mərhələlərində geniş imkanların əldə edilməsi 

informasiya bazalarının güclü vasitəçiliyi ilə həll edilmiş və edilməkdədir. Yəni, elekron 

məlumatlar vasitəsilə kitabxanaların payına cəmiyyətdə istər müasir, istərsə də yaxın 

keçmişdə informasiya bazasının geniş imkanlarından istifadə səmərəliliyin əldə edilmə-

sidir. Belə ki, son dövrdə bir neçə beynəxalq tədqiqatçı və elmi-analitiklərin müşahidələri-

nə əsasən  kitabxanalardan istifadə əvvəlki dövrlərə müqayisədə nisbətən azalmışdır. Bu 

isə yeni mərhələdə öz fəaliyyətini cəmiyyətin müasir tələbləri səviyyəsinə qaldırmalı 

olduğunu müəyyən edir. Bu zaman əsas diqqət layihə menecerlərinin üzərinə düşür. Layihə 

menecerlərinin  vizual internet üzərindən fərqli mövzularda plan-təkliflərini irəli sürməsi 

nümunəsini xüsusilə qeyd etmək olar. Buna misal olaraq son dövrlərin geniş istifadəçi 

kütləsini əhatə edən elektron kitabxanalarda audiokitabların gündəmə gəlməsini misal 

göstərmək olar.  

Kitabxanaların tələb-təklif mövzusunda keyfiyyət menecmentinin başlıca prinsiplə-

ri isə cəmiyyətin yaş təbəqələrinin maraqlarının təhlilini həyata keçirmək və onların ma-

raqlarına uyğun töhfə verməkdir. Müasir texnologiya vasitələri ilə  innovasiya sintezini 

xüsusi qeyd etmək lazımdır.  

Menecerlərin idarəçilik prinsiplərini saxlama qaydaları ilə yanaşı, fərqli innovativ 

məkanda öz yaradıcılıq imkanlarından yararlana bilmələri də əsas şərtdir.  Son dövrdə əsas 

məsələlərdən biri  insanın cəmiyyətin müxtəlif sferalarla fəaliyyəti nə dərəcədə fərqlidirsə,  

məhz menecerlərin də  kitabxanaçılıq fəaliyyətləri  bir o qədər çoxyönlüdür və bacarıqlıdır.  

Nəticə etibarı ilə aparılan təhlil və təcrübələrə əsasən  qeyd etmək olar ki,  daha 

perspektivli inkişaf yollarını özündə əks etdirən menecerlər yeni texnoparkların tədqiqat 

proseslərindən geniş istifadə edə bilməsi ilə maraqları daima yenilik sistemindən öz töhfə-

sini göstərir.  Xüsusən qeyd etmək lazımdır ki, bəzən tədqiqat işlərinin aparılmasında  in-

san əməyinin bir çox sahələrində avtomatlaşdırma işinin aparılması, yüksək səviyyədə 

irəliləməsi və inkişafı  məsələsi aktuallıq kəsb edir.  Bu sahədə aparılan təhlil metodlarının 

istiqaməti nəticə etibarı ilə fərqli düşünülsə də, innovasiyalarla müqayisə ediləcək təsiri  

mühüm əhəmiyyət kəsb edir. 

İstənilən praktika və tədqiqat işlərində  əsas məsələ cəmiyyətə daha qısa yollarla 

təklif və xidmətlərin göstərə bilməsi bacarığıdır. İstənilən cəmiyyətin kiçik,orta və yaşlı 

təbəqəsinin maraq dairəsi  müxtəlifdir.  Burada insan əməyi hər hansısa bir avtomatlaşdır-

ma, əvvəlcədən proqramlaşan vasitələrlə daha perpektivli və cəlbediciliyini saxlaması 

nəticəsini göstərməsi təlimləri ilə təsbit edilir. 

Müasir dövrümüzdə fərqli metodlarla hər bir yeniliklərin xüsusi önəmliliyini nəzərə alsaq 

ən vacib olanı təlim və tədqiqatların sistemli idarəçiliyidir. Nəticə etibarı ilə aparılan 

təqdqiqatların hər birinin prioritetliliyi -  keyfiyyət menecmentinin cəmiyyətdəki rolu, tələb 

və tapşırıqları son texnoloji təqdqiqatlarla məsafəni necə qət edə bilmə funksionallıqları ilə   

irəliləməsi, öz peşə fəaliyyəti və  yaş təbəqəsinə uyğun sənəd-informasiya resurslarna 

maraq göstərə bilməsidir.  İstənilən bir halda kiitabxanaçılıqda keyfiyyət menecmentinin 

əsas rolu cəmiyyətdə istər təşkilat istərsə də  fərdi işçi əməyinin inkişafı perspektivliyinə 

yol açması, müasir elmi-təcrübi təhlillərinə imkanları nıyarada bilməsi vacibdir.  

Müasir dövrümüzdə təhlil və təlimlərin fərqliliyi dəyişkən və yeni innovativ vizual 

pəncərəsi ilə mühüm strateji addımlarla insanlar tərəfindən xüsusi qarşılanması cəmiyyətin 

maariflənməsinə, kitabxanaların inkişafında yeni stimulların prinsiplərini əsas gətirməsidir. 

Müasir dünyada fərqli yanaşma prinsipliliyi ilə  aparılan  layihələr  bu sahədə menecerlərə 

açıq imkanların yaradılmasını buna əyani sübut kimi göstərmək olar. 

Azərbaycan Respublikasında kitabxana-informasiya sahəsinin son illərdə inkişafı 

üzrə dövlət proqramlarının təşkili müasir tələblərə cavab verən kadrların, milli mütəxəssiz-

lərimizin yetişməsində önəmli yer tutdu. Burada tarixi-mədəni, ədəbi-bədii və elmi-fəlsəfi 

irsin toplanıb saxlanılmasında, nəsildən-nəslə çatdırılmasında və cəmiyyətin intellektual, 

mənəvi potensialının inkişafında əvəzsiz rol oynayan kitabxanaların fəaliyyətinin təkmil-

ləşdirilməsi bu sahədə əsaslı islahatların aparılmasını, fondların müasir informasiya 

daşıyıcıları ilə zənginləşdirilməsini, dünyanın qabaqcıl kitabxana-informasiya müəssi-

sələrinin təcrübəsindən istifadə edilməsini, elektron məlumat banklarının yaradılmasını, 

kitabxanaların  maddi-texniki bazasının möhkəmləndirilməsini zəruri edir və bütün bunlar 

elm sahəsində dövlət siyasətinin əsas prioritetlərindən olaraq yeni addımlara təkan verir. 

Cəmiyyətin informasiyalaşdırılması ölkənin  bütün sahələrində səmərəliliyin artırıl-

masına, elektron sənəd mübadiləsinin, elektron kitabxana sistemlərinin tətbiqinə, xidmət 

işinin  keyfiyyətinin yüksəldilməsinə köməklik göstərəcəkdir. 

Орхан Агамирзаев 

  

МЕНЕДЖМЕНТ БИБЛИОТЕЧНО-ИНФОРМАЦИОННОЙ ДЕЯТЕЛЬНОСТИ  

В СОВРЕМЕННОМ ОБЩЕСТВЕ 

 

Резюме  

 

              В статье рассматривается роль менеджмента в научном обосновании библи-

отечной политики в современном обществе и ее организации по мировым стан-

дартам. Здесь уделяется внимание применению информационных технологий 

практически во всех сферах, развитию массовых электронных рынков посредством 

программ предложений по различным требованиям. Также были затронуты  такие  

вопросы как востребованность менеджмента в библиотечном деле в современную 

эпоху, применение интернета в библиотечной работе, безопасность рынка электрон-

ной информации и сделаны определенные обобщения. 

Ключевые слова: библиотека, информация, управление, общество, 

технологии, научно-технический прогресс, безопасность, интернет. 

 

Orkhan Agamirzaev  

 

MANAGEMENT OF LIBRARY AND INFORMATION ACTIVITIES  

IN MODERN SOCIETY 

 

Summary  

 

The article discusses the role of management in the scientific substantiation of 

library policy in modern society and its organization according to world standards. Here 

attention is paid to the application of information technology in all areas of the world, the 

development of mass electronic markets through programs of proposals for various 

requirements. They also touched upon such issues as the demand for management in 

librarianship in the modern era, the use of the Internet in library work, the security of the 

electronic information market, and certain generalizations were made. 

Key words: library, information, management, society, technology, scientific and 

technological progress, security, internet. 

AZƏRBAYCANDA APARILAN  ARXEOLOJİ VƏ ETNOQRAFİK 

TƏDQİQATLARIN VAHİD ELEKTRON İNFORMASİYA SİSTEMİ ÜÇÜN 

MODEL VƏ METODLARIN İŞLƏNMƏSİ 

 

Aparılan tədqiqatlardan aydın oldu ki, müasir İKT-nin sürətli inkişafı və onların 

imkanlarının insanlar tərəfindən öyrənilməsi elmi fəaliyyətin müxtəlif sahələrinə böyük 

təsir göstərmişdir. Azərbaycanda arxeoloji və etnoqrafik tədqiqatların elektron məlu-

matlarla təmin edilməsi istiqamətində çox böyük işlər görülsə də, hələ də nizam-intizam və 

mərkəzləşmə yoxdur. XXI əsrin reallıqlarını və tələblərini nəzərə alaraq, Azərbaycanda 

arxeoloji-etnoqrafik tədqiqatlar üçün vahid elektron informasiya sisteminin yaradılması 

məsələsi mütəxəssislər qarşısında qoyulmalıdır. Arxeologiya və etnoqrafiya sahəsində va-

hid avtomatlaşdırılmış informasiya sisteminin uğurlu tətbiqi ilə elmin bu sahələrinin idarə 

edilməsində bir sıra üstünlükləri proqnozlaşdırmaq olar, məsələn, informasiya istifadəçiləri 

bu sahədə daim yenilənən məlumatlara nəzarət edə və digər sahələrlə əlaqələndirmə apara 

bilərlər. İnformasiya sistemi təkcə məlumat əldə etməyə deyil, həm də arxeoloji və etno-

qrafik tədqiqatların uğurlu planlaşdırılmasına imkan verəcək; İnformasiya sistemlərinin 

çoxfunksiyalı və mürəkkəb xüsusiyyətlərinə əsaslanaraq arxeologiya və etnoqrafiya elmləri 

üzrə informasiya sistemlərinin yaradılması və inkişafının mühüm və aktual elmi iş olduğu-

nu iddia etmək olar. 

Açar sözlər: informasiya sistemi, Azərbaycan arxeologiyası, Azərbaycan 

etnoqrafiyası, informasiya təminatı, elektron baza 

 

Giriş. Müasir informasiya-kommunikasiya texnologiyalarının inkişafı informasiya 

xidmətinin təşkili üçün yeni üsulların araşdırılması məsələsini ortaya qoyur. Bu bütün 

sahələrdə olduğu kimi Azərbaycan arxeologiya və etnoqrafiyası üzrə tədqiqatların informa-

siya təminatı sisteminə yenidən baxmağı tələb edir. Tədqiq edilən mövzunun aktuallığı da 

buna əsaslanır. Tədqiqat zamanı məlum oldu ki, Azərbaycanda bu elmlər üzrə sənəd-kom-

munikasiyaları sistemi formalaşsa da burada pərakəndəlik mövcuddur, yəni sənədlər ayrı-

ayrı fondlarda, elektron bazalarda toplanmışdır. Bu sistemdə tamlıq və mərkəzləşmə yox-

dur, bu da öz növbəsində onlardan istifadənin effektivliyini azaldır və mütəxəsisslərin fəa-

liyyətinə öz mənfi təsirini göstərir. Azərbaycanda arxeologiya və etnoqrafiya elmləri üzrə 

vahid informasiya sisteminin modelinin yaradılması aparılan bu tədqiqatın əsas məqsədini 

təşkil edir.  

Ümumi informasiya axınında arxeologiya və etnoqrafiya elmlərinin öz informasiya 

mühiti və informasiya istifadəçiləri formalaşmışdır və hər birinin funksional məqsədləri 

vardır. İnformasiya mühiti dedikdə sahə üzrə mövcüd sənədlər, onların işlənməsi, mühafi-

zəsi, onlardan istifadə edən istifadəçilər, eləcə də onlar arasında qarşılıqlı əlaqə nəzərdə tu-

tulur və elmi ədəbiyyatda bu sənəd-kommunikasiya sistem adlanır. Bu məsələni görkəmli 

iblioqrafiyaşünas alim, professor Zöhrab Əliyev biblioqrafiyaşünaslığın nəzəri əsaslarından 

bəhs edən “Ümumi biblioqrafiyaşünaslıq” adlı dərs vəsaitində əhatəli şəkildə şərh etmişdir. 

Müəllif əsərdə qeyd edir: “sənəd-kummunikasiyaları sistemi insan fəaliyyətinin bütün 

sahələrinə xidmət edir və bu sistemin fəaliyyətini təmin etmək üçün yaradılmış sosial insti-

tutlar, o cümlədən nəşriyyat-redaktə işi, kitab ticarəti, kitabxana işi, arxiv işi və biblioqra-

fik fəaliyyət bu sistemin tərkib hissələridir. Sənəd - tələbatçı sistemini təmin edən bu insti-

tutlar sənəd kommunikasiyaları sisteminin tarixən ilkin və ən geniş yayılmış mövcudluq 

formasıdır”[2, S.9]. 

Elmi ədəbiyyatda Azərbaycanda arxeologiya və etnoqrafiya elmlərinin təşəkkülü və 

inkişafının əsas mərhələsi kimi XX əsrin 20-ci illəri qeyd olunur. Lakin, ilk arxeoloji qa-

zıntılar XIX əsrin sonu XX əsrin əvvəllərində pərakəndə şəkildə aparılmağa başlanmışdır 

[3, S.9]. Azərbaycanda arxeologiya və etnoqrafiya elmlərinin bir əsrdən çox tarixi var və 

bu elmlər müəyyən dövrlərdə özünəməxsus şəkildə inkişaf etmişdir. Bu dövr ərzində arxe-

ologiya və etnoqrafiya elm kimi formalaşmış, elmlərin müxtəlif problemləri isiqamətində 

struktur-təşkilati işlər görülmüş, kadr patensialı, müxtəlif dərəcəli mütəxəssislər ordusu ya-

ranmışdır. Azərbaycanda arxeologiya və etnoqrafiya elmlərinin sənəd-kommunikasiyaları 

sistemi də Azərbaycanda arxeoloji və etnoqrafik tədqiqatların aparıldığı ilk dövrdən forma-

laşmağa başlamış və paralel olaraq bu elmlərlə birlikdə inkişaf etmişdir. 

 İnformasiya sistemlərindən danışmazdan əvvəl ilk öncə sistem anlayışına nəzər 

salaq. “Sistem” (systima-qədim yunan sözüdür-hissələrdən ibarət bütöv) - müəyyən bir bü-

tövlük, birlik təşkil edən, bir-biri ilə münasibətlərdə və əlaqədə olan elementlər məcmusu-

dur. “Sistem”  termini bir şeyin böyük, mürəkkəb, dərhal anlaşılmayan və eyni zamanda 

bütöv, bir olduğunu vurğulamaq lazım olduğu hallarda ortaya çıxır [6, S. 358]. Sistemdə 

hissələr (elementlər) müəyyən məqsəd altında birləşir. Məqsəd sistemin hərəkətini nizam-

layır və başqa sistemlərlə mübadiləsini təşkil edir və tənzimləyir. Sistem tamlıq xüsusiy-

yətinə malikdir. Tamlıq məqsəd əsasında hissələrin vəhdət təkil etməsidir. Sistemin funksi-

yası onun strukturu ilə bilavasitə əlaqəlidir [1,  S.8]. 

Hər bir sistemin daxilində və eləcə də sistemlər arasında informasiya cərəyan edir. 

İnformasiya vasitəsilə sistemlərin vəziyyəti haqqında təsəvvür yaranır, sistemlərin hissələri 

arasında əlaqə yaradılır, sistemin hissələri və özü bütövlükdə idarə olunur, sistemə mühit-

dən gələn məlumatlar analiz edilir, sistem mühitə informasiya ötürür, seçmə aparılır və sə-

mərəli hərəkət qurulur, sistem mühit elemenləri ilə rəqabət aparır və kooperasiya qurur, 

təcrübə toplayır və təcrübə ötürür, sistemin hərəkətini mütərəqqi inkişaf yoluna istiqamət-

ləndirir, yaradıcı surətdə yeni informasiya hasil edir. Mühit məhz elmi fikrin təsiri ilə cə-

miyyət formasını almışdır. Əvvəl elm təbiətin hərəkət növlərini və qanunlarını öyrənir, yə-

ni insan təbiəti dərk edir və onun haqqında informasiya toplayır. Daha sonra idrakın əldə 

etdiyi informasiya (bilik) praktik məqsədlər üçün istifadə edilir. Praktika isə əks-rabitə ka-

nalı kimi idrak prosesinə yeni düzəlişlər təqdim edir və getdikcə bu proses təkmilləşir. Ar-

tıq elmin idrak vasitəsilə təbiətin sirrlərindən əldə etdiyi informasiya və qanunauyğunluqlar 

müxəlif texniki qurğulara və konstruksiyalara tətbiq edilib və elmi biliklər tədricən texni-

kanın dayağına çevrilib. Cəmiyyətin hansı sahəsi olursa olsun, informasiya məsələsinin ef-

fektiv təşkili həmin sahənin yüksək inkişafına gətirib çıxaracaqdır.  

Müasir dövrdə informasiya sərvət (resurs) hesab edilir. İnformasiya topayan, hasil 

edən, ondan səmərəli istifadəni təşkil edən ölkə qabaqcıl ölkə sayılır. Cəmiyyət özü böyük 

və mürəkkəb bir sistemdir və informasiyanın bu sistemdə dövriyyəsi sahələrə görə təsnif-

ləşdirilir: elm və texnika, təhsil və tərbiyə, iqtisadiyyat, təbabət, ekologiya və s.  

          İnformasiyanın bu və digər sahələrdə təşkili cəmiyyətdə inkişafa, səmərəliliyə, həyat 

keyfiyyətinin yüksəldilməsinə qulluq edir. Bunun üçün qarşıya bir sıra tələblər qoyulur:   

a) İnformasiyanın zənginliyi təmin edilməlidir. b) İnformasiya vaxtında ötürülməli və 

əldə edilməlidir, daim yenilənmiş informasiyadan istifadə edilməlidir. c) İnformasiyanın 

bəzi növlərinə aid olan məxfilik məhdud zamanda olmalıdır; ç) İstənilən informasiya 

etibarlı saxlanılmalıdır. Qorunub saxlanma texnologiyası informasiyanın “təhlükəsizliyinə” 

zəmanət verir; d) İnformasiya yalnız həyat reallığını əks etdirməli və yüksək dərəcədə 

dəqiq olmalıdır. 

        Müasir günümüzdə informasiyanı yeni elektron texnologiyalarla işləmək, toplamaq, 

təşkil etmək, saxlamaq, ötürmək və faydalı şəkildə istifadə etmək və s. ilə “informatika” 

məşğul olur. İnfоrmatikada “sistеm” anlayışı gеniş yayılmışdır və bir nеçə mənada, daha 

çоx tеxniki vasitələrin və prоqramların tоplusu mənasında işlədilir. Məsələn, müəyyən sin-

fə aid məsələləri həll еdən prоqramlar və оnlarla işləmək üçün sənədlər tоplusuna sistеm 

kimi baxılır. “Sistem” anlayışına “informasiya” sözünün əlavə edilməsi informasiya siste-

minin yaradılmasının və fəaliyyətinin məqsədini əks etdirir. İnformasiya sisteminin məqsə-

di qərar qəbul etmək üçün etibarlı məlumatların vaxtında əmələ gəlməsi və çatdırılmasın-

dan ibarətdir. İnformasiya sistemləri istənilən ərazidən tapşırıqlar daxilində məlumatların 

toplanmasını, saxlanmasını, işlənməsini, axtarışı, buraxılmasını təmin edir. Onlar məlumat-

ları təhlil etməyə, problemləri həll etməyə və yeni informasiya məhsulları yaratmağa kö-

mək edirlər.  

Müasir dünyada informasiya ən vacib resurslardan birinə çevrilib, informasiya sis-

temləri isə insan fəaliyyətinin demək olar ki, bütün sahələrində tətbiq edilir. İnfоrmasiya 

sistеmi kоmpütеrlərdən, kоmpütеr şəbəkələrindən, prоqram məhsullarından, vеrilənlər ba-

zalarından, insanlardan, müxtəlif növ rabitə vasitələrindən və s. ibarət оlan mühitdir. İnfоr-

masiya sistеmi, “insan-kоmpütеr” tipli infоrmasiya еmalı sistеmidir və burada əsas məqsəd 

infоrmasiyanın saxlanması, sоrğulara görə axtarışı və sеçilən infоrmasiyanı lazımı fоrmaya 

salıb, istifadəçiyə çatdırılmasıdır [4, S.22]. 

Hal-hazırda informasiya sistemləri tez-tez avtomatlaşdırma anlayışı ilə əlaqələndiri-

lir və avtomatlaşdırılmış məlumat sistemləri adlandırılır. Avtomatlaşdırma, hesablama işi-

nin informasiya fəaliyyətinin müxtəlif sahələrinə tətbiqi prosesidir. Hər hansı bir informa-

siya sisteminin quruluşunu mövzu sahəsinin informasiya problemlərinin həllini həyata ke-

çirən bir sıra funksional alt sistemlər təmsil edir. Alt sistemlər mövzu sahəsinin xüsusiy-

yətlərindən asılı olaraq fəaliyyət göstərir. İnformasiya sistemini təşkil edən funksional alt 

sistemlərin məcmusu bir çox parametrdən - sistemin quruluşundan, funksional istiqaməti-

nin əhatə dairəsindən, idarəetmə səviyyələrindən və s. aslıdır. 

XXI əsrdə insanlar artıq yeni bir cəmiyyətdə-informasiya cəmiyyətində yaşayırlar. 

Bu cəmiyyətdə biliyin istehsalın, mühafizəsi və ötürülməsi informasiya texnologiyalarının 

vasitəsilə həyata keçirilir. İnformasiya cəmiyyəti və ya cəmiyyətin informasiyalaşdırılması 

intelektual patensialın qiymətləndirilməsi və ondan səmərəli istifadə edərək inkişafı təmin 

etmək deməkdir. Başqa sözlə müasir dövrdə insanların həyat səviyyəsinin yüksəldilməsi 

məqsədilə informasiya-kommunikasiya texnologiyalarından (İKT) istifadə inkişafın hərə-

kətverici qüvvəsi kimi qəbul edilir.  

Bu gün Azərbaycanda arxeologiya və etnoqrafiya üzrə toplanmış informasiya mən-

bələrinə çıxışın aktual problemi onların ən uyğun şəkildə İnternet dəstəyi ilə girişini təmin 

edən informasiya ehtiyatları şəklində tərtib edilməsidir. Bu problemi həll etmək üçün arxe-

ologiya və etnoqrafiya ilə bağlı məlumat mənbələrinə vahid çıxışı təmin edən 

ixtisaslaşdırılmış avtomatlaşdırılmış informasiya sistemi yaradılmalı və inkişaf 

etdirilməlidir. 

Bir informasiya sisteminin yaradılması prosesi məqsədin müəyyənləşdirilməsi ilə 

başlayır. Arxeologiya və etnoqrafiya elmlərinin informasiya sisteminin yaradılmasında 

başlıca məqsəd sahə üzrə informasiya tələbatçıları üçün vahid elektron informasiya məka-

nını təşkil etməkdən ibarətdir. İnformasiya sistemərinin vəzifələri isə tətbiq sahəsindən aslı 

olaraq dəyişir. Məlumdur ki, informasiya sistemləri bankçılıq, istehsalın idarə edilməsi, 

tibb, nəqliyyat, təhsil, elm və s. sahələrə tətbiq edilir. Bizim tədqiqatın əsas obyekti elmi 

fəaliyyət olduğundan burada qarşıya bir sıra konkret vəzifələr qoyulur: a) Uzun müddət 

toplanan və əvəzolunmaz məlumatların, informasiya mənbələrinin axtarışı, işlənməsi və 

saxlanmasını təmin etmək, insanlara xas olan təsadüfi səhvlərin qarşısını almaq, xərcləri 

azaltmaq, istifadəçilərin vaxt itirməmələri üçün məlumatları etibarlı və  sürətlə əldə edil-

məsinə şərait yaratmaq; b) Hərəkət edən arxeologiya və etnoqrafiya üzrə informasiya 

axınlarının təhlil etmək və proqnozlaşdırmaq; c) Məlumatın təqdim edilməsi və saxlanması 

metodlarının tədqiqi, müxtəlif xarakterli məlumatların təsviri üçün xüsusi dillərin yaradıl-

ması, məlumatların sıxılması və kodlaşdırılması üçün xüsusi üsulların hazırlanması, həcmli 

sənədlərin yazılması və mücərrədləşdirilməsi. Məlumatları kompüterlərdə açıq bir formada 

saxlayan genişmiqyaslı məlumat banklarının yaradılması istiqamətinin təşkili; ç) Sistem  

üçün məlumat-axtarış sistemlərinin yaradılması; d) Məlumatların saxlanması, emalı və ötü-

rülməsi üçün məlumat bankları, terminallar və rabitə vasitələri daxil olan şəbəkələrin yara-

dılması. 

İnformasiya sistemlərinin əsas tərkib hissəsini təşkil edən verilənlər bazası qeydlərin 

saxlanması və işlənməsi üçün avtomatlaşdırılmış bir sistemdir. Verilənlər bazası funksiya-

ları baxımından bütövlükdə nəzərə alınan tətbiq etmələr, proqram təminatı, kompüter ava-

danlığı, məlumatlar və interfeysdən ibarət komponentlər sistemidir. Verilənlər bazası əsa-

sən 3 səviyyədə təqdim olunur: 1.məntiqi səviyyə; 2.konseptual səviyyə; 3.fiziki səviyyə. 

Hər üç səviyyədə verilənlər bazasının müvafiq komponentləri cəmlənir ki, buraya, 

insan-maşın interfeysi, tətbiq dilləri, hesablama sisteminin arxitekturası (məlumatlara fiziki 

giriş metodları),  verilənlər bazasının idarəetmə sistemi, idarəetmə dili, əməliyyat sistemi, 

avadanlıqlar, məlumatlar daxildir.  

 

VB-nin komponentləri VB-nun təqdimat səviyyəsləri 

 

Tətbiq sahəsi: “insan-maşın interfeys”i: tətbiq dilləri  

 

 

Məntiqi səviyyə 

 

 

Məntiqi verilənlər bazası: VB idarəetmə sistemi ilə 

xarici interfeys (məlumatların əldə edilməsi 

metodları) 

VB-nın idarəetmə sistemi: daxili interfeys 

 

Konseptual VB: Verilənlərin idarəetmə dili 

 
 

 

Konseptual  səviyyə Əməliyyat sistemi: Hesablama sisteminin 

arxitekturası (məlumatlara fiziki giriş metodları 

Hesablama avadanlığı 

 
 

Fiziki səviyyə 

 Fiziki məlumat bazası 

 

Cədvəl 1.   Verilənlər bazası sisteminin tərkibi 

           Bütün hallarda vеrilənlərin struktur xaraktеristikası naməntiqi-konseptual və fiziki 

cəhətdən baxılır. Vеrilənin məntiqi strukturu оnun kоmpütеrdən kənar təsviri və ya mоdеli-

dir. Vеrilənlərin məntiqi strukturlarının müəyyənləşdirilməsi, başqa sözlə, vеrilənlərin 

strukturlaşdırılması və оnların əlvеrişli fоrmada təsviri vеrilənlər bazasının layihələndiril-

məsinin əsasını təşkil еdir. Vеrilənin fiziki strukturu isə onun kоmpütеrin yaddaşında yеr-

ləşdirilməsi sxеmini təyin еdir. Ümumi halda vеrilənlərin məntiqi və fiziki strukturları bir-

birindən fərqlənə bilər [5, S.18]. 

Verilənlər bazası daxilindəki məlumatlarla nə edilir və orada hansı sistemləşdirmə və 

ya texniki proseslər aparılır, bazanın istifadəçiləri olan sahə mütəxəsissləri üçün o qədər də 

vacib məsələlər deyil. Mütəxəsisslər üçün maraqlı olan bazada nə cür, nə qədər, hansı 

formada məlumatlar toplanıb və bu məlumatlardan necə istifadə etmək olar və s. bu kimi 

məsələlərdir. Əvvəldə də qeyd edildiyi kimi apardığımız tədqiqat işinin əsas obyekti 

arxeologiya və etnoqrafiya elmlərinin informasiya təminatı və informasiya istifadəçiləridir. 

Buna görə informasiya sisteminin modelinə yalnız məntiqi-konseptual aspektdən 

yanaşılacaq. Modelləşdirmə ətraf mühiti araşdırma metodlarından biridir. Bu metod hər 

hansı bir sahənin tədqiqat prosesində bir cisimin, fenomenin və ya prosesin modelinin bəzi 

öyrənilmiş digər modellərlə uyğunlaşdırılmasıdır. Modelləşdirmə iki əsas məqsəd üçün 

istifadə olunur: dünya haqqında biliklərimizin genişlənməsi; effektiv istehsal proseslərinin 

inkişafı [7, s.11]. Həyatda mövcud olan bütün hadisələr və proseslərin tədqiq edilməsi 

üçün təcrübə aparmaq mümkün olmur. Məhz bu çür hallarda modelləşdirmə tətbiq edilir. 

Vеrilənlər bazasının modelləşdirilməsi infоrmasiya sistеminin həyat dövrünün 

mərhələlərindən biridir. 

Vеrilənlər bazası tətbiq sahəsinin infоrmasiya mоdеlidir. Arxeologiya və etnoqrafiya 

üzrə VB-nın modelinin strukturunun qurulması zamanı infоrmasiya sistеminin məq-

sədyönlü fəaliyyəti üçün tələb оlunan faktlar toplanır və təsnifləşdirilir. Bizim misalda top-

lanacaq obyektlər əsasən arxeologiya və etnoqrafiya elmləri üzrə informasiya mənbələridir. 

Sahə üzrə əhəmiyyətli dərəcədə geniş yayılmış informasiya mənbələrini təsnifləşdirmək 

strukturlaşdırmanın ilk mərhələsidir. Elmi ədəbiyyatda tədqiqatların informasiya mənbələri 

bir neçə səviyyədə təsnifləşdirilir. Burada ilk olaraq informasiya mənbələrinin fiziki xüsu-

siyyətinə (sənədlər çap və elektron formalara), sonrakı bölgü sənədlərin tipoloji təsnifləş-

dirilməsinə əsaslanacaq.  

 Bizim modeldə informasiya mənbələri hər biri bir obyektdir. Bеləliklə də, vеrilənlər 

bazasına daxil еdilən vеrilənləri müəyyənləşdirmək və оnları verilənlər bazasının idarəet-

mə sistemindən asılı оlmayan fоrmada təsvir еtmək onun strukturunu yaratmaq deməkdir. 

Bu mərhələnin yerinə yеtirilməsilə vеrilənlər bazasının struktur və ya kоnsеptual sxеmi 

yaradılır. Başqa sözlə həmin sxеmə infоlоji (informasiya-məntiq) sxеm də dеyilir. 

 Оbyеktlər infоrmasiya sistеminin məqsəd və vəzifələri üzrə ilə təyin оlunur. 

Оbyеktlərin təsvir üsulu tətbiq sahəsinin оbyеktlərini təyin еdən anlayışların intеqrasiyası-

na və ümumiləşdirilməsinə əsaslanır. Daha sonra obyektləri növlərə ayırıb siniflər 

yaratmaqla оbyеktlərin iyеrarxik sxеmi tərtib еdilir. 

Aydın məsələdir ki, Azərbaycanda arxeologiya və etnoqrafiya üzrə formalaşan 

mövcud sənəd-informasiya kütləsini vahid bazada mərkəzləşdirmək sistemli yanaşma tələb 

edir. Bu yanaşma müxtəlf aspektlər üzrə aparıla bilər: informasiya mənbələrinə olan 

təlabatın növü üzrə (elmi tədqiqat, təlim, tədris, təbiğat və s.), arxeoloji və etnoqrafik 

tədqiqatı aparan müəssisələr üzrə (elmi tədqiqat müəssisələri, muzeylər və  s.), arxeoloji və 

etnoqrafik tədqiqatların aparıldığı ərazilər üzrə (regional). Ölkə üzrə aparılan arxeoloji və 

etnoqrafik tədqiqatlara nəzər saldıqda məlum olur ki, Azərbaycan Respublikası ərazisində 

bugünkü günədək elə bir region yoxdur ki orada arxeoloji tədqiqat aparılmasın və yaxud 

həmin ərazilərdə qeydə alınmayan tarixi memarlıq abidəsi mövcud olmasın. Respublikada 

aparılan etnoqrafik tədqiqatlar da demək olar ki bütün ölkəni əhatə edir. Nəzərdə 

tutduğumuz sistem üçün sonuncu - yəni regionalyanaşma sistemləşdirmə üçün daha 

məqsədəuyğundur. Bu baxımdan, VB-nın struktur modelində əsas bölgülər regionlar üzrə 

aparılacaq ki, bunlar da VB-nın altsistemlərini təşkil edəcək. Bu üsul Azərbaycanın maddi-

mədəniyyəti haqqında daha aydın təsəvvür yaradacaq və bu sahə üzrə mənbələrdən 

istifadəni asanlaşdıracaqdır. Sənədli informasiya sistеmlərinin tipik nümayəndəsi 

infоrmasiya-axtarış sistеmləridir. İnfоrmasiya-axtarış sistеmi təbii dildə sənədlərin tоplan-

ması və müxtəlif kriteriyalara görə axtarışını təmin еdir. Tədqiqat işində verilən model də 

informasiya-axtarış sistemidir. Bu cür sistеmlərdən həm müəssisə (kоrpоrasiya) səviy-

yəsində, həm də İntеrnеt şəbəkəsində müxtəlif tip sənədlərin tоplanması, sistеmləşdirilməsi 

və axtarışı üçün istifadə оlunur.  

          Elektron bazaya sənədlərlə yanaşı faktoqrafik informasiya bloku daxil edilməlidir. 

Çünki, bu sahənin informasiya istifadəçiləri, xüsusən də mütəxəsisslər həm biblioqrafik, 

həm də faktoqrafik informasiya təlabatçılarıdır.Yəni arxeoloji abidələr haqqında tək elmi 

araşdırmalar deyil, digər konkret informasiyaya ehtiyac var. Misal üçün ərazinin (rayon 

qəsəbə, kənd) qısa tarixi, arxeoloji tədqiqatların aparılması üçün vacib informasiya hesab 

edilən ərazinin iqlim şəraiti, orta illik tempratur və yağıntının miqdarı və relyefi haqqında, 

eləcə də ərazidə mövcud tarixi-etnoqrafik muzeylər və digər elm və mədəniyyət mərkəzləri 

haqqında məlumatlar. Bundan başqa ərazidə yerləşən arxeoloji abidələr və etnik qruplar 

haqqında məlumatlar da bu informasiya blokunda öz əksini tapır. 

Nəticə. Arxeologiya və etnoqrafiya sahəsinə avtomatlaşdırılmış informasiya sistemi 

müvəffəqiyyətlə tətbiq olunarsa sahənin idarəedilməsində bir sıra üstünlüklər əldə edilə-

cəkdir: informasiya təlabatçıları sahə üzrə bütün informasiya almaq, daim yenilənən infor-

masiyanı izləmək və digər sahələrlə əlaqələndirmə aparmaq  imkanı əldə edəcəklər. İnfor-

masiya sistemi tək arxeologiya və etnoqrafiya üzrə informasiya əldə etmək imkanı deyil 

həm də arxeoloji və etnoqrafik tədqiqatların uğurla planlaşdırılmasına imkan yaradacaqdır. 

İnformasiya sistemlərinin çoxfunksiyalı və inteqrasiya olunmuş xüsusiyyətlərini 

əsas tutaraq arxeologiya və etnoqrafiya elmləri üzrə informasiya sistemlərinin yaradılması 

və inkişaf etdirilməsinin vacib və təxirəsalınmaz bir iş olduğunu iddia etmək olar. Bunun 

uğurlu həlli yalnız arxeologiya və etnoqrafiya üzrə tədqiqat aparan müəssisələrin müvafiq 

fondlarından kitabxanalardan, müzey və arxivlərin resurslarından istifadə etməklə tarixçi 

alimlər, kitabxanaçı-biblioqraflar və kompüter mütəxəssislərinin birgə əməkdaşlığı əsa-

sında mümkündür. 

Ясемен Садыгова 

 

РАЗРАБОТКА МОДЕЛЕЙ И МЕТОДОВ ДЛЯ ЕДИНОЙ ЭЛЕКТРОННОЙ 

ИНФОРМАЦИОННОЙ СИСТЕМЫ АРХЕОЛОГИЧЕСКИХ И 

ЭТНОГРАФИЧЕСКИХ ИССЛЕДОВАНИЙ, ПРОВОДИМЫХ 

 В АЗЕРБАЙДЖАНЕ 

 

 Резюме 

 

Из проведенных исследований стало ясно, что стремительное развитие 

современных ИКТ и изучение их возможностей людьми, оказали большое влияние 

на различные сферы научной деятельности. Хотя в Азербайджане проделана колос-

сальная работа по предоставлению электронной информации для археологических и 

этнографических исследований, все еще наблюдается отсутствие порядка и центра-

лизации. Учитывая реалии и требования XXI века, перед специалистами в Азербайд-

жане должен быть поставлен вопрос создания единой электронно-информационной 

системы для археологических и этнографических исследований. При успешном при-

менении единой автоматизированной информационной системы в области археоло-

гии и этнографии можно прогнозировать получение ряда преимуществ в управлении 

этими областями науки: пользователи информации будут иметь возможность полу-

чать всю информацию в данной области, следить за постоянно обновляемой инфор-

мацией и координировать с другими областями. Информационная система позволит 

не только получать доступ к информации, но и успешно планировать археологиче-

ские и этнографические исследования. Исходя из многофункциональных и комп-

лексных особенностей информационных систем, можно утверждать, что создание и 

развитие информационных систем в археологии и этнографии является важной и 

актуальной научной работой. 

Ключевые слова: информационная система, археология Азербайджана, 

этнография Азербайджана, информационное обеспечение, электронная база 

данных. 

 

Yasemen Sadigova 

 

DEVELOPMENT OF MODELS AND METHODS FOR A UNIFIED 

ELECTRONIC INFORMATION SYSTEM FOR ARCHAEOLOGICAL AND 

ETHNOGRAPHIC RESEARCH CONDUCTED IN AZERBAIJAN 

 

Summary 

 

           From the studies carried out, it became clear that the rapid development of modern 

ICTs and the study of their capabilities by people had a great impact on various areas of 

scientific activity. Although a lot of work has been done in Azerbaijan to provide 

electronic information for archaeological and ethnographic research, there is still a lack of 

order and centralization. Taking into account the realities and requirements of the 21st 

century, the creation of a unified electronic information system for archaeological and 

ethnographic research in Azerbaijan should be should be set as a goal  in front of 

information specialists. With the successful application of a unified automated information 

system in the archeology and ethnography, it is possible to predict a number of advantages 

in the management of these scientific filds: Information users will have the opportunity to 

receive all the information in the field, to keep track of constantly updated information and 

to coordinate with other fields.The information system will allow not only access to 

information, but also successful planning of archaeological and ethnographic research; 

Based on the multifunctional and complex features of information systems, it can be 

argued that the creation and development of information systems of archeology and 

ethnography is an important and relevant scientific work. 

Keywords:Information system, Azerbaijan archeology, Azerbaijan ethnography, 

information support, electronic database 

ELMİ HƏYAT 

(elmi konfranslar, sessiyalar, beynəlxalq əlaqələr; 

təqdimatlar, tədbirlər, təltiflər) 

 

 

III Beynəlxalq Qarabağ Tətbiqi Elmlər Konqresi 

 

7-13 iyun 2022-ci il tarixlərində AMEA Məhəmməd Füzuli adına Əlyazmalar 

İnstitutunun əməkdaşları “Şuşa ili” çərçivəsində keçirilən III Beynəlxalq Qarabağ 

Tətbiqi Elmlər Konqresində onlayn şəkildə iştirak ediblər. AMEA Mərkəzi Elmi 

Kitabxanasında davam edən konqresdə əməkdaşlarımız – baş elmi işçi, tar. e.d. 

Tahirə Həsənzadə, baş elmi işçi, fəl. e.d. Zəkiyyə Əbilova, aparıcı elmi işçi, fəl. 

ü.f.d., dos. Rübabə Şirinova, böyük elmi işçi Zaur Hacıyev, baş mütəxəssis Mətanət 

Muradova, elmi işçilər Məsmə Mahmudova və Xatirə Kərimova, tərcüməçi Nuranə 

Çələbiyeva və başqaları birbaşa ilkin mənbələrə söykənən tədqiqatları ilə səsləşən 

Nizami Gəncəvi və Hüseyn Cavid yaradıcılığı, Mirzə Kazımbəy və Məhəmməd 

Qarabağinin elmi irsi, Azərbaycan muğamının bölmələri, Qarabağ xalçaçılıq sənəti, 

ərəb dilçiliyi və klassik ədəbiyyatın müxtəlif istiqamətləri üzrə maraqlı məruzələrlə 

çıxış edib, beynəlxalq sertifikatlara layiq görülüblər. 

 

 

“Xurşidbanu Natəvan Əlyazmalar İnstitutunun materiallarında”, 

interaktiv elmi-kütləvi tədbir 

 

6 iyul 2022-ci il tarixində AMEA Məhəmməd Füzuli adına Əlyazmalar 

İnstitutunda Azərbaycan bədii fikrinin görkəmli siması, Qarabağ xanlığının sonuncu 

varisi Xurşidbanu Natəvanın 190 illik yubileyinə həsr olunmuş “Xurşidbanu 

Natəvan Əlyazmalar İnstitutunun materiallarında” mövzusunda interaktiv elmi-

kütləvi tədbir keçirilib. Bir neçə mərhələdə baş tutmuş tədbirdə əvvəlcə 

“Xurşidbanu Natəvanın irsi əlyazmalarda” mövzusunda əlyazma sərgisinin açılışı 

olub. Sonra Xurşidbanu Natəvanın İnstitutun fondunda mühafizə olunan foto-

portreti əsasında hazırlanmış sənədli-bədii obrazının təqdimatı, yəni onun geyiminin 

detalları ilə foto əsasında bərpası və qrafika ilə portretinin çəkilməsi həyata 

keçirilib, daha sonra Əlyazmalar İnstitutunun Kitabxana və elmi informasiya 

şöbəsinin biblioqrafı Gülnarə Ağayevanın hazırladığı “Xurşidbanu Natəvan – 190” 

kitabının təqdimatı baş tutub. Əlyazmalar İnstitutunun Elmi Ekspozisiya zalında 

həyata keçirilən tədbiri giriş nitqi ilə İnstitutun baş direktoru, akademik Teymur 

Kərimli açıb və tədbiri ərsəyə gətirən hər kəsə öz təşəkkürünü bildirib. Daha sonra 

ədbir öz işini “Xurşidbanu Natəvan Əlyazmalar İnstitutunun materiallarında” 

mövzusunda elmi sessiya ilə davam edib. Tədbirdə Azərbaycan Yazıçılar Birliyinin 

Moskva Bölməsinin sədri, REA M.Qorki adına Dünya Ədəbiyyat İnstitutunun 

aparıcı elmi işçisi, RF XİN-in MDBMİ-nin professoru, fil.e.d. Abuzər Bağırov 

“Xurşidbanu Natəvanın əsərləri rus mətbuatında”, Əlyazmalar İnstitutunun icraçı 

direktoru, fil.e.d. Paşa Kərimov “Xurşidbanu Natəvanın lirikası”, İnstitutun baş 

elmi işçisi, fil.e.d., prof. Raqub Kərimov “Xurşidbanu Natəvan və Qarabağ ədəbi 

mühiti”, İnstitutun böyük elmi işçisi, Azərbaycan Yazıçılar Birliyinin İrs 

Komissiyasının sədri Sona Xəyal “Xurşidbanu Natəvan dövrü mətbuat 

səhifələrində”, İnstitutun dissertantı Səadət Mustafayeva “Xurşidbanu Natəvan 

Əlyazmalar İnstitutunun şəxsi arxiv materiallarında” mövzusunda məruzə 

ediblər. Sonra məruzələr ətrafında  

çıxışlar dinlənilib. AMEA Gənc Alimlər Şurasının sədri, kimya ü.f.d. Elmir 

Babayev, AMEA Ədəbiyyat İnstitutu Türk xalqları şöbəsinin əməkdaşı, fil. ü.f.d. 

Aytən Qurbanova, AMEA Gəncə Bölməsinin əməkdaşı, fil. ü.f.d. Əlimuxtar 

Muxtarov, AMEA Məhəmməd Füzuli adına Əlyazmalar İnstitutunun elmi katibi, 

fil. ü.f.d., dos. Əzizağa Nəcəfov çıxışlarında Azərbaycan mədəniyyətində və ictimai 

həyatında dərin izlər qoymuş şairənin parlaq istedada və qabaqcıl ideallara malik 

olduğunu söyləyib, Natəvanın Qarabağ ədəbi mühitinin formalaşmasına, inkişa-

fına, xalqımızın milli-mədəni irsinin zənginləşməsinə böyük töhfələr verdiyini, 

xeyriyyəçilik fəaliyyəti göstərdiyini vurğulayıblar. 

 

“Xan qızı Natəvan və Azərbaycan qadınının  

ədəbi-mədəni mübarizələri”, 

beynəlxalq elmi konfrans 

 

5-6 iyul 2022-ci il tarixində AMEA Məhəmməd Füzuli adına Əlyazmalar 

İnstitutunun əməkdaşı – “Ərəbdilli əlyazmaların tədqiqi” şöbəsinin aparıcı elmi 

işçisi, fəl. ü.f.d., dos. Rübabə Şirinova AMEA-nın Nizami Gəncəvi adına Milli 

Azərbaycan Ədəbiyyatı Muzeyində keçirilən “Xan qızı Natəvan və Azərbaycan 

qadınının ədəbi-mədəni mübarizələri” mövzusunda beynəl-xalq elmi konfransın 

plenar iclasında “İrəvan xanlığı və xan qızı Natəvan” mövzusunda məruzə edib. 

Məruzəçi konfransda fəal iştirakına görə Beynəlxalq Sertifikata da layiq görülüb. 

Qeyd edək ki, Azərbaycan bədii fikrinin görkəmli siması, Qarabağ xanlığının 

sonuncu varisi Xurşidbanu Natəvanın 190 illik yubileyinə həsr olunmuş bu kon-

fransda ölkəmizin bir çox görkəmli tədqiqatçıları ilə yanaşı, Əlyazmalar İnsti-

tutunun bir qisim alim və mütəxəssislərinin də məruzələri dinlənilib. Alimlərimiz 

Natəvanın poeziyası, xüsusilə onun mərsiyə janrındakı şeirləri, əlyazma irsi, “Gül 

dəftəri”, Quranı, şairə ilə bağlı şəxsi arxiv fondlarında mühafizə olunan materiallar 

və s. barədə ətraflı məlumat veriblər. 

“Sabir və xalq gülüşü”, 

respublika elmi konfrans 

 

13 iyul 2022-ci il tarixində AMEA Məhəmməd Füzuli adına Əlyazmalar 

İnstitutunun “Şəxsi arxivlərin tədqiqi” şöbəsinin aparıcı elmi işçisi, Gənc Alim və 

Mütəxəssislər Şurasının sədri, fil. ü.f.d. Aytən Quliyeva “Sabir və xalq gülüşü” 

mövzusunda respublika elmi konfransında məruzə edib. Böyük Azərbaycan şairi və 

görkəmli maarifpərvər Mirzə Ələkbər Sabirin anadan olmasının 160 illiyi münasi-

bətilə AMEA Folklor İnstitutunda keçirilmiş konfransda əməkdaşımız “Mirzə 

Ələkbər Sabir və Güney Azərbaycan ədəbiyyatı” mövzusunda məruzə edərək 

Sabirin Səbzivar, Nişapur, Səmərqənd, Buxara şəhərlərinə səyahətindən və Məşhəd 

ziyarətindən, həmin şəhərlərdə tərəqqipərvər alim və yazıçılarla görüşündən, şairin 

mətbuat səhifələrindəki çıxışları və maarif sahəsində fəaliyyətindən, o cümlədən 

çoxşaxəli poetik irsindən söhbət açıb. Konfransın sonunda Aytən Quliyeva fəal 

iştirakına görə təşəkkürnamə ilə təltif olunub. 

 

 

“Mətbuat tariximizə gedən yol, yaxud Həsən bəy Zərdabi – 180”, 

elmi sessiya 

 

22 iyul 2022-ci il tarixində AMEA Məhəmməd Füzuli adına Əlyazmalar 

İnstitutunda Gənc Alim və Mütəxəssislər Şurasının və İctimaiyyətlə əlaqələr 

şöbəsinin birgə təşkilatçılığı ilə “Mətbuat tariximizə gedən yol, yaxud Həsən bəy 

Zərdabi – 180” mövzusunda elmi sessiya keçirilib. Tədbir “22 iyul – Milli Mətbuat 

Günü” və təbiətşünas alim, milli mətbuatın banisi Həsən bəy Zərdabinin 180 illik 

yubileyinə həsr olunub. Tədbiri giriş nitqi ilə AMEA Məhəmməd Füzuli adına 

Əlyazmalar İnstitutunun icraçı direktoru, fil. e.d. Paşa Kərimov açaraq tədbir 

iştirakçılarını salamlayıb, çıxışında görkəmli maarifçi Həsən bəy Zərdabinin həyat 

və yaradıcılığından, onun “Əkinçi” qəzetinə qədərki fəaliyyətindən bəhs edib. Elmi 

sessiya məruzələrin dinlənilməsi ilə davam edib. Əlyazmalar İnstitutunun “Şəxsi 

arxivlərin tədqiqi” şöbəsinin aparıcı elmi işçisi, tar. ü.f.d., dos. Esmira Cavadova 

“Həsən bəy Zərdabinin əsərlərində Azərbaycan xalqının məişət və mədəniy-yəti”, 

İnstitutun Gənc Alim və Mütəxəssislər Şurasının sədri, fil. ü.f.d. Aytən Quliyeva 

“Həsən bəy Zərdabi arxivindən məktublar”, İnstitutun “İctimaiyyətlə əlaqələr” 

şöbəsinin redaktoru Vəfa Şərifova “Qızlar Gimnaziyasının yaranmasında Həsən 

bəy Zərdabinin rolu”, “İctimaiy-yətlə əlaqələr” şöbəsinin müdiri Fəridə Həsənova 

“Azərbaycanın  mətbuat  tarixi,  keçdiyi mərhələlər, müasir mətbuat”  adlı  məru- 

zələrlə çıxış ediblər. Tədbirin sonunda İnstitutun Kitabxana və elmi informasiya 

şöbəsinin Milli Mətbuat günü və Həsən bəy Zərdabinin həyat və fəaliyyətinə dair 

hazırladığı kitab sərgisinə baxış keçirilib. 

 

“Özbəkistanın mədəni sərvəti yeni intibahın təməli kimi”, 

VI beynəlxalq konqres 

 

        22-25 iyul 2022-ci il tarixlərində AMEA Məhəmməd Füzuli adına Əlyazmalar 

İnstitutunun baş direktoru, akademik Teymur Kərimli və həmin institutun elmi 

katibi, fil. ü.f.d., dos. Əzizağa Nəcəfov Özbəkistan Respublikasının Səmərqənd 

şəhərində keçirilən “Özbəkistanın mədəni sərvəti yeni intibahın təməli kimi” 

mövzusunda VI Beynəlxalq Konqresdə iştirak ediblər. AMEA Məhəmməd Füzuli 

adına Əlyazmalar İnstitutunun baş direktoru, akademik Teymur Kərimli 

Özbəkistan, Qazaxıstan, Qırğızıstan, Tacikistan, Türkmənistan, Pakistan və 

Monqolustanın məşhur muzey mərkəzlərinin, milli kitabxanalarının və əlyazma 

institutlarının rəhbərlərinin qatıldığı “Xalqları birləşdirən miras: Mərkəzi Asiya və 

Azərbaycan” mövzusunda təşkil olunan dəyirmi masada çıxış edib. Alim Məhəm-

məd Füzuli adına Əlyazmalar İnstitutunda mühafizə olunan və UNESCO-nun 

“Dünyanın Yaddaşı” siyahısına salınan Əbu Əli ibn Sinanın məşhur “Əl-qanun fit-

tibb” əsərinin II cildinin 1143-cü ildə köçürülmüş Bakı nüsxəsi, Əmir Əlişir Nəvai 

əsərlərinin ən qədim və nadir əlyazma nümunələri, dünyada yeganə nüsxəsi yalnız 

Bakıdakı Əlyazmalar İnstitutunda qorunan “Qədərxan lüğəti” barədə məlumat 

verib, İnstitut tərəfindən çapa hazırlanan və özbək xalqının əlyazma irsini özündə 

ehtiva edən nəfis nəşrləri beynəlxalq cəmiyyətin üzvlərinə təqdim edib, ölkələrimiz 

arasında əlyazmaşünaslıq sahəsində mövcud olan və günü-gündən inkişaf edən 

əməkdaşlığın daha da genişləndirilməsi perspektivləri haqqında fikirləri ilə bölüşüb. 

AMEA Məhəmməd Füzuli adına Əlyazmalar İnstitutunun elmi katibi, fil. ü.f.d., 

dos. Əzizağa Nəcəfov isə “Özbəkistanın mədəni irsi dünya saxlanclarında” 

layihəsinin nəşr işlər sahəsində əsas perspektivləri” adlı paneldə “Özbək xalqının 

əlyazma irsi AMEA Məhəmməd Füzuli adına Əlyazmalar İnstitutunda” 

mövzusunda məruzə ilə çıxış edib. 

 

“Dədə Qorqud Türk mədəniyyəti, tarixi və ədəbiyyatı”, 

onlayn konqres 

 

2 sentyabr 2022-ci il tarixində AMEA Məhəmməd Füzuli adına Əlyazmalar 

İnstitutunun “Multidissiplinar əlyazmaların tədqiqi” şöbəsinin baş elmi işçisi, fil. 

e.d., prof. Raqub Kərimov V Beynəlxalq “Dədə Qorqud Türk mədəniyyəti, tarixi və 

ədəbiyyatı” konqresində onlayn şəkildə iştirak edib. Türkiyənin İzmir şəhərində Ege  

Universiteti Türk Dünyası Araşdırmaları İnstitutu, AMEA Folklor İnstitutu və 

Azərbaycan İKSAD İnstitutunun birgə təşkilatçılığı ilə keçirilən beynəlxalq 

konfransda əməkdaşımız “Mirzə Fətəli Axundzadənin Qarabağ şairləri ilə dostluq 

və qarşılıqlı yaradıcılıq əlaqələri” mövzusunda məruzə ilə çıxış edib. 

 

“Xurşidbanu Natəvan – 190”, 

tədbir 

 

         9 sentyabr 2022-ci il tarixində Azərbaycan Respublikasının Prezidenti     

cənab İlhamƏliyevin “2022-ci ilin “Şuşa İli” elan olunması” və “Xurşidbanu 

Natəvanın190 illiyininqeyd edilməsi” haqqında imzaladığı müvafiq sərəncamlar 

çərçivəsində ölkəmizin mədəniyyət paytaxtı Şuşada keçirilən Xurşidbanu Natəvanın 

anadanolmasının 190 illik yubiley mərasimində AMEA Məhəmməd Füzuli adına 

Əlyazmalar İnstitutunun baş direktoru, akademik Teymur Kərimli, elmi katibi, fil. 

ü.f.d., dos. Əzizağa Nəcəfzadə və “Multidissiplinar əlyazmaların tədqiqi” şöbəsinin 

baş elmi işçisi, görkəmli qarabağşünas, fil. e.d., prof. Raqub Kərimov iştirak edib. 

Azərbaycan Respublikası Mədəniyyət Nazirliyi, Azərbaycan Yazıçılar Birliyi və 

Şuşa şəhəri Dövlət Qoruğu İdarəsinin birgə təşəbbüsü ilə keçirilən silsilə tədbirlərdə 

öncə Qarabağ xanlığının sonuncu varisi, görkəmli şairə, ictimai xadim, rəssam və 

mesenat Xan qızı Natəvanın əsərlərinin əlyazmaları, çap nüsxələri, rəsmləri, onun 

irsinin tədqiqinə həsr olunmuş materiallardan ibarət sərgi təşkil olunub. Sərgidə 

nümayiş etdirilən Əlyazmalar İnstitutunun fondunda mühafizə olunan X.Natəvanın 

“Gül dəftəri” iştirakçıların xüsusi marağına səbəb olub. Sərgi çərçivəsində 

akademik Teymur Kərimlinin “Şuşanamə” kitabının da təqdimatı baş tutub. 

Mədəniyyət Naziri Anar Kərimov, Milli Məclisin Mədəniyyət komitəsinin sədri 

Qənirə Paşayeva, Yazıçılar Birliyinin sədri Anar, AMEA-nın vitse-prezidenti İsa 

Həbibbəyli kitab haqqında ürək sözlərini bildirib, onu yüksək qiymətləndiriblər. 

Daha sonra Xan qızının evinin qarşısında XIX əsrin 2-ci yarısında Şuşada Xan qızı 

Xurşidbanu Natəvanın himayəsində fəaliyyət göstərmiş, bölgənin tanınmış şairlə-

rinin və musiqiçilərinin qatıldığı, dövrün ədəbi ühitinin formalaşmasında müstəsna 

rol oynamış “Məclisi-üns” ün fəaliyyətinin bərpası məqsədilə ilk təntənəli toplantı 

keçirilib. Toplantıda akademik Teymur Kərimli və professor Raqub Kərimov da 

çıxış ediblər. Professor Raqub Kərimov öz çıxışında XIX əsr Qarabağ ədəbi-

mədəni mühiti və Xurşidbanu Natəvanın ədəbi, ictimai fəaliyyəti haqqında ətraflı 

məlumat verib. 

XV əsr ədəbiyyatşünası Dövlətşah Səmərqəndinin  

“Təzkirətüş-şüəra” kitabının təqdimat mərasimi 

 

21 sentyabr 2022-ci il tarixində AMEA Nizami Gəncəvi adına Ədəbiyyat 

İnstitutunun Elektron akt zalında XV əsr ədəbiyyatşünası Dövlətşah Səmərqəndinin 

“Təzkirətüş-şüəra” kitabının təqdimat mərasimi və müzakirəsi keçirilib. AMEA-nın 

vitse-prezidenti, Ədəbiyyat İnstitutunun baş direktoru, akademik İsa Həbibbəyli, 

Özbəkistanın Azərbaycandakı fövqəladə və səlahiyyətli səfirliyinin əməkdaşları, 

Milli Məclisin komitə sədri Eldar İbrahimov, hər iki ölkədən ədəbiyyatşünas 

alimlərin iştirak etdiyi təqdimat mərasimində AMEA Məhəmməd Füzuli adına 

Əlyazmalar İnstitutunun baş direktoru, akademik Teymur Kərimli də çıxış edib. 

Alim öz nitqində təzkirəçilik ənənəsinin ilk dəfə XIII əsrdə türk alimin təzkirəsi ilə 

başladığını, təzkirəçiliyin türk təfəkkürünün məhsulu olduğunu qeyd edib, 

Dövlətşah Səmərqəndinin bir türk alimi olduğunu vurğulayıb. Bu əsərdə 

Azərbaycan ədəbiyyatının görkəmli nümayəndələri haqqında da kifayət qədər məlu-

mat verildiyini, məhz ona görə də ədəbiyyatşünaslarımızın bu mənbəyə dəfələrlə 

mötəbər qaynaq kimi istinad etdiyini bildirib. Mərasimdə həmçinin yeni nəşrin elmi 

redaktoru Əlyazmalar İnstitutunun “Farsdilli əlyazmaların tədqiqi” şöbəsinin baş 

elmi işçisi, fil. ü.e.d, prof.  Tərlan Quliyev və əsəri çapa hazırlayan, ön söz və bəzi 

qeydlərin müəllifi Əlyazmalar İnstitutunun “Şərq ölkələri türkdilli əlyazmaların 

tədqiqi” şöbəsinin elmi işçisi Lalə Sultanova çıxış edib, təzkirənin nəşrə hazırlan-

ması üzərində gedən iş prosesindən danışıblar. Qeyd edək ki, təqdimatı keçirilən 

“Təzkirətüş-şüəra” kitabı VII-XV əsrlərdə yaşamış ən məşhur şairlərin həyat və 

yaradıcılığına həsr edilib. Təzkirədə həmin şairlərin yaşadığı siyasi dövr, tarixi 

hadisələr, müasirləri və digər tarixi şəxsiyyətlər haqqında geniş məlumatlar verilib. 

Yeni nəşrdə Azərbaycan əsilli şairlərdən və tarixi şəxsiyyətlərdən, həmçinin 

tariximizə aid bəzi məqamlardan da bəhs edildiyinə görə bu əsər Azərbaycan elmi 

üçün mühüm əhəmiyyət kəsb edir. 

 

“27 sentyabr – Anım günü”, 

tədbir 

 

27 sentyabr 2022-ci il tarixində AMEA Məhəmməd Füzuli adına Əlyazmalar 

İnstitutunda Azərbaycan Respublikasının Prezidenti cənab İlham Əliyevin 

imzaladığı “Azərbaycan Respub-likasında Anım gününün təsis edilməsi haqqında” 

sərəncamına əsasən, 27 sentyabr – Anım günü münasibəti ilə tədbir keçirilib. 

Mərasimi giriş nitqi ilə açan AMEA Məhəmməd Füzuli adına Əlyazmalar 

İnstitutunun baş direktoru, akademik Teymur Kərimli qəhrəman oğullarımızın 44 

gün davam edən Vətən müharibəsinin hər gününü zəfər salnaməsinə çevirdiklərini,  



64 
 

Elmi əsərlər,2022, 2(15),iyul-dekabr 

 

onların əsl vətənpərvərlik və Vətənə sədaqət nümunəsi nümayiş etdirərək öz 

qorxmazlığı, cəsarəti, möhkəm iradəsi və ruh yüksəkliyi sayəsində ölkəmizin ərazi 

bütövlüyünü bərpa etdiklərini qeyd edib. Bildirib ki, Vətən müharibəsinin təntənəsi 

təkcə işğal altındakı torpaqların yağı düşməndən qurtuluşu deyil, eyni zamanda  

Azərbaycan  xalqının milli  kimliyinin nə  qədər  yüksək  olduğunun  bütün dünyaya  

nümayişidir. Daha sonra  Əlyazmalar  İnstitutunun  elmi  katibi, fil. ü.f.d. , 

dos.Əzizağa Nəcəfzadə “Yusif surətli, dəmir səsli qəhrəman” , “Əlyazmaların və 

əski çap kitabları-nın tədqiqi” şöbəsinin baş elmi işçisi, fəl. e.d., dos. Zəkiyyə 

Əbilova “Onlar Vətən uğrunda canlarını fəda etdi”, “İnstitutun Şəxsi arxivlərin 

tədqiqi” şöbəsinin elmi işçisi Xanım Mehdixanlı “Namümkünü mümkünə çevirən 

cəsur ürək sahibləri” adlı məruzələrlə çıxış ediblər. Anım mərasimində həmçinin 

İnstitutun “Əlyazmaların və əski çap kitablarının tədqiqi” şöbəsinin müdiri, fil. 

ü.f.d, dos. Əkrəm Bağırov, “Türkdilli əlyazmaların tədqiqi” şöbəsinin elmi işçisi 

Tahirə Əliyeva və “Nizami Gəncəvi əlyazmalarının tədqiqi” şöbəsinin aparıcı elmi 

işçisi, fil. ü.f.d., dos. İbrahim Quliyev məruzələr ətrafında çıxış ediblər. 

 

“Mirzə Kazımbəy – 220”, 

beynəlxalq elmi konfrans 

 

30 sentyabr 2022-ci il tarixində AMEA Məhəmməd Füzuli adına Əlyazmalar 

İnstitutunun əməkdaşları AMEA-nın akademik Ziya Bünyadov adına Şərqşünaslıq 

İnstitutunun təşkilatçılığı ilə keçirilən, görkəmli şərqşünas alim Mirzə Kazımbəyin 

anadan olmasının 220 illiyinə həsr olunmuş “Mirzə Kazımbəy – 220” mövzusunda 

beynəlxalq elmi konfransda iştirak ediblər. Azərbaycan Milli Elmlər Akademiyası-

nın əsas binasında baş tutan konfransda institutumuzun əməkdaşları – “Ərəbdilli 

əlyazmaların tədqiqi” şöbəsinin aparıcı elmi işçisi, fəl. ü.f.d., dos. Rübabə Şirinova 

“Mirzə Kazımbəy və “Müxtəsər əl-viqayə” əsəri”, həmin şöbənin böyük elmi işçisi 

Sevinc Bayramova “Mirzə Kazımbəyin mətnşünaslıq elmindəki yeri”, “Əlyazmala-

rın və əski çap kitablarının tərcüməsi” şöbəsinin elmi işçisi Xatirə Kərimova “Elmi 

ilə dünya fövqündə dayanan alim – Mirzə Kazımbəy” adlı məruzələrlə çıxış 

ediblər. 

 

“İslam mədəniyyətində birgəyaşayış təcrübəsi”, 

beynəlxalq simpozium 

 

AMEA Məhəmməd Füzuli adına Əlyazmalar İnstitutunun “Əlyazmaların və 

əski çap kitablarının tərcüməsi” şöbəsinin baş elmi işçisi, fəl. e.d. Zəkiyyə Əbilova 

"İslam mədəniy-yətində birgəyaşayış təcrübəsi" mövzusunda beynəlxalq 

simpoziumda  iştirak  edib. Alim  İslam mədəniyyəti  kontekstində  fərqli din nüma- 

yəndələrinin birgəyaşayışı ilə bağlı vəziyyəti müzakirə etmək və müsəlman 

cəmiyyətləri arasında bu istiqamətdə mövcud təcrübələrdən yararlanmaq məqsədilə  

keçirilən simpoziumda moderator qismində iştirak etdiyi paneldə “İslam 

mədəniyyətində birgəyaşayış təcrübəsi” mövzusunda məruzə ilə çıxış edib və 

beynəlxalq sertifikatla təltif olunub. 

 

“XVII Böyük Beynəlxalq Türk Dili Konqresi”, 

onlayn qurultay 

        26-27 sentyabr 2022-ci il tarixlərində AMEA Məhəmməd Füzuli adına 

Əlyazmalar İnstitutunun əməkdaşları “XVII Böyük Beynəlxalq Türk Dili Kon-

qresi”nin qurultayında onlayn şəkildə iştirak ediblər. Türk dilinin zənginliyini üzə 

çıxarmaq, onu dünya dilləri arasında layiqi səviyyəyə qaldırmaq, türk dilinin tarixi 

inkişaf mərhələlərini və əldə etdiyi yeni nailiyyətləri müzakirə etmək məqsədilə ke-

çirilən onlayn konqresdə əməkdaşlarımız – “Türk dünyası əlyazmalarının tədqiqi” 

şöbəsinin müdiri, fil. e.d. Aygül Hacıyeva “Kitabi-Dədə Qorqud dastan-larında 

qəhrəman qadın anlayışı”, böyük elmi işçi Tahirə Əliyeva "Türk dillərində say və 

ya hesab suallarına bir baxış", “Şərq ölkələri türkdilli əlyazmaların tədqiqi” 

şöbəsinin müdiri, fil.ü.f.d., dos. Lamiyə Rəhimova “XVII-XVIII əsrlərdə 

Azərbaycan və türk ədəbiyyatlarının dil və üslub baxımından bəzi özəllikləri”, 

böyük elmi işçi Aysel Acalova “Cavad Heyətin türkologiyaya dair əsərləri”, elmi 

işçi Şəhla Xəlilli isə “Qarabağlı Pir Məhəmmədin “Məna-qibnamə”si adlı 

əlyazma nüsxəsində yer adları” mövzusunda məruzələrlə çıxış edib və beynəlxalq 

sertifikata layiq görülüblər. 

 

Beynəlxalq Türk Dünyası Simpoziumu 

Ərzincan Vilayəti (Türkiyə) 

 

AMEA Məhəmməd Füzuli adına Əlyazmalar İnstitutunun baş direktoru, 

akademik Teymur Kərimli 9-12 oktyabr 2022-ci il tarixlərində Türkiyənin Ərzincan 

Vilayətində keçirilmiş “Beynəlxalq Türk Dünyası Simpoziumu”nda iştirak edib. 

Simpoziumda akademik T.Kərimli “Azərbaycan şairi Nizami Gəncəvi və Ərzincan 

hakimi Davud oğlu Bəhram Şah” mövzusunda məruzə ilə çıxış edib, ortaq türk 

tarixi ilə bağlı məlumat verib, ümumtürk mədəniyyətinin keçmişi, bu günü və 

gələcək perspektivləri ilə bağlı fikirləri ilə bölüşüb. Türk dünyasının dil, tarix, 

mədəniyyət, incəsənət, təhsil, enerji, diaspora, ticarət, coğrafiya, sosiologiya, 

folklor, antropologiya, turizm, beynəlxalq əlaqələr, dövlət idarəçiliyi, hüquq və s. 

kimi bir çox sahə-lərində elmi tədqiqatlar üçün ümumi zəmin yaratmaq məqsədi ilə 

keçirilən simpoziumda Türk Dövlətləri Təşkilatının 2040-cı il vizionu əsas götürü 

lərək, ortaq bir amala əsaslanan səmərəli təklif və layihələrin həyata keçirilməsi 

üzərində iş aparılması planlaşdırılıb, bu planın həyata keçirilməsi ilə Türk dünyasın-

dakı işgüzar əməkdaşlığın möhkəmlənəcəyi və dərinləşəcəyi bildirilib. 

 

 “Şərq və Ukrayna”, 

onlayn elmi konfrans 

 

17-18 oktyabr 2022-ci il tarixlərində AMEA Məhəmməd Füzuli adına 

Əlyazmalar İnstitutunun əməkdaşları Yaroslav Daşkeviçin xatirəsinə həsr olunmuş 

“Şərq və Ukrayna” mövzusunda elmi konfransda onlayn şəkildə iştirak ediblər. 

Əməkdaşlarımızdan “Türk dünyası əlyazmalarının tədqiqi” şöbəsinin böyük elmi 

işçisi Sevinc Rəhnulla “Erməni-müsəlman davasının sülh yolu ilə həll olunması-

na çalışan şeyxülislam”, “Nizami Gəncəvi əlyazmalarının tədqiqi” şöbəsinin böyük 

elmi işçisi Rəxşəndə Kərimova “Azərbaycan əlyazmalarında Qarabağ icması”, 

“Ərəbdilli əlyazmaların tədqiqi” şöbəsinin böyük elmi işçisi Yeganə Rəhnulla 

““Əhvalati-Qarabağ” əsərində Şuşanın təsviri: tarixi və mədəniyyəti” 

mövzusunda məruzə ediblər. 

 

“Mənim tanrım gözəllikdir, sevgidir”, 

dəyirmi masa 

 

20 oktyabr 2022-ci il tarixində AMEA Məhəmməd Füzuli adına Əlyazmalar 

İnstitutunun əməkdaşları Azərbaycan ədəbiyyatının görkəmli nümayəndəsi, böyük 

mütəfəkkir, şair və dramaturq Hüseyn Cavidin anadan olmasının 140 illiyi 

münasibətilə keçirilən “Mənim tanrım gözəllikdir, sevgidir” mövzusunda dəyirmi 

masada iştirak ediblər. Tanınmış ədəbiyyatşünas, sənətşünas, teatrşünas, kitabşünas, 

pedaqoq və aktyorların qatıldığı dəyirmi masada institutun elmi katibi, fil. ü.f.d., 

dos. Əzizağa Nəcəfzadə “H.Cavidin “Ana” əsərinin nəşr tarixi və səhnə taleyi”, 

Gənc alim və mütəxəsislər Şurasının sədri, “Şəxsi arxivlərin tədqiqi” şöbəsinin 

aparıcı elmi işçisi, fil. ü.f.d. Aytən Quliyeva “Hüseyn Cavid əsərlərinin orta 

məktəbdə tədrisi və gənclərin mənəvi inkişafında rolu” mövzusunda məruzə 

ediblər. 

 

“Hüseyn Cavid sənəti: ideallar və müasir dövr”, 

beynəlxalq elmi konfrans 

 

24 oktyabr 2022-ci il tarixində AMEA Məhəmməd Füzuli adına Əlyazmalar 

İnstitutunun baş direktoru, akademik Teymur Kərimli Azərbaycan Respublikasının 

Prezidenti  cənab  İlham Əliyevin  “Hüseyn Cavidin 140 illiyinin  qeyd  edilməsi  

haqqında” müvafiq Sərəncamına uyğun olaraq təşkil edilən “Hüseyn Cavid sənəti: 

ideallar və müasir dövr” mövzusunda beynəlxalq elmi konfransda iştirak edib. 

AMEA Rəyasət Heyətinin binasında keçirilən Plenar iclasında çıxış edərək Teymur 

Kərimli böyük şair-dramaturq, filosof, mütəfəkkir, humanist sənətkar Hüseyn 

Cavidin ölməz irsindən, onun yaradıcılığının qlobal-bəşəri-humanist mahiyyətin-

dən, ədəbiyya-tımızda və mədəniyyət tariximizdəki yerindən danışıb, Cavid yaradı-

cılığında sevgini təcəssüm etdirən obrazlardan bəhs edib. Dahi şairin Azərbaycan 

ədəbiyyatını bir çox yeni janrlarla zənginləşdirdiyini, dramaturgiyamıza fərqli ab-

hava, yeni mövzular gətirdiyini vurğulayıb. Konfransın bölmə iclaslarında AMEA 

Məhəmməd Füzuli adına Əlyazmalar İnstitutunun əmək-daşları – elmi katib, fil. 

ü.f.d., dos. Əzizağa Nəcəfzadə və elmi işçi Sevinc Dadaşova da dahi sənətkarın 

əsərlərinin səhnə və nəşr tarixi haqqında məruzə ediblər. 

 

Azərbaycan Yazıçılar Birliyinin XIII Qurultayı 

 

26 oktyabr 2022-ci il tarixində AMEA Məhəmməd Füzuli adına Əlyazmalar 

İnstitutunun baş direktoru, akademik Teymur Kərimli və institutun böyük elmi işçisi 

Sona Xəyal Azərbaycan Yazıçılar Birliyinin XIII Qurultayında nümayəndə 

qismində iştirak ediblər. Azərbaycan Dövlət Akademik Milli Dram Teatrının 

binasında baş tutan, Türkiyə, Rusiya, Litva, İsrail, Pakistan, Gürcüstan, Almaniya, 

İraq, Belarus və İrandan 20-dən çox qonağın, dövlət və hökumət qurumlarının 

nümayəndələrinin, Milli Məclisin deputatlarının, AYB üzvləri arasından isə 330-

dək nümayəndənin iştirak etdiyi qurultayda akademik Teymur Kərimli Azərbaycan 

Yazıçılar Birliyinin Ağsaqqallar Şurasının üzvü, Sona Xəyal isə Azərbaycan 

Yazıçılar Birliyinin İdarə Heyətinin üzvü seçilib. 

 

“Azərbaycan xalqının etnogenezi və milli kimlik məsələsi”, 

beynəlxalq konfrans 

 

28 oktyabr 2022-ci il tarixində AMEA Məhəmməd Füzuli adına Əlyazmalar 

İnstitutunun “Şəxsi arxivlərin tədqiqi” şöbəsinin elmi işçisi Xanımbacı Məlikzadə 

Azərbaycan Universitetinin təşkilatçılığı ilə “Azərbaycan xalqının etnogenezi və 

milli kimlik məsələsi” mövzusunda keçirilmiş beynəlxalq konfransda iştirak edib. 

X.Məlikzadə “Qarabağ xalçaları Azərbaycanın xalq tətbiqi sənətinin nümunəsi 

kimi” mövzusunda məruzə edərək ölkəmizdə xalçaçılıq sənətinin inkişaf tarixindən, 

Azərbaycanda toxunulan xalçaların bədii xüsusiyyətlərindən və özünəməxsus 

ornamentlərindən bəhs edib və konfransda iştirakına görə beynəlxalq sertifikata 

layiq görülüb. 

“8 Noyabr – Zəfər günü”, 

tədbir 

3 noyabr 2022-ci il tarixində AMEA Məhəmməd Füzuli adına Əlyazmalar 

İnstitutunda 8 Noyabr – Zəfər gününə həsr olunmuş tədbir keçirilib. Öncə Azərbay-

canın ərazi bütövlüyü uğrunda və Vətən Müharibəsində şəhid olan həmvətən-

lərimizin xatirəsi bir dəqiqəlik sükutla yad edilib, daha sonra Azərbaycan Respubli-

kasının Dövlət Himni səsləndirilib. Tədbiri giriş nitqi ilə açan Əlyazmalar İnstitutu-

nun baş direktoru, akademik Teymur Kərimli 44 gün davam edən və Dağlıq 

Qarabağ da daxil olmaqla işğal altındakı ərazilərimizin azad olunması ilə nəticə-

lənən Vətən Müharibəsinin tariximizin ən parlaq səhifəsinə, Azərbaycan xalqının 

iftixar və qürur mənbəyinə çevrildiyini qeyd edib. Bildirib ki, 8 Noyabr Zəfəri mü-

zəffər Ali Baş Komandanın yenilməz iradəsinin və böyük sərkərdəlik məharətinin, 

Azərbaycan Silahlı Qüvvələrinin döyüş əzminin, əsgər və zabitlərimizin rəşadətinin, 

yüksək hərbi-texniki, mənəvi-psixoloji hazırlığının və peşəkarlığının təntənəsidir. 

Tədbirdə həmçinin Əlyazmalar İnstitutunun icraçı direktoru, fil. e.d. Paşa Kərimov, 

elmi katib, fil. ü.f.d., dos. Əzizağa Nəcəfzadə və “Multidissiplinar əlyaz-maların 

tədqiqi” şöbəsinin böyük elmi işçisi Novruz Bəkirov da çıxış edərək iştirakçıları 

möhtəşəm Zəfər günü münasibətilə təbrik edib, Azərbaycan ordusunun müzəffər 

Ali Baş Komandan İlham Əliyevin rəhbərliyi altında və Azərbaycan xalqının 

dəstəyi ilə tarixi ədaləti bərpa etdiyini qeyd ediblər. Tədbirin sonunda “Kitabxana 

və elmi informasiya” şöbəsinin hazır-ladığı, Vətən müharibəsində xalqımızın 

möhtəşəm qələbəsini əks etdirən “Zəfər salnaməmiz” mövzusunda kitab sərgisi 

nümayiş olunub. Sərgidə institut əməkdaşlarının nəşr etdirdikləri Zəfər tariximizi 

işıqlandıran son nəşrlər də təqdim olunub. 

 

“Məhəmməd Nəsirəddin Tusinin irsi”, 

elmi konfrans 

 

2 noyabr 2022-ci il tarixində AMEA Məhəmməd Füzuli adına Əlyazmalar 

İnstitutunun əməkdaşları Azərbaycanın tanınmış alimi və mütəfəkkiri Məhəmməd 

Nəsirəddin Tusinin irsinə həsr olunmuş elmi konfransda iştirak ediblər. Azərbaycan 

Milli Elmlər Akademiyası Mərkəzi Elmi Kitabxana tərəfindən təşkil olunmuş, bir 

sıra alim, tədqiqatçı, magistr və doktorantların iştirak etdiyi konfransda əməkdaşla-

rımız – şöbə müdiri, fil. ü.f.d. Əkrəm Bağırov “Xacə Nəsirəddin Tusi(1201-1274) 

əsərlərinin tərcüməsi və nəşri haqqında”, baş elmi işçi, fəl. e.d. Zəkiyyə Əbilova 

“Xacə Nəsirəddin Tusinin dünya şöhrətli tələbələri”, aparıcı elmi işçi, fəl. ü.f.d., 

dos. Rübabə Şirinova “Nəsirəddin Tusi və “Adabul-mütəəllimin” əsəri”, baş 

mütəxəssis Mətanət Muradova “Nəsirəddin Tusi və “Təhrirül-üsul-həndəsə” 

əsəri”,  institutun  doktorantı  Nuranə  Həsənova  “Nəsirəddin  Tusinin  fəlsəfi 

görüşləri, islam əqaidi mövzusunda olan əsərlərinin bir hissəsi” mövzusunda 

məruzələrlə çıxış ediblər. 

 

 “Şuşa İli”nə həsr olunmuş maarifləndirici interaktiv sərgi-tədbir 

 

6 noyabr 2022-ci il tarixində Suraxanı Gənclər Evində “Şuşa İli” nə həsr olun-

muş maarifləndirici interaktiv sərgi-tədbir keçirilib. Tədbirdə AMEA Əlyazmalar 

İnstitutunun elmi katibi, fil. ü.f.d., dos. Əzizağa Nəcəfzadə gənclər qarşısında 

"Qarabağ ədəbi-mədəni mühiti və Şuşalı ziyalıların mədəniyyətimizin inkişafında 

rolu" mövzusunda məruzə edib. O, VII-XX əsrlərdə Qarabağın ədəbi-mədəni mühi-

tinə qısa ekskurs edib, çalışdığı institutda qorunan Qarabağa dair nadir əlyazmalar 

haqqında məlumat verib, gənclərin suallarını cavablandırıb. Tədbirdə sərgilənən 

kitablar içərisində Əlyazmalar İnstitutunun materialları əsasında hazırlanan kitablar 

tədbir iştirakçılarının marağına səbəb olub. 

 

 “Əkrəm Bağırov – 70”, 

tədbir 

 

11 noyabr 2022-ci il tarixində AMEA Məhəmməd Füzuli adına Əlyazmalar 

İnstitutunda Əlyazmaların və əski çap kitablarının tərcüməsi şöbəsinin müdiri, filo-

logiya  üzrə fəlsəfə doktoru, dosent Əkrəm Bağırovun 70 illik yubileyi qeyd olunub. 

Tədbiri giriş nitqi ilə institutun icraçı direktoru, fil. e.d. Paşa Kərimov açaraq yubi-

lyarın elmi, elmi-təşkilati, bədii yaradıcılıq və tərcüməçilik fəaliyyətindən danışıb, 

ona gələcək işlərində uğurlar diləyib və əsas məruzə üçün sözü institutun aparıcı 

elmi işçisi, fil. ü.f.d., dos. İbrahim Quliyevə verib. Məruzəçi “Əkrəm Bağırov – 70” 

adlı məruzəsində şərqşünas alimin elmi yaradıcılığının çoxşaxəliliyindən, elmi tə-

fəkkürünün dərinliyindən, bədii tərcümələrindən və şairlik fəaliyyətindən, müəllifi 

olduğu monoqrafiyalardan, nəşrə hazırladığı müxtəlif əsərlərdən bəhs edib, Ə.Bağı-

rovun unudulmuş mənəvi xəzinələrimizin tədqiqində və təbliğində əvəzsiz xidməti 

olan nadir əlyazmaşünas mütəxəssis kimi tanındığını vurğulayıb. Daha sonra Əlyaz-

malar İnstitutunun elmi katibi, fil. ü.f.d., dos. Əzizağa Nəcəfzadə institutun baş di-

rektoru, akademik Teymur Kərimlinin adından Əkrəm Bağırova məhsuldar elmi 

fəaliyyətinə və 70 illik yubileyi münasibətilə Əlyazmalar İnstitutunun Fəxri Fərma-

nını təqdim edib və sözü təbrik və çıxışlar üçün alimin həmkarları, tələbə yoldaşları 

və qonaqlara verib. Tədbirdə fil. e.d., prof. Raqub Kərimov, fil. ü.f.d., dos. Firidun 

Qurbansoy, mənbəşünas-şair, tar. e.d., prof. Şahin Fazil, şair-publisist, şərqşünas-

tərcüməçi Hafiz Rüstəm, yazıçı Kənan Hacı, tar. ü.f.d. Bayram Quliyev, yazıçı Sü-

leyman Həziyev, tarixçi Əkbər Nəcəf və institutun dizayner-rəssamı Nərmin İbra- 

himli çıxış edərək yubilyara öz ürək sözlərini və təbriklərini çatdırıblar. Sonda Ək-

rəm Bağırov tədbir iştirakçılarına və gələn qonaqlara öz təşəkkürünü bildirib. Qeyd 

edək ki, yubiley mərasimində Ə.Bağırovun fars dilindən tərcümə edib, geniş ön söz  

və şərhlərlə nəşrə hazırladığı Sami Mirzənin “Töhfeyi-Sami” təzkirəsinin də 

təqdimat mərasimi baş tutub. 

 

“Şərqşünaslıq: yeni istiqamətlər”, 

respublika elmi konfransı 

 

15 noyabr 2022-ci il tarixində AMEA Məhəmməd Füzuli adına Əlyazmalar 

İnstitutunun baş direktoru, akademik Teymur Kərimli görkəmli şərqşünas-alim, 

Əməkdar elm xadimi, akademik Vasim Məmmədəliyevin anadan olmasının 80 illik 

yubileyinə həsr edilən “Şərqşünaslıq: yeni istiqamətlər” mövzusunda respublika 

elmi konfransında iştirak edib. Akademik T.Kərimli plenar iclasda çıxış edərək 

Vasim Məmmədəliyevin həyatı və zəngin elmi yaradıcılığından bəhs edib, alimin 

BDU-da fəaliyyət göstərdiyi illər ərzində böyük uğurlar qazandığını, ərəb dilinin 

mahir bilicisi kimi şərqşünaslıq elmimizin müasir səviyyəyə yüksəl-məsində, ölkədə 

tolerant mühitin formalaşdırılmasında xüsusi xidmətlər göstərdiyini vurğulayıb. 

Qeyd edək ki, konfransda həmçinin Əlyazmalar İnstitutunun bir sıra alimi və gənc 

tədqiqatçıları məruzə ediblər. 

 

 “Müstəqillik dövrünün müstəqil mətbuatı: “525-ci qəzet””, 

tədbir 

 

17 noyabr 2022-ci il tarixində AMEA Məhəmməd Füzuli adına Əlyazmalar 

İnstitutunun baş direktoru, akademik Teymur Kərimli “525-ci qəzet” in 30 illik 

yubileyinə həsr olunmuş “Müstəqillik dövrünün müstəqil mətbuatı: “525-ci qəzet”” 

adlı tədbirdə iştirak edib. Tədbirdə akademik Teymur Kərimli “Jurnalistikada 

məktəb yaratmış qəzet: “525-ci qəzet” mövzusunda məruzə edib, nəşrin 

Azərbaycan mətbuatına və cəmiyyətinə verdiyi töhfələrdən danışıb. O, qəzetin baş 

redaktoru Rəşad Məcidin ictimai-siyasi xadim, görkəmli mətbuat nümayəndəsi kimi 

özünü sübut etdiyini və Azərbaycan mətbuatı tarixində fərqli jurnalistika məktəbi 

yaratdığını vurğulayıb. 

 

“Tarixi Yerlər və Abidələr”, 

IV Beynəlxalq Şuşa Simpoziumu 

 

22 noyabr 2022-ci il tarixində "Miras" Mədəni İrsin Öyrənilməsinə Kömək 

İctimai Birliyinin təşkilatçılığı ilə Şuşa şəhərində “Tarixi Yerlər və Abidələr” IV  

Beynəlxalq Şuşa Simpoziumu keçirilib. Simpoziumda İnstitutun “Türkdilli əlyaz-

maların tədqiqi” şöbəsinin aparıcı elmi işçisi, fil. ü.f.d., dos. Aybəniz Rəhimova 

“Şuşalı yazarların tədqiqatçısı professor Kamran Məmmədov”, böyük elmi işçi 

Şəhla Xəlili “Şuşa: paleoqrafiya”, “Ərəbdilli əlyazmaların tədqiqi” şöbəsinin 

aparıcı elmi işçisi, f. ü.f.d., dos. Rübabə Şirinova “Xan qızı Natəvanın “Gül 

dəftəri” albomunda Şuşanın tarixi abidələri”, “Nizami Gəncəvi əlyazmalarının 

tədqiqi” şöbəsinin böyük elmi işçisi Xoşqədəm Mirzəyeva “Mirzə Xosrov Şaiqin 

yaradıcılığı haqqında qısa məlumat”, “Türk dünyası əlyazmalarının tədqiqi” 

şöbəsinin böyük elmi işçisi Tahirə Əliyeva “Şuşanın bulaqları” mövzusunda 

məruzələrlə çıxış ediblər. Simpoziumda, həmçinin “Türkdilli əlyazmaların tədqiqi” 

şöbəsinin müdiri, fil. ü.f.d., dos. Lamiyə Rəhimova (konfransın elmi komitəsinin 

üzvü qismində), həmin şöbənin böyük elmi işçisi Aysel Acalova və Təhsil şöbəsinin 

müdiri Samirə Əliyeva iştirak ediblər. Simpoziumun sonunda qətnamə qəbul 

olunub, iştirakçılar sertifikatla təltif olunublar. 

 

 “Soğd yazılı abidələri”  

çoxmillətli nominasiyasının inkişafına dair regional strategiya”, 

                                                              vebinar 

 

           24 noyabr 2022-ci il tarixində Mərkəzi Asiya Araşdırmaları Beynəlxalq 

İnstitutunun təşkilatçılığı ilə YUNESKO-nun “Dünya yaddaşı” proqramı beynəlxalq 

reyestri çərçivəsində “Soğd yazılı abidələri” çoxmillətli nominasiyasının inkişafına 

dair regional strategiya” istiqamətində vebinar keçirilib. Azərbaycan, Qazaxıstan, 

Qırğızıstan, Monqolustan, Tacikistan, Türkmənistan və Özbəkistan kimi ölkələrin 

alimlərinin qoşulduğu onlayn proqramda AMEA Məhəmməd Füzuli adına Əlyaz-

malar İnstitutunun əməkdaşları – “Beynəlxalq elmi-mədəni əlaqələr” şöbəsinin 

müdiri, tar. ü.f.d., dos. Nigar Babaxanova, həmin şöbənin elmi işçisi Əsmər 

Hümbətli, “Ərəbdilli əlyazmaların tədqiqi” şöbəsinin böyük elmi işçisi Yeganə 

Rəhnulla və “Nizami Gəncəvi əlyazmalarının tədqiqi” şöbəsinin böyük elmi işçisi 

Xoşqədəm Mirzəyeva iştirak ediblər. Vebinarda Daşkənd Dövlət Şərqşünaslıq 

İnstitunun professoru Mirsadiq İsaqov, Ermitaj Dövlət Muzeyinin əməkdaşı dr. 

Pavel Lurye, Berlin-Brandenburq Humanitar Elmlər Akademiyasının əməkdaşıdır. 

Əlişir Beqmatov, “Soğd toplusu” elmi jurnalının redaktoru, professor Şəmsəddin 

Kəmaləddin və Mərkəzi Asiya Araşdırmaları Beynəlxalq İnstitutunun əməkdaşı 

Əlişir İkramov çıxış etmiş və iştirakçılara mövzuya dair yekun tövsiyələrini 

vermişdilər. Qeyd edək ki, vebinarın keçirilməsində əsas məqsəd YUNESKO-nun 

“Dünya yaddaşı” proqramı beynəlxalq reyestrində çoxmillətli nominasiyanın 

inkişafına dair regional əməkdaşlıq şəbəkəsinin yaradılmasıdır. 

YENİ DAXİLOLMALAR 

ŞƏMSƏDDİN ŞƏMSİNİN “DƏH MÜRĞ” POEMASININ ƏLYAZMA 

NÜSXƏLƏRİ ƏLDƏ OLUNUB 

AMEA Məhəmməd Füzuli adına Əlyazmalar İnstitutunun icraçı direktoru, fil. 

e.d. Paşa Kərimov indiyədək ədəbiyyat tariximizə məlum olmayan, Şəmsəddin 

Şəmsi və ya Dərviş Şəmsi adı ilə tanınmış, XV-XVI əsr Azərbaycan şairinin "Dəh 

Mürğ" ("On quş") poemasının 5 əlyazma nüsxəsini əldə edib. Təzkirələrdə verilən 

məlumata görə şair Azərbaycanda doğulmuş, sonralar Türkiyəyə köçmüşdür. Əsər 

əvvəlcə Osmanlı imperatoru Sultan Səlimə, onun ölümündən sonra isə düzəlişlər 

edilərək Sultan Süleyman Qanuniyə ithaf edilmişdir. Fəridəddin Əttarın "Məntiq üt-

teyr" poemasının təsiri ilə Azərbaycan dilində yazılmış bu əsərin əlyazmalarının 

surətlərinin ikisi Paris Milli Kitabxanasından, biri ABŞ Konqres kitabxanasından, 

biri İstanbul Universiteti kitabxanasından, biri isə Almaniyanın Leypsiq Universiteti 

kitabxanasından əldə olunub. Əldə olunan əlyazmaların elektron versiyası ilə 

İnstitutun Oxu zalında tanış olmaq mümkündür. 

*** 

MƏMMƏDAĞA SULTANOVUN MƏKTUBLARININ SURƏTİ 

ƏLYAZMALAR İNSTİTUTUNA HƏDİYYƏ OLUNUB 

Azərbaycan Yazıçılar Birliyinin üzvü, yazıçı-publisist Nurəddin Ədiloğlu 

AMEA Məhəmməd Füzuli adına Əlyazmalar İnstitutunun qonağı olub. O, 

Əlyazmalar İnstitutunun ilk direktoru, Azərbaycan Yazıçılar Birliyinin üzvü, 

Azərbaycanın Əməkdar mədəniyyət işçisi, görkəmli ədəbiyyatşünas, şair, 

tərcüməçi, fil. e.n. Məmmədağa Sultanovun ona ünvanlanan məktublarının surətini 

alimin institutda mövcud olan fonduna daxil edilməsi üçün sözügedən elmi-tədqiqat 

müəssisəsinə hədiyyə edib. Məmmədağa Sultanovla bağlı şirin xatirələrini paylaşan 

qonaq müəllifi olduğu “Qaçaq Mozu Yezid İzzət (roman içində roman)” kitabını da 

institutun kitabxanasına bağışlayıb. Bildirib ki, bu əsərdə ilk dəfə Məmmədağa 

Sultanovun bədii obrazı yaradılıb. 

NAİLİYYƏTLƏR 

ƏLYAZMALAR İNSTİTUTU VIII BAKI BEYNƏLXALQ KİTAB 

SƏRGİSİNİN SERTİFİKATI İLƏ TƏLTİF OLUNUB 

    AMEA Məhəmməd Füzuli adına Əlyazmalar İnstitutu Mədəniyyət 

Nazirliyinin  təşkilatçılığı  ilə 5-9  oktyabr  tarixlərində  keçirilən  “VIII Bakı  

Beynəlxalq Kitab Sərgisi”ndə uğurlu iştirakına görə Sertifikatla təltif olunub. 

Sərgidə Əlyazmalar İnstitutu “Kitabxana və elmi informasiya” şöbəsinin sərgiyə  

təqdim etdiyi 2021-2022-ci illərdə nəşr olunmuş 100-dən çox müxtəlif adda 

ədəbiyyat və nəfis tərtibatlı nəşrləri ilə təmsil olunub.  

       Elmi-tədqiqat müəssisəsi üçün ayrılmış guşədə “Şuşa İli” ilə bağlı nəşr olunmuş 

silsilə kitab, kataloq və dövri-elmi nəşrlərlə yanaşı, müəssisənin tədqiqatçı alimlə-

rinin elmi əsərləri də nümayiş olunub. Qeyd edək ki, Beynəlxalq Kitab Sərgisinin 

Bülbül təqdimat zonasında AMEA Məhəmməd Füzuli adına Əlyazmalar İnsti-

tutunun baş direktoru, akademik Teymur Kərimlinin “Şuşanamə”, böyük elmi işçi, 

İrs komissiyasının sədri, əlyazmaşünas Sona Xəyalın “Əbdürrəhimbəy Haqverdiyev 

– 150” kitabının təqdimat mərasimi keçirilib. 

 

MƏHƏMMƏD FÜZULİ ADINA  

ƏLYAZMALAR İNSTİTUTUNUN QONAQLARI 

 

28 iyun 2022-ci il tarixində Qazaxıstanın Almatı şəhərində yerləşən Muxtar 

Auezov adına Ədəbiyyat və İncəsənət İnstitutunun elmi işçiləri Jannat Saltakova və 

Nəsihət Mürsəlimova AMEA Məhəmməd Füzuli adına Əlyazmalar İnstitutuna elmi 

ezamiyyətə gəliblər. Qonaqları institutun elmi katibi, fil. ü.f.d., dos. Əzizağa 

Nəcəfzadə qarşılayıb və onlara əlyazmaların toplanması, onların mühafizəsi və 

bərpası, institut kitabxanasının fəaliyyət istiqaməti barədə geniş məlumat verib. 

Daha sonra qonaqlar İnstitutun Ekspozisiya zalında nümayiş olunan qədim 

əlyazmalarla tanış olublar. Jannat Saltakova və Nəsihət Mürsəlimova AMEA 

Məhəmməd Füzuli adına Əlyazmalar İnstitutunda elmi ezamiyyətdə olacaqları 

müddətdə “Qazaxıstanın əlyazma irsi millətin “Ruhi dirçəlişi” nin paradiqması 

kimi: əlyazmaların toplanması, mühafizəsi, sistem-ləşdirilməsi, elektron kataloqun 

yaradılması, araşdırılması və nəşri” mövzusunda tədqiqat işi üçün material 

toplamaq istədiklərini bildiriblər. Bu məqsədlə qonaqlara İnstitutun fondunda 

qorunan arxeoqrafik sənədlər üzərində tədqiqat işləri aparmaq üçün müvafiq şərait 

yaradılıb. 

*** 

Pakistan Respublikasının Lahor Dövlət Kollec Universitetinin Urdu dili 

kafedrasının dosenti Almaz Khanum və Lahor Dövlət Qadın Tədqiqatlar Kollecinin 

Kitabxanaşünaslıq ka-fedrasının müdiri, dosent Faiza Bashir AMEA Məhəmməd 

Füzuli adına Əlyazmalar İnstitutunun qonağı olublar. Qonaqları institutun elmi 

katibi, fil. ü.f.d., dos. Əzizağa Nəcəfzadə qarşılayıb və onlara institutun tarixi,  

beynəlxalq əlaqələri, burada mühafizə olunan əlyazmalar və yerinə yetirilən ədqiqat 

işləri barədə ətraflı məlumat verib. Daha sonra tədqiqatçılar Əlyazmalar 

İnstitutunun Ekspozisiya zalında nümayiş olunan qədim əlyazmalarla tanış olublar. 

Almaz Khanum və Faiza Bashir postdoktoral səviyyədə “Azərbaycan-Pakistan 

münasibətlərinə tarixi-ədəbi yanaşma” mövzusunda, eyni zamanda tədqiqat 

sahələrinə uyğun olaraq Azərbaycanlı milyonçu, müsəlman Şərqində ilk qızlar 

məktəbinin yaradıcısı Hacı Zeynalabdin Tağıyev haqqında elmi tədqiqat işləri 

aparmaq və institutun fondlarında mövcud olan arxeoqrafik sənədlərlə tanış olmaq 

istədiklərini bildiriblər. Bu məqsədlə qonaqlara İnstitutun fondunda qorunan 

arxeoqrafik sənədlər üzərində tədqiqat işləri aparmaq üçün müvafiq şərait yaradılıb. 

*** 

               Əl-Fərabi adına Qazax Milli Universitetinin Şərqşünaslıq fakültəsinin 

dosenti, həmin universitetin nəzdində Mədəni irs və əlyazmalar Fondunun sədri, 

fil.ü.f.d. Zübeydə Şafkam AMEA Məhəmməd Füzuli adına Əlyazmalar İnstitutunun 

qonağı olub. Qonağı Əlyazmalar İnstitutunun baş direktoru, akademik Teymur 

Kərimli qəbul edib. Görüşdə institutun icraçı direktoru, fil.e.d. Paşa Kərimov, elmi 

katib, fil.ü.f.d., dos. Əzizağa Nəcəfov, “Türk dünyası əlyazmalarının tədqiqi” 

şöbəsinin müdiri, fil.e.d. Aygül Hacıyeva, institutun əməkdaşları – fil.ü.f.d., dos. 

Aybəniz Rəhimova, fil.ü.f.d., dos. Nəzakət Məmmədli və Tahirə Əliyeva iştirak 

ediblər. Görüş zamanı akademik Teymur Kərimli qonağa institutda görülən işlər 

barədə məlumat verib, gələcək birgə əməkdaşlıq layihələri müzakirə olunub, 

bununla yanaşı gələcəkdə qarşılıqlı elmi ezamiyyətlərin təşkil edilməsi ilə bağlı 

fikir mübadiləsi aparılıb. Zübeydə Şafkam öz növbəsində təmsil etdiyi elmi 

müəssisədə yaradılmış əlyazmalar mərkəzinin qurulması və işinin təşkili zamanı 

dünyanın aparıcı əlyazma mərkəzləri ilə yanaşı, AMEA Məhəmməd Füzuli adına 

Əlyazmalar İnstitutunun təcrübəsini də əsas götürdüklərini vurğulayıb. Öz 

araşdırmaları barədə məlumat verib və bildirib ki, hazırda Azərbaycan dilində 

qələmə alınan unikal yazılı folklor abidəsi “Rüstemnameyi-türki” əlyazmasının 

üzərində tədqiqat aparır. Bakıya gəlişinin də əsas səbəblərindən biri həmin əsərin 

əlyazma nüsxələri haqqında ətraflı məlumat toplamaqdır. Daha sonra alim İnstitutun 

Ekspozisiya zalında nümayiş edilən nadir eksponatlar, əlyazma nüsxələri ilə tanış 

olub. İnstitutun elmi katibi, fil.ü.f.d., dos. Əzizağa Nəcəfov binanın tarixi, burada 

mühafizə olunan yazılı abidələr, aparılan elmi tədqiqat işləri haqqında qonağa 

məlumat verib. 

 *** 

  21 noyabr 2022-ci il tarixində Özbəkistanın tanınmış elm adamları – Miqumi 

adına Kokand Dövlət Pedaqoji İnstitutunun filologiya kafedrasının müdiri, fil. e.d.,  

professor Ziba xanım Qabilova, Əlişir Nəvai adına Daşkənd Dövlət Özbək Dili və 

Ədəbiyyatı Universitetinin kafedra müdiri, fil.e.d., professor Nurbay Cabbarov,  

Özbəkistan Elmlər Akademiyası Özbək Dili, Ədəbiyyatı və Folkloru 

İnstitutunun böyük elmi işçisi, fil.ü.f.d., dosent Gülnaz Sattarova, Mirzə Uluğbəy 

adına Özbəkistan Milli Universitetinin dosenti, fil.ü.f.d. Şəhla xanım Cabbarova, 

Urgənc Dövlət Universitetinin filologiya kafedrasının müdiri, fil.e.d., professor 

Dilşad Qayıbov, həmin universitetin müəllimləri – fil.ü.f.d. İsaqcan İsmayılov və 

fil.ü.f.d. Moyibə Atamuradova AMEA Məhəmməd Füzuli adına Əlyazmalar 

İnstitutunun qonağı olublar. Qonaqları İnstitutun “Şərq ölkələri türkdilli 

əlyazmaların tədqiqi” şöbəsinin müdiri, fil.ü.f.d., dos. Lamiyə Rəhimova və “Türk 

dünyası əlyazmalarının tədqiqi” şöbəsinin böyük elmi işçisi Tahirə Əliyeva 

qarşılayıb, onlara Əlyazmalar İnstitutunda mühafizə olunan yazılı abidələr, 

həmçinin qədim və orta əsrlər özbək müəlliflərinin əsərlərinin əlyazmaları, 

institutda Özbəkistanla bağlı aparılan elmi tədqiqat işləri haqqında məlumat 

veriblər. Daha sonra İnstitutun “Beynəlxalq elmi-mədəni əlaqələr” şöbəsinin 

əməkdaşları qonaqları İnstitutun Ekspozisiya zalında nümayiş olunan nadir 

eksponatlar və əlyazma nüsxələri ilə tanış ediblər. Qeyd edək ki, qonaqlar həmçinin 

İnstitutun “Şəxsi arxivlərin tədqiqi” şöbəsinin müdiri, fil.e.d. Nailə Səmədova ilə 

görüşüb, alimin anası, görkəmli şərqşünas, Əməkdar mədəniyyət işçisi, fil.e.d., 

professor Cənnət Nağıyeva ilə bağlı xatirələri ilə bölüşüblər. 

 

YENİ NƏŞRLƏR 

  

         AMEA Məhəmməd Füzuli adına Əlyazmalar İnstitutunun əməkdaşı, xəttoyma 

sənətinin ustadı, Əməkdar mədəniyyət işçisi Seyfəddin 

Mənsimoğlunun “Ağacoyma xəttatlığı örnəkləri” kitabı işıq 

üzü görüb. Kitabda Azərbaycan ağacoyma xəttatlığı sənətini 

sadə xəttatlıq peşəsindən bədii ağacoyma xəttatlığı 

səviyyəsinə çatdırmış görkəmli rəssam Seyfəddin 

Mənsimoğlunun həyat və yaradıcılığını özündə əks etdirən 

məqalələr və onun əl işlərinin fotoları yer alıb. Qeyd edək ki, 

geniş oxucu kütləsi üçün nəzərdə tutulan yeni nəşrin ön 

sözünün müəllifi AMEA-nın vitse-prezidenti, akademik İsa 

Həbibbəyli, rəyçi Məhəmməd Füzuli adına Əlyazmalar 

İnstitutunun baş direktoru, akademik Teymur Kərimli, redaktoru sənətşünaslıq ü.f.d. 

Ziyadxan Əliyevdir. 

AMEA Məhəmməd Füzuli adına Əlyazmalar İnstitutunda 

“Şəxsi arxivlərin tədqiqi” şöbəsinin böyük elmi işçisi Aytən 

İmanovanın “Gülsüm xanım Nərimanova: Həyatının 

naməlum səhifələri arxiv sənədlərində” adlı kitabı çapdan 

çıxıb. Yeni nəşrdə Azərbaycanın görkəmli ictimai xadimi 

N.Nərimanovun ömür-gün yoldaşı, əqidə yoldaşı olmuş, 

onunla çiyin-çiyinə çalışmış, xeyriyyəçiliklə məşğul olan 

Gülsüm xanım Nərimanovanın tərcümeyi-halı, oğlu Nəcəf 

haqqında xatirə və düşüncələri, əsərləri, məktub və 

teleqramları, müxtəlif şəxslərin Gülsüm xanım və Nəcəf Nərimanovlara ithafları yer 

alıb. Bütövlükdə Gülsüm xanım Nərimanovaya aid materiallar XX əsrin I yarısında 

ölkədə baş vermiş ictimai-siyasi dəyişiklikləri, Azərbaycan qadınının cərəyan edən 

tarixi hadisələrin burulğanında iştirakını öyrənmək baxımından zəngin qaynaqdır. 

Qeyd edək ki, kitabın elmi redaktoru İnstitutun icraçı direktoru, fil.e.d. Paşa 

Kərimov, rəyçilər “Şəxsi arxivlərin tədqiqi” şöbəsinin müdiri, fil.e.d. Nailə 

Səmədova və tar. ü.f.d., dos. Rəna Məmmədovadır. 

 

*** 

 

           

AMEA Məhəmməd Füzuli adına Əlyazmalar İnstitutunun 

“Beynəlxalq elmi-mədəni əlaqələr” şöbəsinin müdiri, tar. 

ü.f.d., dosent Nigar Babaxanovanın müəllifi olduğu 

“Əlyazmaların tədqiq və təbliği sahəsində beynəlxalq 

əlaqələr” adlı monoqrafiya işıq üzü görüb. Monoqrafiya 

qədim Azərbaycan əlyazmalarının tədqiq və təbliği sahəsində 

aparılan beynəlxalq fəaliyyətlərin tarixinə, elmi-nəzəri və 

elmi-praktiki məsələlərinə həsr olunub. Monoqrafiyanın 

tədqiqat obyekti AMEA Məhəmməd Füzuli adına 

Əlyazmalar İnstitutunun beynəlxalq elmi-mədəni əlaqələridir. Qeyd edək ki, yeni 

nəşrin elmi rəyçisi Məhəmməd Füzuli adına Əlyazmalar İnstitutunun baş direktoru, 

akademik Teymur Kərimli, elmi redaktoru Beynəlxalq Türk Akademiyasının 

prezidenti v.i.e., siyasi e. ü.f.d. Füzuli Məcidlidir. 

            AMEA Məhəmməd Füzuli adına Əlyazmalar 

İnstitutunda “Türkdilli əlyazmaların tədqiqi” şöbəsinin 

aparıcı elmi işçisi, fil. ü.f.d.,dos. Əli Məmmədbağıroğlunun 

“Hatəm Tayi – yazılı dastan abidəsi” (elmi-paleoqrafik, 

filoloji araşdırma və mətnin transfoneliterasiyası) kitabı 

çapdan çıxıb. Kitabda müsəlman-şərq aləmində məşhur olan 

“Hatəm Tayi” dastanının Əlyazmalar İnstitutunda saxlanılan 

yeganə əlyazma nüsxəsilə əlaqəli aparılmış elmi-paleoqrafik, 

filoloji tədqiqat və əlyazma abidəsinin mətni əski əlifbadan 

çağdaş Azərbaycan əlifbasına transfoneliterasiya edilməklə 

ilk dəfə oxuculara təqdim olunub.Qeyd edək ki, yeni nəşrin redaktoru aparıcı elmi 

işçi Arif     Ramazanovdur. 

 

***   

                                       

            AMEA Məhəmməd Füzuli adına Əlyazmalar 

İnstitutunda Əbdülməcid Təbibin “Kitabül-müdavat” əsərinin 

qorunan yeganə əlyazma nüsxəsi əsasında hazırlanmış 

monoqrafiya nəşr olunub. “Əbdülməcid Təbibin “Kitabül-

müdavat” əlyazma əsərində sinir sisteminin bəzi xəstəlikləri 

və onların müalicəsi haqqında” adlı kitabın müəllifi 

Əlyazmalar İnstitutunun dissertantı, nevropatoloq Qəhrəman 

Qəhrəmanovdur. Oxuculara təqdim olunmuş yeni nəşrdə sinir 

sistemi xəstəlikləri və ruhi xəstəliklərin müalicəsi sahəsində 

müasir tibbin əldə etdiyi nailiyyətlərlə yaranması, onların 

müəyyənləşdirilməsi və aradan qaldırılmasının tarixi üsul və vasitələri barədə də 

ətraflı məlumat verilir. Nevroloq həkimlər və geniş oxucu kütləsi üçün nəzərdə 

tutulmuş bu vəsaitdə həmçinin qorxu, dəhşət, həyəcan, əzələlərin süst olması, hissi 

hərəki pozğunluqlar, baş ağrılarının səbəbləri, sayıqlama, hafizənin azalması, 

yuxunun pozulması və onların müalicəsi haqqında da geniş məlumat verilir. Qeyd 

edək ki, yeni nəşrin elmi redaktorları tibb e.d., prof. Musa Ələkbərov, tar.e.d., prof. 

Nərgiz Quliyeva, rəyçiləri isə Əlyazmalar İnstitutunun “Ərəbdilli əlyazmaların 

tədqiqi” şöbəsinin müdiri fil. e.d., prof. Kamandar Şərifov və “Əlyazmaların və əski 

çap kitablarının tərcüməsi” şöbəsinin baş elmi işçisi, fəl. e.d., dos. Zəkiyyə 

Əbilovadır. 

Azərbaycan Milli Elmlər Akademiyası Məhəmməd Füzuli 

adına Əlyazmalar İnstitutunun materialları əsasında 

hazırlanmış “Tarixə dair əski çap kitabları” kataloqu işıq 

üzü görüb. Əlyazmalar İnstitutunun “Çap kitablarının 

tədqiqi” şöbəsinin baş elmi işçisi, tar. e.d., dos. Tahirə 

Həsənzadənin tərtib edib, nəşrə hazırladığı kataloqda 

AMEA Məhəmməd Füzuli adına Əlyazmalar İnstitutunun 

əski çap kitabları fondunda mühafizə olunan Azərbaycan, 

türk, fars, ərəb, rus və digər dillərdə, o cümlədən Avropa 

dillərində 600 kitabın izahlı təsviri verilmişdir. Sorğu kitabı ilk növbədə tarixçilər 

üçün nəzərdə tutulmuşdur. Qeyd edək ki, yeni nəşrin baş elmi məsləhətçisi 

Əlyazmalar İnstitutunun baş direktoru, akademik Teymur Kərimli, elmi redaktoru 

“Çap kitablarının tədqiqi” şöbəsinin müdiri, tar. ü.f.d., dos. Cavid Cəfərov, 

Ərəbdilli kitabların xülasəsini hazırlayan “Əlyazmaların və əski çap kitablarının 

tərcüməsi” şöbəsinin baş elmi işçisi, fəl. e.d., dos. Zəkiyyə Əbilovadır. 

 

 

*** 

         

         AMEA Məhəmməd Füzuli adına Əlyazmalar 

İnstitutunun “Şəxsi arxivlərin tədqiqi” şöbəsinin böyük elmi 

işçisi Əzizə Ələkbərovanın hazırladığı “Gəncənin zəfər 

elçiləri” adlı kitab işıq üzü görüb. Azərbaycan 

Respublikasının Prezidenti, müzəffər Ali baş komandan 

İlham Əliyevin 27 sentyabr tarixinin ölkəmizdə Anım günü 

kimi qeyd olunması haqqında müvafiq sərəncamından irəli 

gələrək çap olunan yeni nəşr 44 günlük Vətən müharibə-

sində işğal altında olan torpaqlarımızı düşmən tapdağından 

xilas etmək üçün canını fəda edən 27 Gəncə sakini haq-

qındadır. Kitabda ana yurdunu şirin canından əziz tutan 27 şəhidin tərcümeyi-halı, 

şərəfli döyüş yolu, igidlik və qəhrəmanlıq tarixçəsi öz əksini tapıb. Gənclərin vətən-

pərvərlik ruhunda tərbiyəsi və Vətən müharibəsi qəhrəmanlarının xatirəsinin əbədi-

ləşdirilməsi məqsədi daşıyan bu kitabın elmi redaktoru Əlyazmalar İnstitutunun 

aparıcı elmi işçisi, fil. ü.f.d. Könül Bağırova, rəyçisi həmin institutun elmi katibi, 

fil.  ü.f.d., dos. Əzizağa Nəcəfovdur. 

         Azərbaycan Respublikasının UNESCO üzrə Milli 

Komissiyasının dəstəyi ilə Rusiyanın Sankt-Peterburq 

şəhərində “Nizami Gəncəvi – 880”(“Низами Гянджеви – 

880”) adlı elmi məqalələr toplusu işıq üzü görüb. Dahi şairin 

880 illik yubileyinə həsr olunmuş, Azərbaycan, Rusiya, 

Türkiyə, Almaniya və Macarıstandan olan 19 alimin məqalə-

lərinin yer aldığı bu topluda AMEA Məhəmməd Füzuli 

adına Əlyaz-malar İnstitutu da təmsil edilib. Nizamişünaslıq 

sahəsində aparılan ən son və daha orijinal elmi tədqiqatları 

dünyaya çatdırmaq məqsədi ilə nəşrə hazırlanan topluda alimlərimizdən İnstitutun 

baş direktoru, akademik Teymur Kərimlinin “Nizami Gəncəvi demokratizmi klassik 

dünya ədəbiyyatında keyfiyyətcə yeni fenomen kimi”, fil.e.d. Nəsib Göyüşovun 

“Nizaminin poetik irsinin öyrənilməsində əsas problemlərə baxış”, fil.ü.f.d., dos. 

Əzizağa Nəcəfzadənin “Şərqin parlayan günəşi və ya dahi humanist Nizami 

Gəncəvi” və fil.ü.f.d., dos. Nəzakət Məmmədlinin “Nizami yaradıcılığında sufizm” 

başlıqlı məqalələri yer alıb. Qeyd edək ki, yeni nəşrin tərtibçisi və ön söz müəllifi 

Sankt-Peterburq Dövlət Univer-sitetinin müəllimi, türkoloq Şahnaz Kamalova, elmi 

redaktorları AMEA Məhəmməd Füzuli adına Əlyazmalar İnstitutunun elmi katibi, 

fil. ü.f.d., dos. Əzizağa Nəcəfzadə və M.V.Lomonosov adına Moskva Dövlət Uni-

versitetinin əməkdaşı, tar. e.n. Darya Jiqulskaya, elmi məsləhətçiləri isə Azərbaycan 

Respublikasının Bosniya və Herseqovinadakı səfiri, fil. e.d., prof. Vilayət Quliyev 

və Bakı Dövlət Universitetinin professoru, fil. e.d. Vaqif Sultanlıdır. 

 

*** 

 

         Azərbaycan Respublikasının Prezidenti cənab İlham 

Əliyevin “Azərbaycan Respublikasında 2022-ci ilin 

“Şuşa ili” elan edilməsi haqqında” Sərəncamına uyğun 

olaraq “Mirzə Xosrov Axundzadə yaradıcılığında Şuşa 

(“Divan”dan seçmələr)” kitabı işıq üzü görüb. 

Əlyazmalar İnstitutunun baş direktoru, akademik 

Teymur, Kərimlinin elmi redaktorluğu ilə filoloqlar və 

geniş oxucu kütləsi üçün nəşrə hazırlanmış kitabda Şuşa 

ədəbi mühitinin yetirməsi olan Mirzə Xosrov 

Axundzadənin (1889-1960) əsərlərinin sözügedən 

institutun fondunda mühafizə olunan əlyazma nüsxələri 

ətraflı təsvir olunmuş, müəllifin “Divan”ında yer alan Şuşaya aid şeirləri seçilərək 

müasir əlifbaya çevrilmişdir. Kitabda yer alan şeirləri ərəb əlifbasından  

transfoneliterasiya edib, nəşrə hazırlayanlar Əlyazmalar İnstitutunun əməkdaşları: 

aparıcı elmi işçi, fil.ü.f.d. Tünzalə Əlizadə və böyük elmi işçi Xoşqədəm 

Mirzəyevadır. Qeyd edək ki, yeni nəşrin redaktoru Əlyazmalar İnstitutunun şöbə 

müdiri, fil.ü.f.d., dos. Əkrəm Bağırov, rəyçiləri həmin institutun elmi katibi 

fil.ü.f.d., dos. Əzizağa Nəcəfov və elmi işçisi Mircəfər Seyidovdur. 

 

*** 

        

                                                                                                                               

         AMEA Məhəmməd Füzuli adına Əlyazmalar İnstitu-

tunda ““Bəhrül-həqaiq”, yaxud “Şərhi-Gülüstan”” 

kitabı işıq üzü görüb. “Farsdilli əlyazmaların tədqiqi” şö-

bəsinin aparıcı elmi işçisi, fil. ü. f. d., dos. Sevər Cabbarlı-

nın tərtib edib nəşrə hazırladığı əsərin türk dilinə 

tərcüməsi Mirzə Sadıq Rahil Molla Süleyman 

Badkubeyiyə məxsusdur. Kitab 8 babdan (fəsil) ibarətdir 

və hər fəsildə müvafiq olaraq Həzrəti-Şeyx Sədinin tərcü-

meyi-halından, dərvişlərin əxlaqından, qənaətin fəzilətin-

dən, hər işdə səbr etməyin vacibliyindən, cavanlıq 

eşqindən, qocalıq dövrünün zəifliyindən, insan həyatına 

tərbiyənin təsirindən, ədəbi söhbətin üstünlüklərindən və digər mövzulardan bəhs 

olunur. Yazıçı kitabda “Gülüstan” əsərinin şərhini çox məharətlə işləyib və onu 

aydın şəkildə oxuculara çatdırıb. Qeyd edək ki, yeni nəşrin elmi redaktorları 

akademik Möhsün Nağısoylu və fil.  e.d., prof. Paşa Kərimovdur. 

 

*** 

        

      AMEA Məhəmməd Füzuli adına Əlyazmalar 

İnstitutunun “Əlyaz-maların və əski çap kitablarının 

tərcüməsi” şöbəsinin baş elmi işçisi, fəl. e.d. Zəkiyyə 

Babayeva-Əbilovanın müəllifi olduğu “Xətib Təbrizi – 

Azərbaycan mətnşünaslığının ön sözü” adlı monoqrafiya 

işıq üzü görüb. Monoqrafiyada XI əsrin görkəmli şəxsiyyəti, 

Azərbaycanın böyük mətnşünas alimi, şairi, dil və ədəbiyyat 

bilicisi Yəhya ibn Əli bin Məhəmməd Şeybani Məkki əbi 

Zəkəriyyə Xətib Təbrizinin VIII əsr ərəb şair və    dilçisi 

əl-Mufaddal əd-Dabbinin “əl-İxtiyarat” antolo-giyasına yazdığı şərh tədqiq olunur. 

“Şərhu-İxtiyaratil-Mufaddal” adlanan əsərin Xətib Təbrizinin əli ilə yazılmış, Tunis 

Respublikasının Milli Kitabxanasında mühafizə olunan avtoqraf nüsxəsi 

Azərbaycanda ilk dəfə olaraq tədqiqata cəlb edilmiş, elmi-paleoqrafik xüsusiyyətləri 

araşdırılmış, antologiyaya daxil edilmiş şairlərin və onların qəsidələrinin sayı 

müəyyənləşdirilmişdir. Monoqrafiyada əsərin digər əlyazma, eləcə də çap nüsxələri 

barədə məlumatlar yer alır. Qeyd edək ki, yeni nəşrin elmi redaktoru və ön sözün 

müəllifi akademik Rafael Hüseynov, elmi məsləhətçisi fil.e.d., professor Malik 

Mahmudov, rəyçiləri fil.ü.e.d., prof. Kamandar Şərifov və fil.e.d., prof. Aida 

Qasımovadır. 

 

*** 

                                                                                                                                                 

         AMEA Məhəmməd Füzuli adına Əlyazmalar 

İnstitutunda “Möminlərin töhfəsi (Töhfətül-möminin)” 

kitabının ikinci cildi işıq üzü görüb. Əsər Şah Süleyman 

Səfəvinin sarayında həkimbaşı vəzifəsində çalışmış XII 

əsrin tanınmış təbiblərindən olan Mir Məhəmməd Hüseyni 

Möminin qədim və orta əsr əczaçı, bitkişünas və təbiblə-

rinin əsərlərinə istinad etməklə yazdığı kitabın Azərbaycan 

dilinə tərcüməsidir. Klassik Şərq təbabəti ilə maraqlanan 

mütəxəssislər və geniş oxucu kütləsi üçün nəzərdə tutulan 

kitabı fars dilindən tərcümə edən, qeyd və şərhlər yazan 

“Əlyazmaların və əski çap kitablarının tərcüməsi” şöbəsinin böyük elmi işçisi 

Kəlamə Abbasovadır. Qeyd edək ki, yeni nəşrin elmi redaktoru fil. e.d. Nəsib 

Göyüşovdur. 

*** 

 

      AMEA Məhəmməd Füzuli adına Əlyazmalar İnstitutun-

da “Səyahətnamə: Cami-cəmi-Hindistan” kitabı işıq üzü 

görüb. Kitabın müəllifi “Vüqarül-mülk” təxəllüsü ilə məş-

hur olan Mirzə Seyid Əlixan Hicazi Təbrizi, mütərcimi isə 

Axund Yusif Ziya Talıbzadədir. Müəllif XIX əsrin sonların-

da on ilə yaxın Hindistana səfər etmiş, ölkənin 25 vilayətini 

gəzərkən müşahidə etdiyi yerləri, tarixi abidələri, Hind xal-

qının məişətini, flora, faunası, inancları, kənd təsərrüfatı və 

toponimləri haqqında qiymətli məlumat toplamışdır. Əsərdə 

o, gəzdiyi ölkələrin iqtisadiyyatı və coğrafiyası haqqında 

geniş məlumat  vermiş, bir  coğrafiyaşünas  kimi gəzdiyi  Hindistan  əyalətlərinin  

önəmli şəxsiyyətləri, hakimləri və alimləri ilə görüşməyə, adət-ənənələrinə xüsusi 

diqqət yetirmişdir. Yeni nəşrin baş elmi məsləhətçisi Məhəmməd Füzuli adına 

Əlyazmalar İnstitutunun baş direktoru, akademik Teymur Kərimli, transfoneliterasi-

ya edən, lüğət və qeydlərin müəllifi, tərtib edib çapa hazırlayan İnstitutun “Fondla-

rın elmi uçotu və mühafizəsi” şöbəsinin müdiri Saadiyə Xanlarova, elmi redaktor və 

ön sözün müəllifi isə İnstitutun baş mühafizi fil.ü.f.d., dos. Səbinə Əhmədovadır. 

*** 

 

       AMEA Məhəmməd Füzuli adına Əlyazmalar İnstitu-

tunda Cürci Zeydanın müəllifi olduğu “Osmanlı 

inqilabı” kitabı işıq üzü görüb. Türkiyə inqilabının baş-

lanğıcından sonuna qədər mərhə-ləni əhatə edən kitab, 

çox şirin və kəskin bir qələmlə yazılmış səksən fəsilli 

tarixi, siyasi və aşiqanə bir romandır. Əsərin tərcüməsi 

XX əsrin əvvəllərində fəaliyyət göstərmiş görkəmli 

Azərbaycan ədibi Əliabbas Müznib Mütəllibzadəyə 

aiddir. Yeni nəşrin elmi məsləhətçisi Məhəmməd Füzuli 

adına Əlyazmalar İnstitutunun baş direktoru, akademik 

Teymur Kərimli, mətni transfoneliterasiya edib çapa hazırlayan, ön söz və lüğətin 

müəllifi institutun baş mühafizi fil.ü.f.d., dos. Səbinə Əhmədova, redaktoru isə Hacı 

Mustafa Mailoğludur. 

 

*** 

 

            AMEA Məhəmməd Füzuli adına Əlyazmalar 

İnstitutunun “Ərəbdilli əlyazmaların tədqiqi” şöbəsinin 

aparıcı elmi işçisi, fil.ü.f.d. Xatın Cəfərlinin müəllifi olduğu 

“Sahib ibn Əbbad və onun “Əl-iqna fil arud və taxricil 

qavafi” əsəri” adlı monoqrafiya işıq üzü görüb. Mo-

noqrafiyada X əsrin görkəmli ictimai-siyasi xadimi, alimi, 

ədibi, şairi Sahib ibn Əbbadın 1960-ci ildə Bağdadda 

görkəmli ərəb alimi Məhəmməd Həsən Al-e Yasin 

tərəfindən “əl-İqna fil əruz və təxricil qavafi” adı ilə nəşr 

olunmuş əsəri elmi tədqiqata cəlb olunur. Orta əsrlərdən 

ədəbiyyatşünasların diqqət mərkəzində olan bu əsər “əl-İqna fil əruz və təxricil 

qavafi”  klassik Şərq  poetikasının  mühüm  mənbəyi, ərəb  əruz və  qafiyə elminin 

nəzəri əsasları haqqında olduqca qiymətli tədqiqat işidir. Monoqrafiyada “əl-İqna fil 

əruz və təxricil qavafi” Şərq filoloji-elmi-nəzəri fikrinin digər görkəmli 

nümayəndələrinin məşhur əsərləri ilə müqayisədə öyrənilir. Yeni nəşrin elmi 

redaktoru və ön sözün müəllifi fil.e.d., prof. Kamandar Şərifov, rəyçiləri fil.e.d., 

prof. Mahirə Quliyeva və fil.ü.f.d., dos. Nəzakət Məmmədlidir. 

 

*** 

 

AMEA Məhəmməd Füzuli adına Əlyazmalar İnstitutunun “Əlyazmalar yanmır” və 

“Elmi əsərlər” jurnallarının növbəti sayı çapdan çıxıb. 

M Ü Ə L L İ F L Ə R İ N     N Ə Z Ə R İ N Ə ! 

 

Azərbaycan Milli Elmlər Akademiyası Məhəmməd Füzuli adına 

Əlyazmalar İnstitutunun“Elmi Əsərlər” jurnalının redaksiyasına  

təqdim edilən elmi məqalələr aşağıda göstərilən qaydalar əsasında 

 tərtib edilməlidir: 

 

1. Məqalənin mətni Times New Roman-12 şrifti ilə (Azərbaycan dilində – latın əlifbası; 

ingilis dilində –ingilis əlifbası; rus dilində – kiril əlifbası ilə); format – A4; 1,0. intervalla 

çap olunmalıdır. 

2. Müəllif (müəlliflər) haqqında məlumat verilməlidir: adı, soyadı açıq yazılmalı, işlədi-

yi və ya oxuduğu müəssisənin adı və ünvanı (ünvanları tam şəkildə yazılmalı), müəllifin 

(müəlliflərin) elektron poçt ünvanı göstərilməlidir. 

3. Məqalənin əvvəlində “giriş”, sonunda isə məqalənin xarakterinə uyğun olaraq, müəl-

lifin (müəlliflərin) gəldiyi elmi nəticə, işin elmi yeniliyi, tətbiqi əhəmiyyəti, iqtisadi səmə-

rəsi  və s. aydın şəkildə verilməlidir. 

4. Məqalənin mövzusu ilə bağlı elmi mənbələrə istinadlar olmalıdır.Məqalənin sonunda 

verilən ədəbiyyat siyahısı  istinad olunan ədəbiyyatların mətndə rast gəlindiyi ardıcıllıqla 

(məsələn, [1] və ya [1,s.119] kimi işarə olunmalı) ya da əlifba ardıcıllığı ilə nömrələnməli-

dir. Eyni ədəbiyyata mətndə başqa bir yerdə təkrar istinad olunarsa, onda  istinad olunan 

həmin ədəbiyyat əvvəlki nömrə ilə göstərilməlidir. 

5. Ədəbiyyat siyahısında verilən hər bir istinad haqqında məlumat tam və dəqiq olmalı-

dır. İstinad  olunan  mənbənin  biblioqrafik  tasviri  onun  növündən  (monoqrafiya, dərslik,  

elmi məqalə  və s.)  asılı  olaraq  verilməlidir.  Elmi məqalələrdə  simpozium, konfrans  və 

digər  nüfuzlu elmi tədbirlərin  materiallarına  və ya tezislərinə  istinad  edərkən məqalənin,  

məruzənin  və ya  tezisin  adı göstərilməlidir. İstinad  olunan mənbənin biblioqrafik təsviri  

verilərkən  Azərbaycan  Respublikasının Prezidenti  yanında  Ali Attestasiya  Komissiyası-

nın  "Dissertasiyaların  tərtibi  qaydaları"  barədə qüvvədə  olan təlimatının  "İstifadə edil-

miş  ədəbiyyat"  bölməsinin  10.2-10,4.6  tələbləri  əsas  götürülməlidir. 

6. Məqalənin sonunda verilən ədəbiyyat siyahısında son 5-10 ilin elmi məqalələrinə, 

monoqrafiyalarına və b.etibarlı mənbələrə  üstünlük verilməlidir. 

7. Xülasə məqalənin dərc olunduğu dildən əlavə, 2 dildə verilməlidir. Müxtəlif dillərdə 

olan xülasələri bir-birinin eyni olmalı və məqalənin məzmununa uyğun olmalıdır. Məqalə-

də müəllifin va ya müəlliflərin gəldiyi  elmi  nəticə, işin  elmi  yeniliyi,  tətbiqi  əhəmiyyəti 

va s.  xülasədə  yığcam  şəkildə öz  əksini  taprmalıdır. Xülasələr  elmi va qrammatik  ba-

xımdan ciddi  redaktə  olunmalıdır. Hər bir xülasədə məqalənin adı,  müəllifin  və  ya  mü-

əlliflərin  tam  adı  göstırilməlidir. 

8. Məqalənin Universal Onluq Təsnifat (UOT)  indeksi göstərilməli və 3 dildə açar 

sözlər verilməlidir (məqalənin və xülasələrin yazıldığı dildə). 

9. Səhifənin parametrləri yuxarıdan 3,0 sm, aşağıdan 3,0 sm, soldan 3,0 sm, sağdan 2,5 

sm. olmalıdır. 

10.Məqalə, elmi rəhbərin rəyi əlavə olaraq, çap olunmuş şəkildə disklə birlikdə təqdim 

olunmalıdır.  

К   С В Е Д Е Н И Ю   А В Т О Р О В! 

 

Научные статьи, представленные в редакцию журнала «Научные труды 

Института рукописей имени Мухаммеда Физули НАН Азербайджана» должны 

быть оформлены на основании указанных ниже правил: 
 

1. Текст статьи набирается на Times New Roman, шрифт – 12, межстрочный ин-

тервал - 1,0., формат - А4 (на азербайджанском языке - латинским алфавитом, на ан-

глийском языке - английским алфавитом, на русском языке - кириллицей). Пара-

метры размещения статьи: сверху – 3,0 см, снизу – 3,0 см, слева 3,0см, справа 2,5 см. 

2. Сведения об авторе (авторах)  даются следующие: имя, отчество, фамилия 

(полностью), указываются место работы и адрес (адреса) автора (авторов) статьи, а 

также адрес (адреса) его (их) электронной почты. 

3. В конце научной статьи, соответственно характеру статьи и  области  науки,к  

которой  она относится, в ясной форме излагаются научные результаты, полученные 

автором (авторами), научная новизна работы,  значимость ее внедрения, экономиче-

ская эффективность и т.д. 

4. Необходимы ссылки на научные источники по теме статьи. Список использо-

ванной литературы дается в конце статьи в той последовательности, в которой ис-

точники встречаются в тексте,  (например, [1] или [1, с.119]), или же они должны 

быть пронумерованы последовательно в алфавитном порядке. В случае, если на ка-

кой-либо источник ссылка повторяется в другой части текста, то она указывается 

под предыдущим номером.  

5. В списке использованной литературы сведения о каждом источнике должны 

быть полными и точными. Библиографическое описание использованной литерату-

ры дается в зависимости от вида литературы (монография, учебник, научная статья и 

т.д.). Если источник, на который дается ссылка, является материалом симпозиума, 

конференции или других научный мероприятий, в этом случае дается полное назва-

ние  статьи, доклада или тезисов. При библиографическом описании используемой 

литературы за  основу берутся требования, изложенные в пункте 10.2-10,4.6  раздела 

«Использованная литература»  действующей инструкции Высшей Аттестационной 

Комиссии при Президенте Азербайджанской Республики  «Правила оформления 

диссертаций». 

6. В списке использованной литературы необходимо отдавать предпочтение 

монографиям, научным статьям и другим источникам  за последние 5-10 лет. 

7. Резюме на статью дается на двух языках, помимо языка, на котором печатается 

статья. Резюме на разных языках не должны отличаться друг от друга, а также долж-

ны соответствовать содержанию статьи. В резюме в краткой форме излагаются науч-

ный итог и новизна работы, значимость внедрения и т.д. Резюме должны быть тща-

тельно отредактированы с  научной точки зрения и грамматически. В каждом резю-

ме  указывается имя автора и название статьи (полностью). 

8. В статье указывается индекс Универсальной Десятичной Классификации (УДК) 

и ключевые слова. Ключевые слова даются на трех языках  (на котором написана 

статья и резюме). 

10. Статья с рецензией научного руководителя представляется в распечатанном 

варианте  и на диске.  

